
К Ъ О Н А Х А Л Л А



КЪОНАХАЛЛА

Иза хилира т1ом болабалале хьалхарчу шерашкахь.
Ламанан цхьана колхозан даьхний долчу фермехь ха деш 

вара Аьстамар. Цкъа да волчохь буьйса яккха сецира цуьнан 
кхойтта шо кхаьчна к1ант пионер Тимар.

Йочане лаьттара гуьйренан денош, кест-кеста доьлхурадо- 
r 1а, б1аьрга 1оьттина п1елг а гур боцуш, 1аьржа яра буьйса- 
наш.

Аьстамар, шовзткъа шо гергга хан йолуш, онда стаг вара. 
Лохачу ото чохь латийначу стогара къуьданна т1е а вахана, 
луьйдигах хьарчийна йина цигаьрка а латийна, Аьстамар 
ц1енкъахь 1уьллучу тишачу истанга т1е аг1орвелира. Морсачу 
машин чоий, месалчу кхакханах бина 1аьржа куй д1а а ца 
боккхуш 1уьллура иза. Тимар, нохчийн пеша хьалха а хиъна, 
вохлуш Iapa.

— Тимар, дешна ваьлча, мила хир ву хьоьх? — хаьттира 
дас, цхьана х1уманан ойла а еш.

— Суна-м ца хаьа, дада, — пеша хьалхара дена т1евирзи- 
ра Тимар. Цунна боккъалла а хаа а ца хаьара, юьртара школа 
чекхъяьккхича, ша кхин д1а х1ун дан деза.

— Нахана дика болх бан йиш а йолуш хьан дешар хи- 
лахь, Луллакх ду иза, ца хилахь, эзар шарахь дешахь а пай- 
да бац, — корта д1а а ца берзош элира дас. Цул т1аьхьа Аьс­
тамар вист ца хуьлуш вехха 1иллира. Цо ойланаш йора шен 
к1ентан хиндолчун хьокъехь. Т1аккха, ц1еххьана цхьа х1ума 
дагадеана, к1егара хиира иза.

— Вайн лулахочух Мохьаддех хилларг хьох ца хилчхьана 
тоьар ду, — велакъежира да. — Bopxl шарахь школехь деша 
а дешна ц1а веача, налогана даийтинчу квитанци т1ехь х1ун 
яздина, аьлла, шега дас хаьттича: «Дера ца хаьа, дада, су­
на-м кху т1ехь дерг х1ун ду», — аьлла Мохьаддис. Иштта 
ма хилахьара хьо, аьлла хеташ бохура ас-м, — юха а аЛорве- 
лира Аьстамар.

— Тхан хьехархочо боху, вайн юьртара школа чекхъяьк- 
кхинчул т1аьхьа, кхид1а а дешча тхох инженераш, лоьраш 
хир д у ,— шен хьехархочо аьлларг дийцира Тимара.

__ Дика болх бу-кх х1ета, — юха а боккха баьккхина
к1ур чутуьйхира Аьстамара. 1 1аккха жимма 1иина элира. 
Кхана дё хаза хилахь, талла rlyp ву вайшиъ. Топ нийса тоха 
хаьий хьуна?

Оцу дешнаша дог ловзадавккхира Тимаран. Цуьнан са- 
къераделира.

__ Дера хаьа, хьастаг1а айхьа соьга топ кхиссиитина дага
ца дог1у хьуна, дада?— дозаллипа дагадаийтира к1анта. 
Цунна кхин х1ума ца оьшура, деца цхьаьна талла вахарал 
совнаха.

Аьстамар хьала а г1аьттина, коьрта т1е гали а оьллина, 
цигарканах т1аьххьара к1ур а баьккхина, аравелира. Тимара, 
т1е а вахана, ден шалгу топ схьаийцира. 1ийна-а иза каг а 
йина, чу хьаьжира. Чохь патармаш дацара. Шип а з1ок а 
оьзна, уыи йожийра. Тимарна ч1ог1а лаьара шеи да кхузахь 
а воцуш ферме борз йог1ийла. Цунна сурт х1оьттира, ша 
пза юьйш. К1ант юха а з1ок юлуш воллуш, да чувог1у хааве- 
лкра. Топ сихха шен метте охьайиллира, пеша хьалха а ва­
хана, тохара санна охьахиира иза.

— Дукха ирча буьйса ю тховса, экха ма г1ортахьара кх\- 
за, — элира дас, шен коьрта т1ера дог1ано дашийна гали д1а 
а доккхуш. Т1аккха ламаз эца хиира. Пхьуьйра ламаз динчул 
т1аьхьа, шиммо а г1алмакх-чай а молуш, пешахь юхайохйи- 
на шийла сискал, к1алд йиира.

— Тимар, хьо д1авижа, кхана талла ваха деза вайшин- 
нен, — к1анте а аьлла. даьхний чохь долчу божална ха дан 
кечвелира Аьстамар. Тоьпа чу ши патарма а оахийтина, i Ian 
г1одаюкъах а йихкина, аравелира. Тимар тогар а байина д1а- 
вижира. Амма наб ца кхетара. Кхана талла вахар дара цунна 
дагахь дерг. Хьун фермина гонаха ма яра. Гимарна луург 
цкъа борз гар дара. Оццул ломахь 1ииннашехьа, и уг1уш ха­
зар бен, кхин ца гинера.

Вехха 1иллира Тимар кханалерчу дийнан оила еш. Дог1а 
тийра. Аьстамар уьйт1ахь вара. Тимара ша 1уьллучохь дика 
ладуьйг1ира, борз yrlyin хазаре догдохуш. Амма корах ара 
б1аьрг тоьхча, 1аьржа бодаш боцург, хаалуш х1умма а 
дацара. Шантана наб кхийтира.

Тимар ц1еххьана самавелира. Цунна шена цхьа тамашийна 
аз хезча санна хийтира. Амма хаалуш х1умма а дацара. Ше- 
иа г1ан-набарх и дуьхьал тесна моьттуш,, xlapa парг1атвол- 
лушехь, кхунна борз уг1уш санна хийтира. Тимар, хьала а 
г1аьттина, корах арахьаьжира. Стигал екхнера, гуш седарчий



а дара. Бакъду, да хаалуш вацара. Тимар, т1е х1уманаш а 
юьихина, уьйт1а велира.

Дада, ва дада! — мохь туьйхира Тимара.
В а й! Аьстамара аьлчий бен ца хиира цунна, шен да

.  ̂пахь воццуш т1улга т1ехь хиина 1аш вуйла. Аьстамар ци- 
гаьрка а уьйзуш ц1енна букъ а берзийна Iapa.

— Дада, борз яц и yrlvpr? — аз дайдина хаьттира т1е а 
вопуш к1анта.

Ю дера, — вела а къежна, жоп делира вукхо.
II ен х1унда ца йоь ахь? — жимма 1ийна хаттар дира 

кТанта.
Дукха генахь ю иза, — велавелира да.
Хилча х1ун ду генахь, топ тоха езара цунна, — шениг 

дуьйцура к1анта.
Делахь, хьо ваьхьар варий и ен?— ша 1аччура леррп- 

на к1анте хьаьжира да.
Цо билггал и х1унда хоьтту ца хууш, Тимара сихха жоп 

делира:
— Дера ваьхьар вара.
Цунна моьттура да юххе а ваьлла, шаьшшиммо ваха а 

вахана экха дожор ду. Амма ден дагахь кхин хиллера.
Xleja, xlapa топ а ю хьоьга, д1о баси т1ехь борз а ю 

хьуна. Гайтал хьо мел къонаха ву, — олуш, Аьстамара мелла- 
ша белш т1ера топ схьаяьккхира.

1имар вист а ца хуьлуш, Дадийча санна лаьттара. Цунна 
ца моьттург хуьлуш доллура.

— Ваьхьар вуй хьо? — хаьттира дас.
Ву те, — нуьцкъаш хезаш жоп делира к1анта.

— Д1авало, х1ета, — к1анте герз д1аделира Аьстамара.
Тимарна х1инцца бен ца хааделира ша шелвалар. Иза

борз уг1учу arlop хьуьнах д1ахьаьжира. Хьуьлла генна ба- 
сара схьахезира аз. Цу arlop 1аьржа яра. Тимара топ буйна 
а иоьллина меллаша г1улч яьккхира. Т1аккха сецира.

— Дада, хьо ца вог1у? — ша дена кхеравеллийла ца хацй- 
та г1ертташехь, иккхира цуьнгара и дош.

— Ой, ца ваьхьа хьо? — цецвелира важа.
— Ваьхьа, — г1ийла жоп а делла, хьун йолчу аг1орхьа 

д1аволавелира Тимар.
Аьстамара ц1еххьана дата а деана, шен к1ант майра вуйла 

хьажархьама динера иза. Нагахь Тимар генна д1аводахь, цун- 
на т1аьхьа ваха сацийра цо. Ткъа жима къонаха хьуьнна 
юкъа ма кхеччинехь сецира. Да т1аьхьа вог1у, ца вог1у хьаь- 
жпра. Важа-м т1улга т1е а хиина, цигаьрка а уьйзуш Iapa.



Тимар юха а д1аволавелира. Жимма д1анехьо велира. Коьл- 
лаша настаршна т1ера мерцхалгаш даьхнера. Ц1еххьана Ти­
мар, бай мохь а болуш, цхьана жимчу ор чу вуьйжира. Оцу 
сохьта яраш юкъахула цхьа х1ума д1аиккхира. Кхеравеллачу 
к1ентан карара топ юьйжира, дог детталора. Жимма метта- 
веача герз схьа а эцна, буьрсачу хьуьне ладуьйг1ира до.

Тийна дара, амма Тимарна хетара х1инций-х1инции цхьа 
экха схьа а иккхина, шена т1екхета кечлуш ду. Иза кхин д е ­
ваха да ваьхьара, ткъа юхаверза дех бехк хетара, до шена 
стаг вад аларна кхоьруш. Талла вахарх дог делира. Когаш, 
дег1 т1адийнера, шелвелла вегавора к1ант. Стигала хьала- 
хьаьжча, гуш дуккха а седарчий дара. Уын шех дуьйлуш сап­
на хетара. Амма церан бала бацара лаьтта т1ехь долчуьнан.

Шен к1анте мохь болу хезча, Аьстамар цкъа кхеравелира, 
иза лазийна моьттуш. Т1аккха хиира цунна х1умма а да хил- 
лийла. Вехха 1ийра, до х1ун до хьоьжуш.

Оза а, лекхочу дег1ахь а волу шен к1ант дукхавезара де- 
на. Тховса фермехь дуьххьара висинера иза кхуьнца буьйса 
яккха. Цунна да лаьара шен к1ант к1илло хуьлийла. Х1инд- 
цалд дена да хааеЛлера цу декъехь цхьа а билгало. Гховса 
Тимара лелочунна реза вацара да. Иза шен во1 волчу arlop- 
хьа вахара. Важа-м гена воццуш коьллаш юккъехь вегаавеш  
лаьттара.

— КЛант, хьо х1унда сецна? — оьг1азе хаьттира дас.
— Суна да хаьа дига ваха, — ша кхерар да хаийта г1оьр- 

тира Тимар.
— Цул а со да ваьхьа ала. Хьо-м ж1аьлех а кхоьруш 

хилла. Хьуьлла басахь 1аш волчу Эльмурдан ж1аьла дай и 
барзах тера уг1уш дерг-м. Ма къонаха хир вацара хьох, пас- 
пас,— аьлла к1антера топ схьа а яьккхина, иза цхьа пхьарс 
а лаьцна, хьалха ваьккхира до, — д1авало х1инда, д1авижа!

Кест-кеста к1ант фермехь вуьтуш меттиг йог1ур ю-кх, ойла 
яра ден. Ткъа кху т1аьхьарчу хенахь кхочуш хабарш а дара, 
оцу я вукху колхозан фсрмина къуй г1оьртина, олии. Цхьади 
ка аьтто-м да баьллера церан! Хьанна хаьа, Лимар ша ви- 
синчу хенахь къуй кхузахьа г1оьртий а, бох\рг да1ахь, iep- 
зах к1ант волийта, х1умманах а к1ант кхоьруш воцуш, 1амо
дагахь вара Аьстамар. .

Цундела дара до кхин кхоа да веш, к1анте бехк озк
кхар а.

Тимар б1аьргех оьхуш, муж санна мела, хиш а долуш, 
ч1енг а егош, чу вахара. Тховсалерчу буса дуьххьара шен де­
на хьалха юьхь1аьржа х1оьттира жима къонаха. Аьстамарна

а ч1ог1а халоне даьллера шен к1ант кхоьруш хи- 
лар.

Меллаша чу а вахана, юрг1анна к1ел а воьлла, хала къур- 
даш а деш, вилхира Тимар. Иза доллучу а дуьненна оьг1азва- 
ханера. Цунна борз ю моьттинарг ж1аьла хиларо гуттар дог 
эшийнера.

И дерриге а берашна хаарна кхоьрура. Ткъа цара тТехдет- 
тар дара, кхеравелла бохуш. Иштта тховса шен коьрте беа- 
нарг дукха боккха бала бу, аьлла хеташ волу иза сих-сиха 
самавуьилура. Дагара д1а ца долура дас шена: «къо­
наха хир вац», алар. Ша кхераваларна, ша-шена оьг1азъ- 
оьхура.

Шолг1ачу дийнахь даьхнийлелорхой берриге а схьабаьх- 
кича, ц1а вахара даi’i, к1ант. Новкъахь вовшашца къамел ца 
хилира цаьршиннен. Аьстамаран дагахь шен г1айг1анаш, ба- 
ланаш, дан дезарш дара. Ткъа Гимаран ойланера д1а ца до­
лура сиисара хилларг. Дас аьлла «къонаха хир вац» боху 
дешнаш лаьхьа хилла хьерчара цуьнан ойланех. Цунна луург, 
дена хьалха цхьа къонахалла гайтар дара.

И дан аьтто ца болуш д1аоьхура денош. Да шена реза- 
воцуш санна хетара Тимарна. Цу т1ехь вукхогайтина х1умма 
а ма дацара. Делахь а к1антана иштта моьттура.

Т1екхечира шийла 1а. Тимар деца мосуьйттаза дечиге ва­
хара, салаз еш rlo дира. Ц1ахь дечиг доккхура. Амма дас 
цкъа а ца хастийра. Хьалха а ца дора цо иза-м. Х1етахь и 
хаалуш дацара Тимарна, ткъа х1инца билгалдара. Х1уъу ди­
нара майра хила г1ертара иза.

Тимар хьалха шен г1уллакхана буьйсанна араваьлча, и 
Д'1а ма деллинехь сихха чу эккхара. Кхоьруш а ма дацара и. 
Цхьа дегаза хетара, хан яьллачу хенахь латта, буьйса ч1ог1а 
1аьржа хилча-м муххале а. Хьасттаг1а фермехь кхеравелчхьа- 
на дуьйна буса ша уьйт1а-м муххале а волура, ур-атталла 
генна бета а воьдура. Иза дена хаьийла лаьара. Т1аккха 
хуур дацара техьа цунна, ша кхоьруш воцийла, аьлла хета­
ра. Амма Аьстамарна-м ца хаьара к1ант буса ша араволу а, 
ца волу а.

Нагахь хиичи а, цунах тамаша бийр болуш а вацара.
Цхьана дийнахь школера ц1а вог1учу Тимарна нехан цхьа 

ж!аьла чухьаьдира. К1анта, вада а ца водуш, шен карарчу 
Иожца иза хьавзийра. Ж1аьла вон чукхиссалуш летара. Ти­
мар кхин хьалха а дуккхазза ж1аьло хьавзийнехь а, тахана 
санна дераниг т1е ца нисделлера цунна. Цо г1еххьа холчу а 

оттиинера к1ант. Араяьллачу х1усамнанас ж1аьла д1а ца

эккхийнехьара, х1окху шиннан тасадалар муха чекхдер ду 
хууш а дацара.

'Оцу балех к1алхьараваьлча, Тимарна гира т1аьхьавог1у 
да. Ма хаза хийтира цунна и т1екхаьчча. Цунна гина хир ма 
ду, к1антера даьлла хьуьнар.

— Т1аккхахула хьайна ж1аьла летча, 1адда х1оьттина 
лаыташ а ца хьовзош, д1а а волалуш, хьавзаде ахь. Х1усам- 
нана ара ца яьллехьара, сарралц церан кет1ахь латта-м ца 
воллура хьо, ж1аьлина г1аж а лестош? — хасторан метта, 1от- 
тар йира дас.

Кхуьйлира к1ентан б1аьргаш. Халахетаран къурдаш дира, 
амма дега х1умма а ца хаийтира. Дагадаьхкпра «къонаха 
хир вац» боху ден ирча дешнаш.

Цхьана дийнахь Соьлжа-г1ала вахана Аьстамар ц1а ван 
хьевелча, и схьакхаччалц фермехь 1ен Тимар вахийтира на- 
нас. Ден шалгу топ a, rlan а эцна вахара иза. Аьстамар схьа 
ца кхочуш садайра. И оцу буса цавеача хазахетар долуш ва­
ра Тимар. Амма бода къовлабалале да т1аьхьавеара.

— Делахь, со ц1а воьду, дада,— не1ара юххера г1аж 
схьа а эцна, аравала тохавелира Тимар.

— 1аьржа ма ю вайна. Д1аваха ваьхьар вуй хьо? — дас 
хаьттича, вукхо майрра жоп делира:

— Дера ваьхьар ву, буьйса юккъе яхана елахь а-м.
Цкъа к1ант ша д1а вахийта дог а хилла, т1аккха корах

арахьаьжча, дукха бодаш гича, ойла хийцира дас.
— Кхана 1уьйрре цхьаьний rlop вайшиъ, — элира Аьста­

мар а.
Х1инца Тимарна лиира, дена ша къонаха вуйла хаийта.
— Дада, вахийтахь со ц1а, цхьана а х1умнах кхерам бац 

суна,— дийхира Тимара. Ткъа цу хенахь арахь ч!ог1а мох бе- 
лира. Ший а араваьлча кхийтира, тховса х1умма а новкъа во­
лу буьйса ца хиларх. Хьоькхучу мохо схьагулйинчу мархаша 
стнгал д1аюькънера.

— ДДавала, Тимар, г1уллакх хир дан цунах. Тховса кху- 
захь буьйса яккха дезар ду хьан, — санам боллуш к1антана 
д1авахар дихкира дас.

Б1аьстенан юьхь яра иза. 1алам дендала доладеллера. Д е­
лахь а хьаннаш х1инца а ерзина яра. Дитташа ч1емигаш хеца 
йолийнера. Бакъду, буьйсанаш х1инца а шийла iто г I у р а.

Шаьшшинне йовха х1ума а йиина, чай а мелла велира 
дай, к1ант. Арахь дог1а догТура. Аьстамар iaxana rla.ia ва­
хана к1адвеллийла хууш, Тимара элира.

— Дада, хьо г1елвелла хир ву, ха дан со rlo?

Ма бакъ бахара ахь и, Тимар. Ас цхьана-шина сохь- 
техь наб ешшехь, божалан хьалхарчу лабана к1еларчу чана 
юккъе а хаий 1ехьа, — тТетайра да.

1имара цо боххург дира. Ден герз а эцна вахара иза цига.
1алах воьлча а тело хаалуш яра. Бакъду, т1аьхь аьхна ту­

журка хиларо цунах дика ларвора. Мох лаг1беллера, ткъа до- 
rla-м цхьана эшшарехь т1есерсара. Ша 1уьллучохь дика ла- 
дуьйгТира Тимара. Хетара тховса цхьа экха фермина Tlerlop- 
гахьара аьлла. «Ас и дийча-м хуур дара дадина, со стешха 
воциила», — дагадеара. Вехха 1ийра Тимар кхин х1ума ца 
хаалуш. Наб т1ег1ерта юьйлира. Амма и кхетале Аьстамара 
схьа а веана, к1ант чувахийтира. Д1атевжишшехь к1антана 
сихха наб кхийтира.

...Г1о-в аьлла ц1еххьана топ елира. Тимар чехкка самаве- 
.тира. Цунна моттаделира дас барзана иза кхоьссинё, кхин 
шозза а герз делира. Тимар уьйт1а ваьлча, беттан са а долуш 
сирла яра. Ц1еххьана д1ахьаьжча цуьнан б1аьрг кхийтира 
воьжна 1уьллучу дех. Цо узурш дора'

Т1ехьаьдира кТант.
— Дада, хьуна х1ун дина?
Аьстамар мелчу ц Infix вуьзна 1уьллура.
— Же, к1ант, къуша колхозан бежнаш дигина, суна топ а 

тоьхна. Говра а хаий, юьрта орца даккха rlo, — элира rlorla- 
па чов йина 1уьллучу Аьстамара. — Лаха 1ин чу бисси уьш. 
Ваьхьар вуй хьо? — хаьттира дас.

Гимаран дег1ах ц1е кхерстира цо иза аьлча. Юьхьанца 
цуьнан воьхна хилар а д1аделира. Сихха шен ден топ а, цун­
на юххехь 1уьллу г1ап а схьа а эцна, иза д1ахьаьдира. Ти- 
марна дагадеара 1ин чу къуй биссанехь, царна дуьхьал вала. 
КТантана хаьара и муха дан деза. 1ин чухула боьду некъ ах 
го а баьккхина, ферма йолчу arlop боьрзуш бара, цхьана 
готтачу меттигехула т1ех а болуш. Тимар цига дуьхьал ваха­
ра. Kloprra лахахула д1абаха дезара къуйн.

Тимар кхиира царна к1ело ян. Иза тоьпа чу ши патарма 
а бахийтина, охьавижира. Беттан сах гуш бара ши етт хьалха 
а баьккхина бог1у къуй. Уьш шиъ вара. К1анта хьажа а йина 
топ кхоьссира т1аьхьо вог1ачунна. Иза ког а шершина охьа- 
.вуьйжира, ши етт охьанехьа бедира. Шолг1а патарма а бас- 
сийра к1анта. Хьалха вог1учо Тимар волчу arlop герз далий- 
тира. Къушна Тимар ца гора, цунна уьш беттасах къаьстара. 
Хьалха охьавоьжнарг хьала а г1аьттина, юханехьа хьаьдира. 
Къола дан баьхкинчарна хиира, шайна охьадаха маьрша до- 
дийла. Цпгахь к1ело йинера. Ткъа юханехьа баха а дара кхе-

раме. Цигахь цара вожийна хехо вара. Тимара юха а шозза 
топ кхоьссира. кхайкхаза баьхкинчу «хьешашна». Зуламхой 
схьа ца г1оьртира.

Тимар тебаш хьоьжура цара х1ун до. Ши стаг 1инах хьа- 
лавала г1оьртира. Цхьана меттехула хьалатасавелира. «Ой, 
х1инца д1аг1ур ву-кх и шиъ», — аьлла дагадеара Тимарна. 
Цхьаъ хьала а ваьлла, вукхуьнга куьг а делла хьалаволлуш 
топ туьйхира Тимара. «Я аллах1, дела, суна топ кхийти, 1у- 
сам»,— олуш охьавуьйжира лахахь верг. Важа хьуьна юккъе 
а вахана вайра.

— Со а витий ма г1олахь, 1усам! 1усам!!! — мохь хьоькху- 
ра бухависанчо.

Амма важа-м д1атилира. Чов хилларг текхаш, узурш деш 
охьанехьа вог1ура. Тимара цуьнга мохь туьйхира:

— Хьо кхин меттах валахь, ас топ тухур ю хьуна.
— Делан а, пайхамаран а дуьхьа кхин ма тохалахь, суна

чов хилла, — гТийлачу озаца мохь белира воьжна 1уьллу- 
чуьнга. — Хьо бусалба велахь, rlo дехьа суна, — дий-
хира цо.

— Цкъа кхузара меттах ма валалахь, — мохь а тоьхна, 
шен да х1ун деш ву хьажа д1аведира Тимар.

К1ант д1а а хьаьдда, бодашкахь къайлаваьлча, Аьстамар- 
на шен дег1е керла ницкъ боьссача санна хетаделира. «К1ант 
юьрта чу а ца хьодуш, къушна дуьхьалвала ваханехь ду 
доьхнарг. Жима ма ву иза», — тесира дата. Катоьхна ят1ий- 
ра цо шена т1ера коч. Т1аккха цунах цуьрг а даьккхина, сиха 
хьарчийна т1ус бира. Г1ог1ан к1едачу дилхах чекхбаьллера 
х1оъ. Т1ус таНийна чов йолчу а боьллина, лакхора лоцуш 
rlorl къевллина д1адихкира Аьстамара.

Топ моссазза йолу коьрте хьаьвзара: «Кхиина орца ду те 
иза. я Тимар ву те цу зуламхошна герз кхуьссуш? Орца кхиа 
гено-м дера ду. Тешна а Тимар ву».

Шен rlorl а текхош, герзаш дуьйлучухьа таь1ира Аьста- 
мар.

Ведда вог1у к1ант дена т1екхечира.
— Орца даьккхин ахь? — хаьттира Аьстамара.
— Дада, иза кхачале къуй колхозан бежнаш а эцна д1а- 

rlyp ма бара. Цхьаъ ас топ а тоьхна вожийна, — дозалла 
дира Тимара.

— И бохург х1ун ду? — цецвелира Аьстамар. — Ве-м ца 
вийна ахь иза ?Топ юьйлу хезара суна.

— Чов хилла 1уьллуш ву, — элира к1анта. — Ши етт фер­
ме схьабеана.

Герз кхетта зуламхо а, цо схьа а вийцина, цуьнан накъост
а лецира. Царна суд йира. Цигара ц1а веача Аьстамара к1ан- 
те элира: г

Беа когачу экханах кхеравеллехь а, шина кога т1ехь- 
иолчу шина барзах ца кхеравелира хьо, Тимар. Къонахалла 
иштта хила еза.

чи f  РМехь [ерзаш дуьйла а хезна, кестта юьртара орца кхе-

\



ЖИМА ТУРПАЛХО

Тахана уьстаг1ашна т1ера pari токхуш вара Шарпудди. 
Школьникаша каникулашкахь рог1ехь дажадора колхоза и 
уьстаг1ий. Шортта буц йолу ирзеш девзара цунна. Цигахь 
уьстаг1ий дика дажадора. Амма тахана цхьа х1ун ду а̂ на 
хууш, царна т1аьхьа вала карах ца долуш кхуран 1индаг1ехь 
баца т1е arlop а ваьлла, ойла еш 1уьллура к1ант.

Шарпуддис, кисанара схьа а даьккхина, доьазлаг1а дии- 
шира шен дас фронтера даийтина кехат.

Буьрсачу эзар исс бIей шовзткъей шолг1ачу шеран ав­
густ бутт бара и. Немецки ардангаш Кавказана схьа чу хеца- 
еллера х1етахь. Вайи халкъана хала мур бара иза. Воккхаииг 
а, жиманиг а, божарий а, зударий а — дерриге а халкъ шен 
ницкъ кхочург деш дара, мостаг1чунна т1ехь толам баккхар- 
хьама. Дас" фронтера даийтинчу кехата т1ехь шен цхьаъ бен 
воцчу к1анте яздора: «Шарпудди, со ц1а вог1у а, ца вог1у а 
ца хаьа. Амма со тешна ву, вайн халкъо фашизм эшориг хи- 
ларх. Гитлеровцаш шина кога т1ера акхарой ду. Царел къиза 
адамаш дуьненахь цкъа а хилла аьлча тешар вацара со. И 
акхарой х1аллакдийр ду вайн эскарша. Хаалахь, нагахь со 
т1амехь вехь, царех кхеравелла ца вийнийла...» Дас кехата 
т1ехь хьехарш а дора к1антана. Оцу дерригено а ойла яйтира 
кхойтта шо долчу Шарпуддега.

Ц1еххьана и ойланаш юкъах ехира хьун екош басехь дет- 
тачу дагаро. Шарпудди хьала а г1аьттина д1асахьаьжча, 
уьстагЬш гуш дацара. Жима жа1у кхеравелира, ша 1уьллучу 
хенахь уьстаг1ий хьуьнахула д1адахана моьттуш. Амма сих- 
ха сапарг1ат делира. Масех уьстаг1 юьстах бежаш хиллехь 
а, важадерш гена доццуш карийра цунна. Д1акъаьстинарш 
жах а тоьхна, Шарпудди диг деттарг мила ву хьажа ва-
хара. п

Аьхкенан сийначу стиглахь гуш цхьа а марха яцара. д е  
довха хирг хиларан тешаме билгало яра иза. 1уьйре д1аяьл- 
лера. Х1аваъ дохлуш доллура. Хьуьнхахь олхазарш дека хе- 
зара.

14



П оза до1ург хилда хьан!—дечиг доккхуш воллучу вок- 
кхачу стагана т1евахара Шарпудди.

Диканца дукха вехийла хьо а, жима къонаха!— жоп 
делира стага. Кхузахь х1ун деш ву хьо?

— Уьстаг1ий дажош.
Дика ду, — элира вукхо, хьацар даьллачу коьртара 

к) и Д‘3 а баьккхина, сада1а охьа а хууш.
Х1пнца хиира Шарпуддина цо х1ун леладо. Иза дечиган 

екьа юьхкаш йохуш воллура. Дика дечиг генахь ма дара. Ци- 
гара и хьокъица далур а дацара.

Хьо мичара ву? — хаьттира воккхачу стага.
— Со-м кхуза к1отарара ву.
— Ден ц1е х 1ун ю хьан?
— 1ела.
Воккхачу стага х1умма а ца аларх хиира к1антана, цун­

на шен да ца вевзийла.
Хьатун 1елин Нант ву со, — Шарпуддис аьлча, цецве- 

лира важа.
Ои, боккъалла а бах ахь? Цу делан вазалора, Хьату 

ь>ьззина къонаха а ма вара. Хьажахь, хьажахь х1инца, ма 
l'-011а сан ieprapa стаг вара хьан ден да, — бохура дечиге 
веанчо. — Хьан да т1амехь хир ву?

Ву, кехат а даийтина цо, — шен кисанара кехат д1агай- 
тира Шарпуддис.

— И иемцой вайн махкара д1а маца лоьхкур бу шаьш
боху? J

Ца хаьа суна-м, — г1ийла вистхилира к1ант.
Делан вазалора, оцу военкомат олучу метта а ма иа- 

хара со, т1амт1е вахийта, аьлла. Воккха ву бохуш, реза ца 
хили-кх, хьацарх бакъабеллачу коьрта д1атиллира юх- 
хехь 1уьллу куй воккхачу стага. — 1айт, да ват1арг, 
цкъа гур дац техьа уьш бохийна де? — Шен болх д1а- 
болон хьалаг1аьттира иза. Шарпудди уьстаг1ий долчу 
д1авахара.

Де дохдаллалц лийлира Шарпудди уьстаг1ий дажош. 
Кест-кеста хезара цунна гена доццуш диг детташ. Делкъанна 
уьстаг1ий шовдане а дигина, т1аккха 1индаг1е лаьхкира Шар­
пуддис. Х1ума а кхоллуш, сада1а хиира. Дагаран г1овг1а а 
д1атийра. Воккха стаг садоГуш хир ву, я дечиг даьккхина а 
ваьлла вахана хила а тарло, дагадеара Шарпуддина. Олха- 
зарийн г1овг1а а д1атийра. Ур-атталла бацалахь са долу 
х1умнаш ека а ца хезара. Шарпудди х1ума а йиина, 1инда- 
г1ехь охьавижира.

Иза самаваьлча делкъал т1аьхье яра. Х1аваъ ч1ог1а дох- 
деллера. Шарпудди шовдане хи мала ваха новкъа велира. 
Д1анехьа xlapa ваьлча, ц1еххьана цуьнан б1аьрг кхийтира 
цхьана адамах. Стаг меллаша теба а тебаш, д1авоьдура. Иза 
цец вара, мин-минотехь, д1аса хьоьжура. «Там бара иза бан­
дит хилча», — дагадеара Шарпуддина, цуьнгахь автомат гина. 
Жимма 1ийна и стаг текхаш д1а a BaxaiHa, хьуьнхах чу вуьй- 
лира. Шарпуддина хиира и вайн стаг воцийла. Ткъа и д1ате- 
кхар школехь т1еман занятешкахь царна ма хьеххара, пла­
стунски олу текхар дара. Бандитана и хаан йиш яцара. Амма 
вайн салти а иза вацара. Нагахь хилча, хьанах лечкъар ва­
ра иза? — аьлла хетара к1антана. Шарпуддина сихха дагате- 
сира: «Немецки парашютист хила там бара иза». И дагах 
дуьйлира. Школехь хьехархочо дукха хан йоццуш ма аьллера, 
мостаг1ийн парашютисташ-диверсанташ ломахь охьакхиссина 
меттиг ю. Х1ун дан деза? Вукхуьнан белшах кхозуш автомат 
ма яра. Бай ког боккхуш, цунна т1аьхьа волавелира Шарпуд­
ди. Гена валале юха а цуьнан б1аьрг кхийтира оцу стагах. 
Иза некъана дукха гена доццуш сецира. Т1аккха голаш т1е а 
хиина, жимчу белаца коьллаш юккъера латта ахка вуьйлира.

Цкъа к1отара хьада дагадеара Шарпуддина. Амма иза 
генахь яра. Кхуьур вацара. Т1аккха воккха стаг дага а веа- 
на, ведда цига вахара иза д1авахана-цавахана хьажа. Ва- 
жа-м дечиган гоьргаш, юьхкаш ворданна т1е а йоьттина, нов­
къа волуш воллура. Бага са а кхаьчна, Шарпудди схьаик- 
кхира.

— Хьуьллу, хьуьллу... немцо, фашист..., — сихвелла ала 
ца луш куьг хьежадора Шарпуддис парашютист волчу arlop.

Иза боккъалла а фашистски диверсант хиллера.
— Сих ма ло, жима къонаха. Ахь х1ун немцой буьйцу? 

Схьа-м ца кхаьчна уьш?— цецвелира воккха стаг.
— Х1аъ, х1аъа... хьуьлла, — юха а куьг хьажийра ведда 

веана, х1инца а метта ваза волчу Шарпуддис.
Т1аккха воккхачу стага ворданах д1атесна йолу чуьйна 

г1уммаг1 схьа а эцна, хих ши-кхо къурд байтира к1анте. 
Шарпудди метта веара. Цо шена гинарг д1адийцира.

— Ой, ц1е йожа кху белхан. Дена не1алт хиларо, кхох1ун 
леладо х1окху хьуьнхахь? — Шен диг схьа а эцна сихвелира 
воккха стаг. — Цу делан вазалора, сан докъана т1ехула а 
ваьллий бен д1ах rlyp ма вац иза, — чехкка мостаг1 волчу 
arlop д1аволавелира иза. Цунна дагахь а дацара, диверсан- 
техь герз хир ду, цо дуьхьало йийр ю, бохург. Дукха хан яла- 
ле кхарна гира ор доккхуш воллу фашист. Схьахетарехь, юх-

хехь адамаш доцийла а хиина, жимма сапарг1ат даьлла вол- 
лура иза. Лаьттах бел етташ сихвеллера. Цундела цунна ше- 
на т1е адамаш дог1уш ца хааделира.

— Хьо схьа ма вола, жима къонаха. Нагахь суна цхьаъ 
хилахь, орца доккхур ахь, — юьхьаища мостаг1чуьнгахь герз 
хирг хилар дагахь доцуш хиллачу воккхачу стагана, х1инца 
кхин дагадеара. Шарпудди сецира. Бай ког а боккхуш, ка- 
рахь диг а долуш, т1аьхьашха оьг1азаллица т1еволавелира 
воккха стаг. И д1анехьа а валийтина, Шарпудди вукха arlop- 
хьахула немцо волчу волавелира. Цунна дагавеара т1амехь 
волу шен да, цо даийтина кехат. Шарпуддина лаьара ша 
мостаг1чух ца кхоьрийла дена хаьийла.

Цициг санна тебна воьдура диверсантана т1е жима къо­
наха. Шарпуддина шера хезара шен дог детталуш. ОхьатаьЬ 
на воллучу гитлеровцан белш т1ехь кхозу автомат гира Шар­
пуддина. К1ант дохко велира ша цунна т1е воккха стаг хьа- 
жийна. «И вуьйр ву-кх фашисто. Цул а к1отара орца даккха 
ваха везаш хиллера со», — дагадеара. Амма х1инца т1аьхьа 
дара. Ламанхо парашютистана т1екхоччуш воллура.

Гитлеровцо автомат шена юххе бацала охьайиллира, мет- 
тах мосазза хьов и сецо к1орда а дина. Тиэбаш, герга те1ачу 
к1ентан б1аьргаш х1инца оцу автомата т1ехь сеца девлира.

Кхузахь ц1еххьана дагахь а доцург хилира. Мостаг1чунна 
хаа а ца луш, стаг цунна т1екхечира. Амма иза вайнехан 
г1иллакх мостаг1чуьнца а лелон вуьйлира. Цунна т1аьхьашха 
тохар, тешнабехк бар, къонахалла цахилар а лерина, цо ша 
вуйла хоуьйтуш нохчийн маттахь мохь туьйхира:

— Хьо х1ун деш воллу кхузахь?
Диверсант кхеравелла ша воллучуьра юьстах кхоссаве- 

лира.
— Меттах ма валалахь, ас диг тухур ду хьуна! — диг ай- 

бира ламанхочо.
— Хьо мила ву? — юха а нохчийн маттахь хаьттира цо.
Коьрта боккха месал куй а тиллина, даккхий мекхаш а.

дукъ т1едаьлла онда мара а болуш буьрса, оьг1азе кавказски 
юьхь гича, немец вуьйхира. Оцу хенахь т1аьхьашха т1екхаьч- 
нера к1ант. Автоматах ка а тоьхна, юьстахъиккхира иза.

Мостаг! сихха меттавеара, кхийтира шена хьалхалаьттарг 
диг доцург карахь герз доцуш хиларх. Цо сацам б ни чух тера 
дара, ламанхо вен а вийна д1аваха.

Иза автомат 1иллинчухьа кхоссавелира. Шарпуддис оьр- 
сийн маттахь мохь туьйхира:

— Куьйгаш хьаладахийта!
2 У. Ахмадов ОТДЕЛ ОБСЛУЖИВАЙА 

Нохчийн маттахь ламанхочо бохург х1ун ду ца хиинехь а, 
тУехьа лаьттачо оьрсийн маттахь бохург хиира цунна. MocTai L 
куьйгаш хьала а дахийтина, д1авирзира. К1ант гира цунна. 
д мма и жима велахь а, цуьнан карара герз буьрса дара. 1 ит- 
1еровцана хиира шена хилла тешнабехк. Охьабахара цуьнан 
корта. Воккхачу стага букъа т1ехьа д1адихкира фашист аь
куьйгаш. „

И д1алачкъо ца кхиина раци вордана т!е а ииллина, хьал-
ха мостаг1 а ваьккхина, д1авахара воккха ста г, коча автомат 
а тесна. Сарахь уьстагЬтй а далош ц1а веара Шарпудди. ц о  
дийцира ша лелийнарг. Амма цунах цхьа а ца тийшира.

Цул т1аьхьа бутт баьлча, районера хьаькамаш а оаьхкина, 
к1отарарчу колхозникийн собрани хилира. Баьхкинчаьрца 
воккха стаг а вара. Партин райкоман секретара диицира, ла- 
туев Шарпуддис г1о а деш, хьуьнхахь диверсант лаьцна. \п - 
ларх. Иаккха дош делйра хьаькамашца веанчу воккха i\

стагана.елан вазалора  ̂ Хьатун 1елин к1ант Шарпудди на хил-
лехьара н немцо схьа-м лоцур вацара,— элира цо .— Не шуна 
ба^ъдерг дезахь, xlapa мидал оцу к1антана иог1уш а ма 
яра — шен некха т1ерачу медалана п1елг а 1оьттина юха 
Шарпуддина т1е хьажийра цо. — Ас хьаькамашка ала а 
элира, xlapa цунна ло аьлла. Вуьззина турпалхо ву-кх иза. 
Делан вазалора ву!

) \ \  Г. 5

КЪОНА МЕХАНИЗАТОРШ

пямяпг уигтипя п а Ш0 Д адоладелча’ школехь цхьаболу ХИЙ- 
I  nnnuo l  ' ЦаРна юккъехь шена т1е тидам бохуьйтуш да-
РвииРпЯп тьСТВ0Н баХХЙШ амо керла хьехаРхо Хизар Мада- 

р‘, ' Ина дика евзаРа юьртабахаман техника. Бераш 
УР° КаШ- Школьник^шна а езаелира ю'ьр-

Цхьана дийнахь дешархой а эцна, совхозам механически 
мастерске экскурсе вахара Хизар Мадаевич. И дара техника 
1аьнна ремонте ма х1оттийнехь. Хьехархочо экскурсанташна 
гаитира вовшахъяьккхина тракторан мотор, комбайнан ме- 
женаш, кхииолу техника. Цо дуьйцура маса стеган метта 

Vх 0 комбаино, маса говр оьшур яра тракторо оххучул 
диинахь латта аха. Хьалха берашна ца хезнарш дийцира 
гаитира цо оцу диинахь. Мастерскойхь техника гайтина 
ваьлча, хьехархочо берашка элира:

— Хаттар дуй шун дан?
Цхьана юкъанна тийналла х1оьттира. Кхин хатта х1умма 

а дац аьлла хетара. Дерриге а кхеташ дара. Уьссалг1ачу 
классерчу дешархочун Илесан дуткъа аз дийкира цГеххьана

Хизар Мадаевич, бехк ма биллалахь, хьуьлла лаьтта 
комбайн совхозе вайна еха мегар дацара? — п1елг хьажийра 
Ц? 1̂ ГастеРск5)и” кертахь, цхьана маьПехь лаьттачу ша лелачу 
«СК-4» комбаинна т1е. Бераш arlop д1ахьаьвсира. Хьехархо 
жоп а ца луш соцунгГа хилира. Т1аккха элира:

Цкъа т1е а Нои, хьовса вай цуьнга. Бакъ ма бахара 
ахь иза-м. р

Хьехархо а, бераш а т1едахара хеной, йочанаший беркъа 
мьккхинчу, д1атесна лаьттачу тишчу комбайнна.

— Хюкхунах дан х1ума а дац, ша тиша металл гулдеш 
пачхьалкхана д1а ца лахь, — забар йира цхьаммо.

Мекха йоьлла xlapa-м, х1уманна мегар йоцуш ю _бо-
хура вукхо. р у ’

~  СУна бехк ма биллалаш, иштта хир яц, кхуьнан меже- 
наш вовшах а яьхна, хьакхар а хьаькхна, г1уллакх дича,—
i 2*

цаьрца резавоцуш къуьйсура шена дагадеанарг чекхдаккха 
г1ертачу Илеса.

Леррина комбайне хьаьжначул т1аьхьа элира хьехархочо:
— Пирс тиша-м бу, бераш, делахь а вай к1ад а ца луш то- 

бахь, цхьаъ хир ду кхунах.
Цхьаммо а цунна дуьхьал х1ума ца далийра. Дешархои 

тешара шайн хьехархочух, цо ша аьлларг, муха цо волуш, 
кхочушдийр дуйла а хаьара.

Амма тиша комбайн школам уьйт1а яло иштта атта ца 
хиллера. Цу дийнахь Хизар Мадаевича и г1уллакх мастерский 
заведующига дийцира. Цо ша дуьхьал вац элира, амма дер- 
риге а директорх дозийла хаийтира. Бакъду, цхьаболу ком- 
байнерш а, слесарш а реза бацара оцу г1уллакхана, оцу 
техникана т1ера межеиаш кхечарна ремонт еш оьшур ю, бо- 
хуш. Цхьа к1ира даьлча, ерриге а дуьхьалонаш д1аевлира, ти­
ша комбайн школан керта схьа а ялийна, мастерскойна ул- 
лохь parly к1ел д1ах1оттийра. ц

Юьхьанца цхьанне а ца хаьара цунах х1ун дийр ду. Хизар 
Мадаевична дагадеара ша занятеш д1ахьочу хенахь комбаи- 
нан мотор а, кхийолу меженаш а школьникашна кхнн цкъа а 
га'йта, йовзийта. Амма и ойла кестта хийцаелира.

Цхьана дийнахь цо гулдира борх1алг1ачуй, уьссалг1ачуи
классашкара бераш.

— Вай хГун дан дезий х1окху комбайнна? — д1ахьедира 
цо — Кхунна дика ремонт а йина, т1ейог1учу аьхка совхо- 
зан к1а чу дерзош rlo дан деза-кх. Реза дуй шу?

— Ду, ду, — жоп делира дуккхаммо.
__ Муха йийр ю вай цунна ремонт? — г1айг1ане хаьттира

сихха и тоян луучу Илеса.
__ Вай цу гГуллакхана бригадаш вовшахтухур ю. Цхьа-

болчара моторана, вукхара комбайнан кхечу меженашна ре­
монт йийр ю. Цхьайолу инструменташ мастерскехь ю, важа- 
ерш ц1ера ян а мегар ду. Оьшуш меттиг яг1ахь совхоз а н 
мастерске а хьур ю вай цхьацца м е ж е -ш е н  план д1аииицира 
хьехархочо. — Х1ор к1иранна белхан график xlonop  ю ваи, 
дешарна новкъарло ца еш г1уллакх хирриг.

Цу дийнахь кхоъ бригада вовшахтуьихира. Бригадираш 
хаьржира Тарамов Илес, Вахаев Завалу, Семенов Юра. Цу­
нах г1уллакх хир дац аьлла хетарш а бара. Хьалха юьхьанца 
дуцкха а д1аязбелира бригадашка. Жимма мастерске а ихи- 
на цхьаберш юкъара д1абевлира. Амма дуккха а бисира.^

Дешарна новкъа ца хуьлчу кепара график х1оттиира. 
Бригадаш вовшашца йохье евлира. Ремонт еш куьйгалла до-

20



ра Хизар Мадаевича. Иза ша хьалха комбайнео а, тракторист 
а, механик а хиллера. 1 F
пяи ?,т?!Ге - шера д1а ца доьдура. Цхьайолу межеиаш кер- 

аьрца хиица диизира. Хьалха комбайн школана яла реза 
хилла волу механически мастерскийн заведующи х1инца дуь- 
хьалвелира керла меженаш ца луш, тишъеллачарна сварка ца 
иоитуш. «Механизаторшна оьшуш йолу меженаш берашка а 
елла эрна стенна йойу?» — бохура цо. Ткъа совхозан дирек­
тор берашкахьа ваьллера. «31умма а дац, вайн бераш 1амар- 
рии, царна юьртан бахаман производство езаяларрий бен, зен 
хир дац», — rlo даьккхира цо дешархошкахьа. Цул совнаха, 
иза тешаш вара хьалха совхозан тоьлла механизатор хилла- 
чу, хшнца хьехархо волчу Хизар Мадаевичах. Tie, хьехархо­
чо дош деллера, аьхка ялташ чудерзош оцу комбайнца сов- 
хозана rlo дан.

Д1аоьхура 1аьнан денош. Лайн дарц хьийзош цкъацкъа 
1алам карзахдолура. Доккха ло диллина долуш ц1еххьана 
бовхо малх а хьаьжна и дешира. Т1аккха хаттан ткъарш 
хюьттира. Юха шело еара. Амма графикаца болх бан бил- 
галдина цхьа а де эрна д1а ца дахара. Жим-жимма еш, мелла- 
ша ремонт йира технична. Бакъду, юьхьанца санна бе­
раш дукха дацара. Кхаа бригадах цхьаъ йира. Бригадир Та- 
рамов хаьржира.

Некхечира б1аьстенан денош. Белхаш х1инца чекхбовла 
герга баханера. Т1аьххьара гайка а т1ехьовзийна елира. 
Цхьанхьара деана басар а хьаькхна, хьалхарчу майнна кеч- 
йира комбайн. Тохара шек хилларш хГинца тийшира коллек- 
тиван ницкъах.

Амма коьртаниг хьалха дара.
Совхозан комисси леррина хьаьжира школьникаша дина- 

чуьнга. Комиссии председатель волчу мастерскийн заведую­
щие т1е а хиина школам уьйтГахула д1айолаялийтира маши­
на. Бераша «ура» бохуш маьхьарий деттара, шайн комбайн 
тойина гича. Царех эхь а хетта, жимма комбайн д1аса а йо- 
лаялийтина, иза охьавоьссира.

Боккъалла а х1окху бераша йина кхунна ремонт? —• 
хаьттира цо, цецвалар лачкъа а ца луш.

Хизар Мадаевича юххехь лаьттачу бригадам членашна т!е 
куьг а хьажош, дозаллица жоп делира:

— Дера йина, оцу к1енташа-м.
Ч1ог1а собар долуш стаг-м хилла, цаьрца xlapa тиша 

к1еч1алг тоеш ваьллинарг, — цецвуьйлура мастерскийн за­
ведующи.

Дегнаш даккхийдеш лаьттара бераш.
...Некхечира школьникийн каникулаш. Кхиира совхозан 

к1а а. Дешархойн бригадо совхозана iio  дан сацийра. Царех 
уггаре а дика техника евзаш болчу дешархошна школьни ком­
байна т1ехь болх бан бакъо елира. Хизар Мадаевич юххе 
х1оьттина а волуш, ялтийнарахь дуьххьара к1ешан кесарш- 
лахь комбайн д1айолаялийтира Илеса. Куьйгаш дегадора. 
Д1а а ц1еххьана иккхира машина.

— Меллаша, сих ма ло, — хьехар дора Хизар Мадаевича.
Цунна хаьара к1ентан дагахь дерг. Дуьххьара комбайнна 

т1е хиича шен вохар дагадеара. Илес сихха вуьйлира техни­
ках. Хийцалуш вуьш бераш а д1ах1иттира комбайнан штур­
вала хьалха. Техника къоначу комбайнерийн лаамца лела йо- 
лаелира. Берашна шаьш дуьненахь уггаре а ирс долуш хета- 
ра. Бан а бара къонз механизаторш ирсе. Церан къинхьегамо 
махкана пайда бан болийра. Ирс дац иза берашна?



С Т А Р О С Т А

Школ ер а делккъехь ша ц1а ма кхеччи Гиназа портфель 
кхоьссина маънги т1е д1а а яхийтина, шеи ден йене мохь 
туьйхира:

— Баба, со меца ву!
Поккхачу стага шен к1антана яах1ума елира. Во1 а, нус 

а балхахь долуш, дийнахь сарралц ц1ахь ша Iapa иза. Бакъ- 
ду, школера ц!а веача Гиназ хуьлура цуьнца. Амма х1ума 
йиинчул т1аьхьа иза ловза а воьдий, ша юьсура. Тахана а 
изза хьал кхолладелира.

Со берашца ловза воьду, — багахь 1уьйшуш юург а 
йолуш, чуьра араиккхира к1ант*

Иоккхачу стагана хаьара, шина-кхаа сохьтехь арахь лов­
за а левзина, Гиназ ц1а вог1ур вуйла. Т1аккха урокаш ян во- 
лалур ву. I къа тахана, левзина а ваьлла, ша чувеача, Гиназ 
урокаш ян охьа ца хиира.

— Баба, ц1ахь ян елла урокаш тхан классерчу бераша 
муха йо талла ваха воллу со, — шена т1ера тиша пальто д1а 
а яьккхина, ц1ена1ниг т1е а юьйхина, аравала кечвелира иза.

— Ой, хьо школехь хьаькам-х ваций, царна т1ехьажа ва­
ха? — цецъелира йоккха стаг.

— Со староста ву. Кхетий хьо, баба?— дозалла дира Ги­
наза.— Тахана классехь хиллачу собранехь ас юкъадаьккхи- 
ра, массо а бераша ц1ахь урокаш цхьана расписаница ян де- 
зар. Х1инца цара уьш йо, ца йо хьажа воллу со.

— Д1авала, к1ант, хьайн доцчу г1уллакха юкъа а ца rlep- 
таш, ц1ахь 1е хьо, з дуьхьалъелира баба.

— Диъ сахьт даьлчхьана пхи сахьт ах сахьт даллали 
математикан, оьрсийн меттан урокаш йийр ю. 'Паккха ялх 
сахьт ах сахьт даллалц кхийолу урокаш 1амор ю цара.— ден 
нана кхето г1оьртира Гиназ.

Делахь а важа реза яцара.
Ца оьшу цхьанххьа ваха а. Хьо х1унда воьду цига? — 

бохура цо.

— Суо староста волу дела воьду. Кхетий хьо, баба? — 
къуьйсура Гиназа.

— ХЛинца кхийти со. Шайн классехь, юьртда санна, хьаь- 
кам ву-кх хьо, — т1аьххьара а кхийтира йоккха стаг.— Делахь 
rlo хьайна.

Цхьанхьа воьдуш, кхечанхьа чух1уттуш вехха лийлира Ги- 
наз бераша урокаш муха йо хьоьжуш. Цхьаболчара х1оттийна 
раж тергал а ца еш, 1амайора ц1ахь ян елла урокаш. Вуьш 
урокаш ян х1инца а бувйла а ца беллера. Шеца цхьаьна нар- 
ти т1ехь 1аш волу Селам волну вахча, Гиназана дагахь а до- 
цург хилира.

— Гиназ, вайна елла задачаш еш rlo дехьа суна, — дийхи- 
ра цо.

Амма мел ч1ог1а Гиназ уып ян г1ортарх а, г1уллакх ца 
хилира.

— Ахь ц1ахь яя ца йина уьш? — цецвелира Селам. Гина- 
зан ша уьш ца ярна даре дан дийзира. Бакъду, иза волчуьра 
а ваьлла, Жарадат йолчу кхаьчна, цо задачаш йинийла шена 
ма хиъинехь, юха Селам волну а веана, цунна rlo дан дагахь 
хилира Гиназ. ТГаьхьа дара. Селам задачаш йина волуш т1е- 
кхечира иза.

Бераш долчухула вехха леллачул т1аьхьа, ц1а кхечира Ги­
наз. И х1инца а урокаш яза вара. Баба оьг1азъяханера.

— Х1ей, тараста, кхин хьайн г1уллакх а ца деш, 
нах нисбан rlyp вац хьо. Кхийтин хьо? — дов дора ден 
нанас.

Цул т1аьхьа ша урокаш йина ваьлчий бен ца воьдура 
иза кхечара х1ун дина хьажа.

Ц1ахь дешархоша урокаш яр вовшийн таллар бахьанехь, 
классан дешаран г1уллакх дикка тоделира. ТГаьхьабуьсу- 
чарна rlo дора дика доьшуш болчара.

Цхьа хан яьлча, Гиназа цхьа'на сарахь ден йене элира:
— Баба, дагадог1ий хьуна, тхан классерчу бераша урокаш 

муха йо хьоьжуш со лелла?
— Дера до г Гу. Дукха хан ма яц иза-м. — жоп делира ву- 

кхо.
— Делахь, тахана кхин цхьа дика хГума дан а дохкутхо, 

дозаллица шен къайле йийца хГоьттира кГентан кГант.
— Х1ун ду иза?
— Тхан классерчу бераша шайн цГахь дений, «анний rlo 

муха до хьовса дохку тхо тахана.
— Ма оьзда гГуллакх ду и. Хьалха хьанна дагадеара шу- 

на иза? — хаьттира йоккхучу стага.

Супа дера деара, баба. Хьехархочо со хастийра, ас и 
юкъадаккхарна, — дийцира Гиназа.

Гкъа муха хуур ду шуна цара дийриг? — хаан лиира 
къеначу зудчунна.

Кхаа дешархочух вовшахтоьхна рейдови бригада ю 
тхан. Х1инцца даха а дахана, тхо хьовсур ду бераша х1ун rlo 
дина. Уьш урокаш йина девлла хир ду. Баба, схьалол сан 
палыои, куй. Соьга хьоьжуш хир ду бераш, — сихвелира Ги­
наз.

- Массара а дан дезий д1ахь rlo? — цхьа тамашена Гина- 
зе хьаьжира и.

— Дера деза, баба, массара а дан-м,— дагахь х1ума а 
доцуш жоп делира Гиназа.

Дехьа чу а яхана, йоккхачу стага схьаеара к1ента;н бедар. 
Гиназ аравала кеч ма веллинехь, цо элира:

Цкъа хьалха хьайн бабина rlo а дина ваха веза хьокхе- 
чара х1ун до хьажа. Валол, parly к1елхьара дечиг чу дал вай- 
на. Соьга далур дац и. К1ад а елла. ц1а еача хьан нанна а 
хала хир ду.

Ой, баба, со т1аьхьа ма вуьсу. Ц1а ма кхеччинехь да- 
хьар ду ас, — д1аволавала г1оьртира к1ант.

Амма йоккхачу’ стага сацийра.
— Нахана дика хьехарш а деш, айхьа х1ума а ца деш, 

1ан воллура хьо? И хир дац хьуна, — дуьхьалъелира баба.
Гиназ ден нанас бохург ца дича ца велира. Д1аваха сих- 

веллачу цо чехка бора болх. Амма дечиг чуэцна ваьллачул 
т1аьхьа, кхидолу г1уллакхаш а дайтира цуьнга йоккхачу ста­
га. Аттана хи малийра, божал ц1андира, бежанна докъар дил- 
лира.

— Т1аьхьа ма вуьсу со, баба, — Гиназа бахарх а дош ца 
хилира.

— Массара а дений, нанний ц1ахь rlo дан деза бохуш ва- 
цара хьо? Эхь ма ду тарастас и ца дича. Хьо вац дуьххьара и 
юкъадаьккхинарг? Хьан доттаг1аша х1ун эр ду, ахь ц1ахь rlo 
ца динийла хиъча? — бехк баьккхира цо Гиназах.

К1анта кхин дуьхьало ца еш, шега бохург дира.
— Х1инца ваха мегар ду хьуна кхечара х1ун дина хьажа. 

Юьхь к1ай rlyp ву хьо, — д1аваха к1антана пурба делира ба- 
бас.

— Т1аьхьа ду. Сан ши накъост тоххарехь д1авахана хир 
ву, — г1ийла элира Гиназа.

Цо и бохуш лаьтташехь, керта кхечира Гиназан ши дот- 
таг1. — Гиназ, хьо х1унда ца веара тхоьца?— хаьттира цара.

— Хьовсал, кхуо ц1ахь дина г1уллакхаш, — Гиназ вист а 
хнлале, элира йоккхача стага. Т1аккха берашна цо гайтира 
Гиназа дина иДера дезарш. Гиназан юьхь екхаелира, цуниа 
хазахийтира шеи ден напас ша хастийча. Ши к1ант а цецве- 
лира. Церан б1аьрг буьзира цунах.

— Хьаьвсирий шу, бераша ц1ахь шайн дайшний, нанош- 
ний rlo муха до? — хаьттпра Гиназа шаыл юьстах девлча.

— Хьаьвсира.
— Массара а дой?
— Цхьаммо бен и деш ца карийра тхуна.
— Дика к1ант ву и. Мила вара иза? — сихха хаьттпра 

Г иназа.
— Ванн староста.



ДО ТТЛ Г I и и

Мама, доттаг1алла хьаьнца лелон мегар ду? — хаьтти- 
ра 1уьйранна школе ваха кеч а велла, амма д1а ца воьдуш 
ойлане вахана 1ачу Селама.

Харцдерг а дуьйцур доцуш, тешаме а волущ, мичча хе- 
нахь а хьуна rlo дан кийча а волчу, муьлххачу а к1антаца ле­
лон мегар ду, Селам, — жоп делира нанас пешара ц1е а 
тоеш.

Кхин хьаьнца лелон мегар ду? — шен ал ши б1аьрг нан- 
на т1е буьйг1ира к1анта. Цунна кхачаме дацара цо делла 
жоп. Дагана тоам ца хиллера, кхин д1а а нанас цхьаъ олийла 
лаьара. Ткъа билггал цо ала дезарг шена а ца хаьара.

— И стенна хоьтту ахь, Селам? — к1антана т1ейир- 
зира нана. Т1аккха цо жоп даларе а ца хьоьжуш т1е- 
туьйхира. — Хьайца и лелон лууш волчуьнца хьаьнцца 
а леладе ахь.

— Дика ду, — аьлла шен сумка схьа а эцна, иза д1авола- 
лушшехь, нанас хаьттпра:

— Марет цомгаш ю боху, цуьнга хьажа ваханий хьо?
— Ца вахана, — г1ийла элира к1анта.
— Делахь, хьо школера ц1а веача, Марете хьажа ваха 

веза хьо, — т1едиллира нанас.
— Мама, Ибраьх1има бахара, к1антаний, йо1аний юк- 

къехь доттаг1алла ца хуьлу. Бакъ дуй иза? — хаьттира, ара- 
вала не1арна юххе ваханчу Селима.

— Ибраьх1има хабар дуьйцу, Марет санна йолчу йо1аца 
гергарло хила мегар ду хьуна.

Селам школе ваха новкъа велира. Цунна дагадеара диъде 
хьалха хилларг. Пхоьалг1ачу классехь доьшуш долу Марет- 
тий, Селаммий вовшашна гена доццуш 1аш дара. И шиъ шко­
ле а, цигара ц1а а дог1ура юх-юххе а х1уттйй. ИбраьхЬша 
г1ехтоьхнера Селамна:

— Даима оцу Маретаца гергарло долуш ма ву хьо. Цунна 
т1ехьийзаш хир ву хьо, — аьлла.

Селам шен школьни доттаг1чунма оьг1аз ваханехь а, ам­
ма цул т1аьхьа Маретаца школе ца вахара. Ши де хьалха йо1

цомгаш а хилла, занятешка йог1уш яцара. Ткъа xlop 1уьй- 
ранна Маретг1еран кет1а х1итта 1еминчу Селаман, шена х1ун 
ду а ца хууш, сагатделира. Тахана напас йо1е хьажа ваха 
веза аьлча, сакъераделира к1ентан.

Селамна ц1еххьана т1е1оттаелира Маретан нана.
— Селам, тхоьга х1унда ца вог1у хьо? Хьо Маретан дот- 

таг1 вац?— дехар деш санна а, халахетаран озаца а хаьттира 
зудчо.

— Занятеш д1а ма евллинехь вог1ур ву со, — аьлла сихха 
д1аиккхира к1ант.

Делкъал т1аьхьа ц1а веача, Селам Марет йолчу вахара. 
Нанна а, йо1ана а хазахитйира иза веана. Бераш цхьаьна 
дитина, нана араелира.

— Марет, хьан х1ун лозу? — йо1е а хьаьжна, велакъежира 
хьаша.

— Со шелъелла боху лоьро. Буса дагар дог1у суна, дег1 а 
лозу, — шен къа-бала д1аялхийра йо1а. — Школехь керла х1ун 
ду? Тахана алгебран урокехь х1ун 1амийна аш? Истори т1ера 
муьлха параграф хьехна шуна? Х1ун деш дара бераш? — ду- 
кха хеттарш дора йо1. — С шул т1аьхьаьюьсур ю, — г1ийла 
элира iiola.

Ц1еххьана Селамна ша бехке хийтира Марет т1аьхьайисар- 
на. Ша и цомгуш хиллачу дийнахь дуьйна веанехьара, иза 
хир доцуш санна хийтира цунна.

— Марет, ас хьуна вайна елла ерриге а урокаш 1амор ю. 
Дика дуй? — хаьттира доттаг1чо.

— Хьажийтахь, тахана ян х1ун задачаш елла, — ша 1уьл- 
лучуьра к1егар а хиина, алгебра схьа а эцна, и охьахуъушехь, 
Маретан нана чоьхьаелира.

— Марет, лоьро хьоьга 1адда 1илла ма аьлла, шуьшиъ 
х1ун деш доллу? — цецъелира и.

— Тхаьшна тахана елла урок Маретана 1амо воллу со,— 
дозалла дарца жоп делира Селима.

— Селам, кестта Маретана г1олий а хилийтина, т1аккха 
1амор ахь, х1инца а то ма ца елла иза, — к1еда-мерза к1ант 
хьостуш элира зудчо.

— Мама, сан х1умма а ца лозу, со тоелла. Тхан классерчу 
берел тТаьхьаюьсур ю со, — елха озийра йо1. Иаккха б1аьр- 
гех хиш хьаьвдира.

— Ой, Марет, хьо кхохкийна ю, хьуна дагар д1а ма даьл- 
линехь, 1амор ю аш цхьаьний урокаш. Х1инца 1адда 1илла 
еза, — йо1 метта охьа а йижош, цунна т1е юрг1а тесира нанас. 
Селам д1аваха хьалаг1аьттира.

— Со кхана юха а вог1ур ву, — аьлла, д1аоьллина пальто 
т1е а юьйхина, меллаша маьнги т1е врхара Селам. К1елд1аху- 
ла хьежош б1аьргаш а долуш, йо1ана т1ех1оьттира к1ант.— 
Х1а, Марет, xlapa хьуна беана ас, — пальтон кисанара схьа- 
баьккхина боккха 1аж йо1е д1абелира цо. Марета а, цуьнан 
нанас а баркалла а аьлла, и д1авахара.

Кестта Маретана г1оле хилира. Амма иза тоялаза яра. 
Лоьро урокаш 1амо бакъо елира. Х1ор дийнахь цхьаьна уьш 
йора жимчу шина доттаг1чо. Цхьана дийнахь церан классера 
дуккха а бераш вовшах а кхетта, Марете хьовса дахара. Цаьр- 
ца Селам а, Ибраьх1им а вара. Чоь юьззина гулбеллера хье- 
ший. Церан синкъерамечу аьзнаша, къамелаша самукъадаьк- 
кхинера Маретан. Чохь йоь1ан нана а яра.

— Оха х1ун сацийний, Марет? — шен къамел д1адолийра 
классан старостас, — xlopa дийнахь рог1ехь хьо йолчу а до- 
г1уш, зудабераша хьоьца цхьаьна вайна елла урокаш ян са- 
цийна. Т1аккха хьо т1аьхьаюьсур ян.

— Баркалла шуна, бераш, — цхьа а вистхилале элира Ма­
ретан нанас. — Аш бохург оьзда г1уллакх ду, дикачу доттагЧ- 
чо бен дийр а доцуш. Селама xlopa дийнахь ван а вог1уш, 
Маретаца цхьаьна урокаш йо xlapa масех де ду.

Чохь тийна дара. Селамана дагахь а дацара, ша лелориг 
берашна хуур ду аьлла. И мелхо а Ибраьх1имна xlapa болх 
хаарна кхоьрура. Цо т1ехдеттар долу дела. Тийналла старо­
стас йохийра. — Молодец, Селам! — аьлла куьг делира цо Се- 
ламе. Чохь болчара баркалла элира к1антана.

Шолг1ачу дийнахь переменехь Ибраьх1има т1ехтохам бира 
Селамна.

— Селам, ма ч1ог1а гергарло тасаделла хьан Маретаца. 
Йо1ах хуьлу доттаг1? Хьуна цхьа х1ума хилча, хьоьгахьа rlo 
даккха а яьхьар яцара иза, — бохура Ибраьх1има.

Амма дахаро кхин гайтира. Марет тоелира. 1а д1адала 
гергадаханера. Цу дийнахь кхеттачу малхо ло сихха дашадо- 
ра. Бераш шайн юьртана гена боццуш болчу 1ома т1ехь бинчу 
ша т1е конькеш хехка даханера. Селам вацара цаьрца. Дел- 
къал т1аьхье яра. Хьовса даьхкина бераш а дара, йисте- 
хьо лаьтташ. Шана юккъехь хи т1едаьллера. Ша стомма ца- 
хилар хаалуш дара, т1ехула конькеш хаьхкича иза чусеттарх. 
Щеххьана массарел воккхаха а, дег1ана веза а волу Ибраь- 
х1им, ша каг а белла, хи чу вахара. Берийн маьхьарий дев- 
лира. Бераша маьхьарий деттара: «Нека де, Ибраьх1им»,— 
бохуш. Амма хи чохь воллучунна юххе бахка ца баьхьара.

Ибраьх1им шах тасавелира, амма иза шозза а и каг а белла 
висира.

Ц1еххьана доккха гата а долуш ша иккхира. Цунах кхера- 
делла бераш девдира, Марет йоцург. Цунна гора, шен ницкъ 
ма кхоччу хи буха ца ваха г1ерташ воллу Ибраьх1им. К1ентан 
са кхачаделлера. Цо хала садоь1у хезара. Иза шах д1а а таса- 
велла воллура. Ткъа т1евала ницкъ бацара. Хино яшийначу 
бедарша дег1 кхин а даздинера. Цо г1ийла мохь хьоькхура: 
«П о дейша суна» — бохуш.

— Ибраьх1им, ша д1а ма хецалахь, — мохь туьйхира Маре- 
та. Т1аккха шен кочара еха шарф схьа а яьккхина, бертал те- 
кхана к1антана ши-кхо г1улч йолуш юххе яхара. Цхьанхьа-м 
дешнера цо стаг ишта охьавнжча ша атта каг ца ло бохуш.

— Д1алаца, Ибраьх1им, — аьлла шарфан цхьа юьхьиг 
к1антана т1е кхоьссира цо.

К1анта цкъа цхьана куьйга схьалецира шарф. Шина 
куьйга и лаьцча, ша хи буха rlyp ву моьттура цунна. Марета 
шарфан важа юьхьиг схьаозийра, Ибраьх1им хьала ца вак- 
кхалора. Марет кхин а цунна т1етекхира. Муьлххачу секун- 
дехь ша каг а белла, ший а цигахь дисарна кхерам бара. Йо1 
ирах1отта ца яхьара. Tie ма язъеллинехь, ша кагбаларна 
кхоьрура. Оцу хенахь Ибраьх1иман ша оцу балех к1елхьара 
вериг хиларх болу тешам байра. Иза вегавора, велха волаве- 
лира.

— Марет, со а витий д1а ма г1олахь, д1а ма г1олахь, со хи 
буха rlyp ву, — мохь оьхура холчу х1оьттинчу к1анте.

Марет д!асахьаьжира. Цхьанхьа а орца дацара гуш. Т1ак- 
кха цо меллаша шен аьтту ког Ибраьх1им волчу arlop а бер- 
зийна, шах г1орийначу цхьана т1улгах г1ортийра. Т1аккха дог- 
гаха шина а куьйга шарф схьаозийра. Ибраьх1им хьалаваьк- 
кхира. Цхьа хан яьлча, юьртара орца кхечира. Д1адаханчу 
бераша даьккхинера иза. Ибраьх1им вехха 1иллира больни- 
цехь. Цул т1аьхьа цхьа бутт баьлча, боккха кхаъ кхечира 
школе. Хи чу вахаиа к1ант к1елхьара ваккхарна, Маретана 
медаль елира. «Пионерская правда» газета т1ехь цунах лаьц- 
на: «Ишта хила деза доттаг1алла», — аьлла статья зорба 
туьйхира. Цу т1ехь дуьйцура Маретан хьуьнарх лаьцна. Девд- 
да д1адаханчу берийн ц1ераш ца яьхнехь а, школехь массар- 
на а хууш бара уьш муьлш бу. Ткъа Ибраьх1има кхин Се- 
ламна т1ех ца туьйхира Маретаца гергарло леладо, аьлла.



К О Р Р Е С П О Н Д Е Н Т

Паьххьарчу уроке ног1уш, классни куьйгалхочо Аза Мух- 
таровнас цхьа жима яьшка еара. Берлин массеран а тергам 
цунна т1е бахара.

— Вайн классан пенан газете шаьш язъеш йолу заметкаш 
xIoKxy яьшки чу таса еза аш, бераш, — яьшка куьйга хьала а 
айбина, чохь болчарна д1агайтнра Аза Мухтаровнас,— xlapa 
хГоккхуза д!атухур ю ,— яьшка хин йолу меттиг а хаийтира.

— Х1ун яздан деза заметки т!е? — хаьттира цхьаммо.
— Шайн накъостех, церан дикачу г1уллакхех, классан да- 

харх, дешарх лаьцна яздан деза.
— Хцарцахьара лелачу берех дуьйцуш яздан мегар дуй?— 

хаьттира Салмана.
— Дера мегар ду. Классехь а, арахь а вон лелачарех, ни­

зам талхочарех лаций дийца аш заметкаш т1ехь, — жоп дели­
ра хьехархочо.

— Ц1ахь дас, напас бохучуьнга ла ца дуг1уш волу дешар- 
хо вуьйцуш йолу заметка пенан газета т1е тухур юй? — юха а 
хаьттира Салмана.

— Ма ч1ог1а лууш ву хьо корреспондент хила, Салман,— 
1оттар йира Мохьида классни куьйгалхо йистхилале хьалха. 
Ткъа Салмана дегабаам бира.

— Мегар ду хьуна, Салман, ц1ахь вон лелачарех лаьцна 
а, лаахь буха хьайн фамили ца язъян а, — дерригенах а кхе- 
тийра иза хьехархочо.

Цу дийнахь Салманна «корреспондент» аьлла Мохьида 
тиллина ц1е д1аяхара.

Пенан газетан хьалхарчу номерна т1етоха яийтинчу мате- 
риалашна юкъахь яра зорбанан элпашца язйинарг. Цунна 
х!оттийнера «С. Кор». Заметки т1ехь дуьйцура, ц1ахь ян елла 
задачаш Мохьида ша а ца еш, доттаг1чун тетрада т1ера 
схьаязъярх лаьцна. Иза боккъалла а хилла хГума дара. За­
метка газета т1е яьлча, Мохьид оьг1азвахара.

— Хьажахь, Салман аьлча а, оцу к1иллшо динарг, — шен 
Доттаг1чуьнга арз дира Мохьида.

— Цо ца язйина хила а мегий иза-м, — доттаг1чо аьлча а, 
шен ойланах юха ца велира важа.

— Заметки к1ел яздина «С. Кор», ца гина хьуна? — боху- 
ра Мохьида. — Салман Корзиев бохург ма ду иза. Корреспон­
дент хила г1ерта хьо, аьлла, ас шега хьастаг!а забар йина де­
ла язйина цо и.

Porlepa номер араяллалц, и хабар д 1адижира. Амма кер- 
ла арадаьллачу газета т1ехь дерг кхин а тамашийна дара. Цу 
т1ехь берийн дика г1иллакхаш дуьйцуш дуккха а заметкаш 
яра. Ткъа «С. Кор.» ц1е к1елахь йолчунна т1ехь Зуев Валерий 
вуьйцура, иза урокаиина т1аьхьавуьсу бохуш. Цунах доккха 
дов хилира. Цхьана парти т1ехь 1аш а, ши доттаг1 а волу Сал­
ман, Валерий ийг1ира.

— Сайн бехкенна а доцуш, со урокана жимма т1аьхьавн- 
сарх, стенна яздора ахь газете? — оьг1азаллица хаьттира Ва- 
лерийс переменехь доттаг1чуьнга.

— Ас-м ца язйина иза, Валерий, — цецвелира Салман.
Амма Валерийиа хийтира цо х1илла лелош санна. И ца ле-

лош хилча, ша ч1ог1а цецваларан сурт а х 1оттор дацара цо, 
дагаоьхура Зуевна. Tie Салмана мекара батт сеттош санна а 
хетара. И шех ца вешаш цо кеп х1оттор лорура к1анта. Вале­
рий дог тешна вара, Салман бехке хиларх. Селханалерачу 
шина доттаг1чух тахана ши мостаг1а хилира.

Вовшашка вист а ца хуьлуш лелара ши к1ант. Кхин ца 
товш бехха лела тарлора уып, цхьа х 1ума ца хиллехьара. 
Цхьана дийнахь Салман школе веара, бешара даьхна дуккха 
а 1ежаш а дахьаш. Переменехь цо берашна а дакъа дира. 
Ткъа Валерий, х1уьттаренна санна, цу дийнахь школе веара, 
переменехь кхалла х1ума ян йиц а йина. Цу т1е гай а яра, 
ша меца хилар хоуьйтуш. И 1адда 1ийнехьара-м сатоха а 
мегара Валерийс.

Нисделла долу и даккхий 1ежаш Салмана дешархошна 
д1адоькъуш гича, са ца тохаделира Валерийн гайга. Юккъеш- 
хула 1ежийн хаза хьожа а ма яра кийра г1ерташ. Де- 
лахь а Валерийна 1аж беха эхь хетара. Амма дог ч1ог1а даьт- 
т!ера. Ур-атталла Мохьида а ма бийхира Салмане 1аж. 
Валерийн цергех оьхуш хиш а долуш, Салмана йоккхачу пере­
менехь шен кисанара дерриге а 1ежаш классерчу берашна 
д1адийкъира, цхьаъ боцург. Т1аккха са ца тохаделира к1анте.

— Массарна а стенна ло ахь 1ежаш? — къайлах ши 
б1аьрг Салманерчу 1оже а хьажош, кисана доьллина ши куьг 
а долуш, цунна юххехула велира Валерий.

— Безахь, ас-м хьуна а лур бу. Д1аэца, — шегара 1ажд1а- 
кховдийра Салмана.

— Ца оьшу суна-м,— Балерине аьллехь а, иза кхин д 1а 
а ца воьдуш сада а сецна, т1аккха Салманна т1евирзира. 
Шеи дагахь 1аж схьаоьцур бац, аьлла ойла йолуш и хиллехь 
а, амма и ч1ог1а нисбелла хиларна, цуьнга кхин цкъа а хьа- 
жархьама сецир-кх. Валериин б!аьрг т!е.\Тоттарца цхьана, 
юха а оцу башхачу стоьман хаза хьожа кипра хьаъвзира. Цо 
ойла хийцира.

— Хьайна бита ахь. Хьоьгахь кхин хир бац, — цергех 
даьллачу тезчу хин къурд бира Валерийс.

— Валера, портфель чохь кхин цхьаъ бу сан, д1аэца 
хьайна, — машаран 1аж д1акховдийра догц!енчу Салмана.

Валерий шен дагахь къинт1ера велира доттаг1чунна, цо ше- 
на 1оттар еш пенан газете яздинехь а.

Кестта «С. Кор.» автор а волуш, кхин цхьа статья а елира 
газета т1е. Цо буьйцурш урокехь къамелаш дийраш бара. Цул 
т!аьхьа цхьа а ца ваьхьара занятеш йолчу хенахь классехь 
хабарш дийца. XIopa а кхоьрура шех лаьцна яздарна.

Дешархой тешна бара, и статьяш язйийриг Салман хи- 
ларх. Цхьадолу бераш цуьнца ийг1ира. Накъосташа Салманах 
лечкъадора шаын переменехь деш долу къамелаш а. И т1е- 
вогг1ушехь, церан вовшашца долу хабар сихха соцура. Хьан- 
на хаьа, цо иза деста а дина, газета т1е доккхий а? Ткъа 
Салмана, ша ца язйина статья аьлча а, цунах ца тешара.

Дерриге а шен метта далийра цхьана дийнахь хиллачо. 
Цу дийнахь арадаьллачу газета т1ехь яздора, классан тоь- 
лашха йолу дешархо Сацита т1аьхьарчу хенахь урокашкахь 
тидаме яц, даиманна а д1асахьоьжуш хуьлу, бохуш. Статья 
к1ел яздина буьрса диъ эли «С. Кор.» дара. Сацитас сихха 
арз дира Аза Мухтаровне, заметки т1ераниг харц ду, аьлла. 
Занятеш чекхъевллачул т1аьхьа, класс д1а а ца хоьцуш са- 
цийра Аза Мухтаровнас. Цо дешархошка элира:

— Ч1ог1а дика болх бина аш,бераш, хьарцахьара лелача- 
рах а, урокашна т1аьхьабуьсучарех а лаьцна пенан газета 
т1е яздеш. И бахьанехь классан низам а дикка тоделла. 
Критика еш йолу заметкаш дика а ю...

— Салмана язйина уып, — ц1еххьана вистхилира Мохьид.
— Х1ета ма ца язйина, — дийкира Корнаева Сацитан аз. 

Класс чохь тийна дара. Дерриге а бераш йо1е ладуг!уш дара. 
Ткъа Сацита йоха а йоьхна, корта охьа а оллийна, йист ца 
хуьлуш Iapa. Иза дохко яьллера ша аьллачунна. Амма х1ин- 
ца т1аьхьа дара.

_ Ткъа хьан язйина уыи, Сацита? — Аза Мухтаровнас
хаьттича, йо! меллаша ирах1оьттира.

— Ас язйина-кх, бераш урокехь вон ца лелиитархьама, 
цаьрга дика дешийтархьама, — бехказа юьилура йо1. Оц\ ми- 
иотехь берийн г1овг1анаш евлира. Цхьанна а ца моьттура цо 
и саннарг дийр ду. Дукха эсала ма яра иза. Г1овг а д атни
ра, классан куьйгалхо йистхилча. .

— Хьох лаьцна таханлерачу газета т1ехь иолчу заметкин 
автор мила ву? Цунна к1ел х 1иттийнарш а ма ду изза эл- 
паш? — хаьттира хьехархочо.

— Ца хаьа суна-м. Цу т1ехь дерг нииса дац. Со урокехь 
вон ца лела. Бераша урокехь къамелаш до, я ца до, пара 
xIvh дуьйцу хьожуш, ладугГуш яра со. Занятеш иолуш со тн- 
даме ца 1а, аьлла яздина суна, — чохь бехкениг лохуш санна 
д 1асахьаьжира иза.

— Иза-м ас язйнна, ахь т1аьхьарчу хенахь урокехь дика 
ла ца дуг1у дела, — аьлла хьалаг1аьттира Салман. \кхар
на сан гуьнахь дац. • „ ут^нття

— Сацита, кхечарна ахь критика иина дика ду. лиьли.
хьайна иза йича а лан деза, — элира, ела а елла, хьехархочо.



АРХЕОЛОГИИН ГЮЬНЧИИ

Май бутт сихха чекхбелира. Аренаш а, хьаннаш а сенъ- 
елира. Дуьне хазделла, тоделла, д1ах1оьттира. Некхечира аьх- 
кенан школьни каникулаш. Оцу муьрана х1ораннан а шен- 
шен план яра. Сиражди и хан луьнчуш. а, ч1ерий лоьцуш а 
яккха дагахь вара. Т1аусан сила шайн юьртана гена боцчу 
цхьана барзана т1е яханера. Б1аьста яьлчхьана дуьйна цхьа- 
на адамаша и барз ахка болийнера.

Мехкадаьтта лаха бохку хир бу уьш, аьлла даьржира юь- 
хьанца юьртахь. Кхечара завод юьллур ю, бохура. Иаьххьа- 
ра а даьржира, цигара шира кешнаш ду схьадостуш, бохург. 
Т1аусана ч1ог1а лаьара борзехь х1ун до хаан. Цхьана дийнахь 
цо шен доттаг1чуьнга Сиражде элира:

— Барз охкучу хьажа rlo вайшиъ!
— Цигахь х1ун са къоьрур ду вайшимма? Цул а ч1ерий 

леца rlo вай? Хьажал, суна мамас м1ерий а эцна, — нанас 
шена дина совг1ат гайтира Сираждис доттаг1чунна. — Х1ан, 
xlapa шиъ хьуна а бу, т1ийриг айхьа лохур ахь, — Tlaycana 
дакъа дира цо.

Дагахь реза ца хиллехь а, доттаг1чо аьлча, Tlayc ч1ерий 
леца вахара Сираждица. Амма шолг1ачу дийнахь накъосте 
х1умма а ца олуш, Tlayc ша кхечира дагахь йолчу метте. 
Барзана т1еваха ца х1уттуш вехха лаьттинчул т1аьхьа, Tlayc 
цига юххе таь1ира. Цигахь белашца латта д1акхуьйсуш 
воллура масех белхало. Tie а веана, лекхачу дег1ахь 
волчу цхьана стага Tlayce а хьаьжна, к1еда вела а 
къежна, элира:

— К1ант, хьуна х1ун оьшу?
— Х1умма а ца оьшу. Со-м иштта хьажа веанера, — жоп 

делира Tlayca, кхузара эккха ма вахьара ша, бохург дагара 
а ца долуш.

Шен б1аьргех дохну 1аьржа куьзганаш д 1а а дохуш, ле­
кхачу дег1ахь верг к1антаца т1екаре велира. Мичхьа 1аш ву, 
муха доьшу, Даймехкан истори хаьий, — бохуш цхьацца хет-

тарш дора стага. Ша экспедиции начальник хилар а хаий- 
тира цо.

— Х1окху меттехь генна хьалха заманчохь даьхначу ада- 
мийн дахар довза лаьий хьуна?— дагахь а доцург хаьттира 
цо Паусе. К1ант <кхи.н ойла а ца еш т1етай,ра. Цунна чклТа 
езара шцрачу заманан истори. Кху шара оду предметана 
пхиъ доккхуш чекхъяьккхинера цо ялхалг1а класс.

Экапсдицин цуьнгалхочунна Брис Петровичный, TI ауеннй 
юккъехь доттаг1алла тасаделира сихха.

— Хьайна вайнехат генна д1аяханчу хенан истори хаан 
лаахь, кхуза вог1ур ву хьо, хьайца накъостий а ба- 
лош. Шайиа лаахь, тхуна rlo а дийр ду аш. Ца лаахь, 
ца дан а мегар ду, — велакъежира Т1аусан керла дот- 
тагЫилманча.

Хьалхарчу деношкахь Tlayc ша ихира борзе. Сарахь болх 
чекхбаьллачул т1аьхьа Борис Петровича хаза х 1уманаш дуьй- 
цура ширчу заманах лаьцна.

— 1илманчашна билгалдаьлла шовзткъа эзар шо хьалха 
Нохч-Г1алг1айчоькан лаьтта т1ехь адамаш даьхна хилар,— 
дийцира цо. — Х1етахьлерачу адамех неандертальцаш олу 
1илманехь.

Цо дийцира хьалхалерачу адамаша т1улгех герз деш хи- 
ларх а лаьцна. Т1аьххьара а элира:

— XIapa барз аьхкича, кхузахь 1ийна адамаш мацадаьх- 
на а, цара х1ун лелийна а хуур ду вайна.

Tlayc сарахь ц1а веара. Ч1ог1а тамаша бора цо Борис 
Петровича дийцинчух. К1антана вайн мехкан шира истори 
хаьара. Амма цкъа а ца хезнера Нохч-Г1алг1айчохь иштта 
адамаш даьхна олу. Цу сарахь Пауса Сираждина а, ша(1н 
классерчу кхечу берашна а дийцира шена хезнарг. Дуккхам- 
мо а кхана борзе ван сацийра. Ткъа Сираждин дагахь кхин

Муха хуур ду оцу ахь вуьйцучу Борис Петровична 
шовзткъа эзар шо хьалха хилларг? бохура  ̂цо шеконца. 
Шена rlo дайтархьама шуна туьйранаш дуьйцу-кх, — ца ва- 
шарца велавелира иза.

Сийсара цига бахка дуй биънарш шолг1ачу дии- 
пахь берриге а ца баьхкира. Т1аусца кхо к1ант, ши йо! 
деара борзе. Цу сарахь 1илманчо ч1ог1а хаза х 1умапаш 
дийцира.

— Дуьххьара адамашна юкъадаьлла метталл иза ез ду. 
Цунах пайдаэца болийна ялх-ворх1 эзар шо хьалха хьалхар­
чу Азехь, — дуьйцура тидамца ладуг1уш долчу берашна ар­

хеолога. 1 къа дуьххьара езан, бронзан металлурги дуьне- 
нахь д1айолийначу меттигех ю Кавказ.

Нохч-Г1алг1айчохь хиллий бронзах йина xly м анат?— 
хаьттира Tlayca.

Хилла кхо эзар шо хьалха дуьйна-м, — жоп делира 
1илманчо. Кхин дуккха а берийн хеттаршна жоьпаш дели­
ра цо.

Дешархойн ч1ог1а самукъаделира цо дуьйцучух.
Цул т 1аьхьа масех де даьлча, дийнна берийн тоба вовшах- 

кхийтира. До доккха rlo дира археологашна. Амма, дешар- 
хошна цунах кхин а боккха пайда белира. Царна ширчу за- 
манах лаьцна дуккха а х 1уманаш хиира.

Г1аус ч1ог1а гшьртира Сиражди шеца борзе вига. 'Гкъа 
важа реза ца хуьлура.

Лаьттах карош йолчу цхьаццачу пхьег1ех, аьчкан xly- 
манех лоций ма хаза дуьйцу моьтту ахь Борис Петровича, — 
элира 'Пауса доттаг1чуьнга.

• Цунна муха хуур дара, кхийрачу пхьег1ашна т 1е хьа- 
жарх, я тиша эчиг гарх, царех х 1ун деш хилла? — ца вашар- 
ца бохура Сираждис.

— Оха динчу муьлххачу а хаттарна жои-м ма ло цо. Во- 
лий ахь хаттал, хуур ду хьуна. — Tlayca аьлча, Сираждис 
шен ойла хийцира.

— Делахь, кхана сарахь шун оцу 1илманчо бохучуьнга 
ладог1а вог1ур ву со. 'Паккха хуур ду-кх цо х 1ун дуьйцу,— 
элира Сираждис.

Иза шолг1ачу а, кхоалг1ачу а, дуккха а деношкахь а хи- 
лира берашца борзехь. Кхечара санна, баккхийчарна г!одора. 
Археолога дуьйцачуьнга ч1ог1а ладуг1ура. Цуьнан къамелех 
самукъа ца дала йиш а яцара. Башха хаздой, сурт х1от?ош 
юьйцура цо адамийн шира истори. Амма массарна а хаа лаь- 
ара, шаьш х1инца охкучу борза к1ел х1ун ю. Ткъа юьхьанца 
жимма резавоцуш хиллачу Сираждина гуттар ч1ог1а лаьара 
борзан «къайле» хаа.

Цхьана сарахь болх чекхбаьлча, борзана гена йоццуш ц1е 
а латийна, цунна гонаха хевшира бераш. Сиражди а вара 
цпгахь.

— Сан хьомен доттаг1ий, — къамел д1адолийра 1илман- 
чо, — ас тахана дуьйцур ду, шуна карийначу х 1умнех лаьцна. 
Иоккха хазна ю уьш. Ши эзар шо гергга хьалха адамаш 
даьхна х1окху хГинца вай хевшина 1ачу меттехь. Муха дехаш 
хилла уьш? Цара кхобуш уьстаг1ий, хьакхарчий, говраш 
хилла.

1илманчо хьакхин ule яьккхича, Сираждина дагадеара, 
шен ден напас олуш хилларг. Цо ч1аг1дора, вайнаха генна 
хьалха заманахь хьакхарчий лелийна бохуш. И хиича санна, 
вукхо элира:

— Шуна ц1ахь баккхийчара олу хезна хир ду, вайнаха 
хьакхарчий цкъа а ца лелийна. Бусалба дин царна юкъадаьл- 
лачул т1аьхьа лела а ца йина. Амма цул хьалха цара хьа­
кхин жижиг дууш хилла. Хьовсал х1окху даь1ахке. XIapa хьа­
кхин ю. — Цо берашна гайтира т1улг йоьлла шира даь1ахк.— 
XIapa уьстаг1ан ю. Уьстаг1ий дукха лелош хилла вайнаха. 
Оцу заманчохь церан говраш яккхий багош а йолуш хилла.

И дешнаш цо аьлча, юха а Снражди цецвелира. Цунна 
мичара хуур дара говран бага муха хилла?— ойла йора к1ан- 
та. И шеко яйра Бориса Петровича xlapa дешнаш аьлча:

— Хьовсал, Сираждина тахана карийначу дуьрстанан 
гаьллашка. Уьш говрана бага юхкуш хилла. Гой шуна, ткъа 
сантиметр еха ю, — куьйга хьала а айбина, гайтира цо.— 
Бага йоккха йолу дела еш хилла х1орш ишгта яккхий.

Боккъалла а ян а ма ю уьш-м яккхий, дагаоьхура Кинта­
на. Цунна сурт х1оьттира масех эзар шо хьалхалерачу бок- 
кхачу динан. Х1инца и схьабелахьара, ма тамаша бийр бара 
цунах. Хаьхкича массарел а ма хьалха бера бара иза, аьлла 
хетара. Щанта дагахь дозалла дора цуьнан багахь яьхкина 
гаьллаш шена карорах. Юьхьанца санна ца тешаш вацара 
иза 1илманчо дуьйцучух. Боккхачу тидамца ладуг1ура цо Бо­
рис Петровичам хазчу, хьекъалечу къамеле. Дагаоьхура 
цхьацца х1уманаш.

Карийначу х1уманех лаьцна дехха дийцира археолога. Бе­
рашна хьалха сибаташ х 1уьттура х 1етахь даьхначу адамийн, 
цара кхобуш хиллачу дохнан.

Ехха йийцира цо вайнехан шира нстори. Т1аккха т1аьх- 
хьара а элира:

— Хатта х1умма а дуй шу;н?
Массо а дика кхийтира цо дийцинчух. Хатта х1умма а да- 

цара, цхьа Tlayc воцчуьн.
— Сан ду, — элира цо.
Сираждин кийра лов аьлла ц1е йиллира. Иза кхоьрура 

шех лаьцна доттаг1чо цхьа ларт1ехь доцург аларна: тохара 
археологех ца вешаш ша дийцанарш хьахорна.

— Хаттал.
— Археологан дешар 1амон институт юй вайн махкахь?
— Дера, ю. Ваха воллурий хьо? — вела а велла, хаьтти- 

ра 1илманчо.

— Воллу, школа чекх ма яьккхинехь, — жоп делира ву- 
кхо.

I къа ц1еран серлонехь ц1арула ц1е хеташ иолу Сираждин 
юьхь елакъежира. Тховса цо а ма сацийнера археолог хила. 
Ша доттаг1чуьнга и хьахийча, иза тех  веларна кхоьрура. 
Хьалха и 1илма емал деш ма вара Сиражди.



КХО НАКЪОСТ

Пионерски лагерехь кхо доттаг1 хилира Юнус, Толий, Сай- 
пуддий. Уьш массанхьа а цхьаьна хуьлура. Бакъду, массо а 
х1уманна т1ехь цхьабарт-м бацара. Къаьсттина вовшашца 
къуьйсура г1алара веанчу Толикий, Сайпуддиссий. Юнус 
цхьаьнцце а девне вацара.

— Кхуза лагере борз яг1ахь х1ун хир ду техьа?— элира 
цхьана дийнахь лагерна уллорчу хьуьнах xlopm хиина 1аш 
Толика.

— Эш, ахь х1ун боху! Кхуза ян-м яьхьар яцара борз,— 
ша цхьа говза таллархо а волуш, экхан амал дика евзаш 
санна, бохура Сайпуддис.

— Х1унда ца яхьара иза? Ас книги т1ехь дешна, борзюьр- 
та чу а йог1ий, цо уьстаг1ий хьо, бохуш, — шен дош тТедаккха 
г1оьртира Толя.

— Лагерехь дерш уьстаг1ий дац. Борз адамех ч1ог1а кхоь- 
ру, бохуш ас а дешна, — дуьхьалвелира Сайпудди.

— Юнус, алахьа, яьхьар яцара кхуза борз ян? — доттаЛчо 
rlo лацаре догдохуш хаьттира Толика.

— Суна-м ца хаьа. Вайн пионервожатега хаттахьа. Даи- 
манна а вовшашца тарлуш вац-кх шуьшиъ, — цаьршинна ша 
резавацар хаийтира Юнуса.

Бераша къийсина, къийсина, кхин барт а ца хилла, д1ади- 
жира и г1уллакх. Цул т1аьхьа юха а тасавелира ши к1ант.

— Хьуьллара лам эзар метр лекха хир бара-кх, — элира 
Толика.

— Хир бацара. Ши километр ах километр хир бу. Мел ду- 
кха белахь а, ши километр 6apxl б 1е метрал лекха хир бац,— 
ч1аг1дира Сайпуддис.

— Хир бара.
— Бацара.
— Бара.
— Бацара.
Дехха дийцира и. Т1аьххьара а Юнусе хаьттира.
— Суна-м ца хаьа, пионервожате хатта деза, — ша даи- 

манна луш долу жоп делира вукхо. КЛантана хааделира юь-

хьанца дуьйна шайн доттаг1алла дика цахилар. Делахь а и 
д 1а-м ца тосура.

Цхьана к1ирандийнахь Сайпуддина т!аьхьа деара цуьнан 
дай, наний. Уьш стоьмаш а, конфеташ а яхьаш баьхкинера. 
Вехха царна юххе ваьлла лийлира к1ант. 'Паккха уьш т1ехь 
баьхкинчу «Волги» т1ехь ша хахкийтира Сайпуддис. Шина 
доттаг1чуьнга х 1умма а ца элира цо.

Цхьа хан яьлча к1ентан дай, наний д1адахара. Делкъал 
т1аьхьа садо1у хан чекхъяьлча. Юнус, Телик шен доттаг1 
волчу вахара.

— Сайпудди, ловза вог1ий хьо? — хаьттира Юнуса.
— Тахана ца вог1у со, — жоп делира доттаг1чо.
Цу дийнахь шаьшшиъ левзира Толик а, Юнус а. Цаьршин- 

не хааделира Сайпудди тахана шайца хила лууш цахилар. 
Дукха хан ялале иза чуьра ара а ваьлла, бераш доцчухьа а 
вахана, 1аж баа х1оьттира. Т1аккха боккха кхор биира. Цул 
т1аьхьа конфеташ а юуш, волавелпра. Толикний, Юнусний 
хиира шайн доттаг1чо лелориг. Амма цуьнга х1умма а ца 
элира.

Шолг1ачу дийнахь, хьалха санна, цхьаьна ловзуш a, vb- 
душ а, спортивни хьуьнарш къуьйсуш а лийлира уьш. Толик 
а, Сайпудди а вовшашна реза вацахь а, Юнус шинне а веза- 
ра, и тийна, эсала хиларна. Иза шен ницкъ ма кхоччу вукха- 
шиннан барт бан г1ертара. Юнус ца хилча, тоххарехь ийг1и- 
на хир вара важа шиъ.

Шолг1ачу к1ираидийнахь Толикана т1аьхьа цуьнан нана 
еара. Ма хаза хийтира цаьршинне вовшашна гина. Нанас 
совг1аташ а деара везачу к1антана. Дукха хабарш дийцира 
Толика нанна, шен доттаг1ий хилар а хаийтира. Толика цаьр- 
шинге т1екхайкхича, Юнус бен т1е ца веара. Иза нанна вов- 
зийтира Толика, шеиа еанчу конфетех, 1ежех дакъа дира.

Юнусана т1аьхьа цхьа а ца вог1ура, иза 1аш волу юрт ла- 
герна дукха гена яцахь а. Цхьана дийнахь, бераш кхузара 
ц1а доьлху хан т1екхаччале хьалха, Юнусана т1аьхьаеара цуь­
нан наний, жимах волу ваший. Малхо ягийна юьхь а, 1арж- 
дина куьйгаш а долуш яра нэпа.

— Толик, Сайпудди, схьавоьл, мамас схьавола боху шу- 
ишнга! — мохь туьйхира Юнуса, геннара къайлах Юнусан йе­
не б1аьрг бетташ лаьттачу шина доттаг1чуьнга. И шиъ мохь 
тоьхча т1е ца веача, ша ваха а вахана, схьавалийра цо. Бе- 
рашна эхь хетара. Т1екхоччушехь маршалла хаьттира.

— Мама, xlapa шиъ сан ши доттаг1 Толиккий, Сайпуддий 
ву,— дукха воьлуш, сакъералуш бовзийтира Юнуса уьш.—

Мама, хьо хЬшццалц х1унда ца йог1ура?— хаьттира цо пене, 
шена цуьнан бахьана хуъушехь, накъосташна а иза хаийтар- 
хьама.

— Хас-стоьмашна асарш д1а ца даьхча ца довлура. Хьан 
да а вац мукъа. Ца кхуьура. Tie xlapa вайи кегийра бераш а 
ма ду лело дезаш, — бехказа юьйлура нана. Цо кхаанге а 
хеттарш дира. Т1аккха цхьана сохьтехь 1ийча, д!аяхара иза.

Юнуса шеи напас т1аьхьа деана кхораш а, хингалш а ша 
ца диира. Нана новкъа а яьккхина, юха ма веънехь, цо дот- 
таг1ашка схьакхайкхира.

— Толик, Сайпудди, даал мамас дина хингалш. Ма мерза 
хуьлу цо динарш !— охьайиллира цо напас сана юург.

— Ас-м ца дуу, суна ца деза хингалш, — т1е ца г1оьрти- 
ра Сайпудди. Ткъа Толикана ч1ог1а лаьара, ша цкъа а диина 
доцу, амма Юнуса хестош долу хингалш даа. Делахь а, Сай- 
пуддис а ца диича, эхь хетта цо а элира:

— Суна юург ца еза, ас йиина.
— Ой, вай доттаг1ий дац? — Юнуса аьлча, ший а цецвели- 

ра. — Доттаг1ашна дакъа а ца деш айса х1орш дуур долуш 
вац со-м, — аьлла Юнуса хьалхатеттира шина к1антана шен 
напас еанарг. Вукха шиммо вист а ца хуьлуш йиира.

Сайпуддис х1умма а цааьллехь а, амма дагахь юьхь1аьржа 
вара, шена т1аьхьаеанчух ша дакъа ца дарна. К 1анта ойла но­
ра: «Юнус, Толик дика доттагЬш хилла. Иаккхахула ас а 
дийр ду сайгахь йолчунах царна дакъа».



МУХА ХИ ЛИ РА СОХ РОБИНЗОН?

Жуьнид, ва Жуьнид! — орца доккхуш санна, кет1ахь 
лгохь бетта хезара суна цхьана сарахь сан лулахочо Зиавдис. 
1 хан ж 1аьлех кет1а ван ца ваьхьаш кхойкхура иза соьга. 
Сихха нехчий, бепиг дууш воллучу соьга, мичахь далало, хьу- 
на, цунна жоп. Цкъа корах ара а хьаьжна, мохь тоха дагахь, 
ас бага г1аттийча, баьпган цуьрг легашка а иккхина, холча 
х1оьттина воллучу сан кхин а ч1ог1а дог даьтт1ера. Ткъа ва- 
жа-м ца соцуш мохь бетташ лаьттара.

«Со х!ума йиина валлац, хьан х1уьттаренна ара-м вер 
вац ’̂ — айса сайга а аьлла, юха а баьпган цхьа юьхк бага 
яхийтира ас. Амма Зиавди гуттар сихвелира. Х1ета а, вета а 
парг1ата х 1ума яан цо суо вуыур воцийла а хиина, буйнахь 
беппг, нехчий а йолуш арахьаьдира со.

— Хьо къар-м ца велла? Мохь тоьхча ара х1унда ца волу 
хьо? — мелхо а суна ша резавацар гучадаьккхира Зиавдис.

— Щерпоштно санна, мохь х1унда хьоькху ахь? Вайшим- 
мо х 1ун дийцинера?— оьг1азвахара со а.

— Х1умма а ца дийцинера-кх, — цецвелира Зиавди.
— Муха ца дийцинера?
— Иштта ца дийцинера-кх. Х1ун дара иза?
Хьажахь, кхин эхь а ца хеташ и шен къорза ши б 1аьрг 

т 1е а боьг1на цо аьлларг.
— Хьайна со эшахь, мохь а ца бетташ, шок тоха ца аьл- 

лера ас хьоьга? — дагабаийтира ас цунна тхаыишиммо бина 
барт.

— Х1ан, со вицвеллера. Жимма нехча лохьа суна, — ма- 
шар беш соьга куьг кховдийра доттаг1чо.

Эццахь цо и ца динехьара, иза ж1аьлех кхоьруш хилар 
Цунна т1ехтоха воллура со. Т1аккха тхойшиянен дов а дер 
дара. Цул т1аьхьа лаххара а шина сохьтехь вовшашка вист 
а ца хуьлуш а лелар вара.

— Жуьнид, сан вашас ма хаза книжка эцна суна. И ахь 
ешна а хир яц. Со ваьлча хьоьга йоыиуьйтур ю ас, — ша 
деанарг схьадийцира Зиавдис.

Х1ун книга ю иза?— хааи лиира суна.
— «Робинзон Крузо» олу хезний хьуна?
— Эш, иза-м ас аьхка ешна, — хаийтира ас доттаг1чуьнга.
— Соьга-м ца хаийтира ахь.
— Хьо лагере вахана цДахь вацара, — бехказавелира со.
— Ма хаза а ю-кх иза. Тахана ешна вер ву со, — элира 

Зиавдис.
— Эх!, ма дика хан яьккхина Робинзоний, Пятнидассий 

оду г1айри т1ехь, — дагадеара суна Робинзоний, цуьнан дот- 
таг1чой лелийнарш. Ма-дарра аьлча-м айса книга ешчхьана 
дагара наггахь бен д 1адолуш дацара дара лелийнарш.

— Суна х1ун дагадеаний? — со ойланех юкъахваьккхира 
Зиавдис. Тхойшиъ тхан ц1еношна гена йоццуш йолчу жимчу 
майданахь бай т1е охьахиира.

— Х1ун дагадеана хьуна?
— Со Робинзон а, хьо Пятница а волуш хьуьнха ловза 

ваха везара вайшиъ, — балдаш а дахдеш, шен б 1аьргаш кар- 
чийра Зиавдис. Цо и аьлча, дукха дог даьтт1а, цунна т1ехтоха 
вон дош ца карош со холчу х1оьттина воллуш, Зиавдис т1е- 
туьйхира. — Хьайна лаахь, хьо хила Робинзон.

Эца меттехь цуьнан багара и ца даьллехьара: «Д1аваьл, 
хьох хуьлу Робинзон, куйна к1ел диллал бен доцчу тхан ж1аь- 
лех а кхоьруш волу», — ала дагадеанера суна.

Доттаг1чо иштта хабар дийцича, сан дог дастаделира.
— И суна дагахь долу дукха хан ю. Стоьмаш хуьлу хан 

Декхаччалц бохуш Iapa-кх, — сайн къайле д 1 айийцира ас.
Цу сарахь дукха дийцира оха тхаьш лелош дерш. Орца 

к1ел !аш долчу тхуна гена а ма яц хьаннаш йолу меттигаш. 
Т1аьххьара а тхойшиннен барт хилира, т1едог1учу к1ирандип- 
нахь лела ваха.

— Мичхьа rlyp ву вайшиъ? — хаьттира сол мелла а жима 
волчу Зиавдис.

— Таттавелла орцахула д1аг1ур ву-кх, — кхин дала жоп а 
ца хилира сан.

— Цул а кхаа ломал т1ехьа валлалц д1аг1о вайшиъ, — 
элира Зиавдис. Цо боху меттигаш сайна х1ун ю ца хаахь а, 
амма цунна реза ца хилархьама, сайна. дагадеанарг д 1аэли- 
ра ас:

— Вайшиъ цига ца воьдуш, Лечанан коьрте ваха веза, 
Робинзон хила везарг со ма вара. Пятницас хьеха ца оынура 
цунна.

— И мичхьа бу? —- шена и цахаар ца лачкъийра Зиав­
дис. Хаа-м суна а дера ца хаьара иза. Баккхийчара олу хез-

нера-кх. Делахь а дагахь со боккъалла а Робинзон тарвелла- 
4V ас, цхьа х1ума хуучух жоп делира:

_Иштта орцахула д1авахча бу-кх, — лаьмнаш долчу
а г I о р п1елг хьажийра. — Оцу меттехь Лечанан бен хилла 
олсш ду. Дукха буьрса меттигаш ю боху уьш.

"цу т1ехь тхойшиннен барт хилира. Къайле цхьаьнга а ца 
хаийта сацийра.

ТГекхеч'цра йиллина Гуьйре. Малх щу днйнахь сарлабаьлла 
лепаш бара. Оха лелориг цунна хууш санна хийтира суна. 
Бежнаш дажа д1адахийта гулдеш дара юьртан майданахь. Де 
хаза хирг хиларан билгалонаш яра массанхьа а. Со юьхь юь- 
луш воллуш, кет1ахь шок етта хезира. «Ах1а, Пятница схьа- 
кхаьчна», — дагадеара суна. Юьхь Лера сабанан чопа д1аяк- 
кха ца кхуьуш сихвеллачу ас, дика ц1андина довлаза долу 
п1елгаш бага а доьхкина, шозза шок а тоьхна, доттаЛчуьнга 
хаам бира. Робинзон кийча ву бохург дара иза. Бакъду, са а 
хилале шок х 1унда етта, бохуш, нанас дов-м дира су­
на.

Юьхь йилнна воллушехь, гатанца дика и якъа а яле кет1а 
хьаьдира со.

«Ой, и мила ву? Tie цхьа тиша хеча а юьйхина, месаш а 
охкийна лаьттарг х 1ун адам ду?» — хийтира суна, цхьа бер- 
къа духар долу к1ант гича. Зиавди велакъежчин бен ца вев- 
зира.

— Ой! Ахь х1ун леладо? — йиш йоьхна со а велавелира, 
сайна иштта доттаг1 гича.

Суна жоп даларан метта, цо «Робинзон Крузо» книжка 
схьа а йиллина, цу Дера сурт гайтира.

— Схьавоьл, Жуьнид, хьажал кхуза. — Шен духарца а, 
хьалха о.хьаохкийначу месашца а Зиавдех жимма тера а волуш 
Пятница вара сурта Лераниг. — Со Пятница ма ву. Кхийтин 
хьо?

Суна боккъалла а леларг со бен вац моьттура. Зиавди сол а 
ч1оДа лелаш хиллера. Сихха чу а вахана, Робинзоначух тера 
хила Лерташ тиша бедарш Ле юьйхира ас. Цхьана маьПар- 
гонехь мамина гучу а волура. КеДахь тхойшиннен къовсам 
хилира.

— Ас вайшинна даан жижиг а, бепиг а эцна, — хазахетар- 
йа хаийтира Зиавдис.

— Цхьа а тайпа юург ца оьшу, — хадийра ас цо бохург.— 
Робинзонний, Пятниций муха лелла ца хаьа хьуна? — сайна 
Дара лелийнарг хаарх дозгалла дира ас. — Хьуьнхара акха 
стоьмаш тоьар бу.

— Нагахь вайшиъ мацлахь а аьлла эдний ас-м xlapa, — 
жижигах вала да лаьара Зиавдина.

— Х1ан-х1а! Цхьа х1ума да оьшу, — юха а элира ас.
— Делахь кхунах х1ун де ас? — хаьттира суда т1евирзин- 

чу Зиавдис.
— Вайшиннеца хир ду сан ж1аьла Борз. Цунна д1ало 

ахь, — сайн садам д1ахаийтира ас Зиавдига. Со тешна вара 
айса боххург до дийриг хиларх. И Пятница ма вара. Амма 
суна хетарг аьттехьа а да хиллера. Ас ж 1аьлин ц 1е яьккхича,. 
г1овг1а эккхийтира доттаг1чо. Суна дицделлера иза Бар- 
зах, ша саьрмиках санна, кхоьруш хилар. Х1инца и 
Робинзон, со Пятница волуш санна д1адирзира г1ул- 
лакх.

— Ж1аьла да оьшу. Вало, xlapa жижиг, бепиг Барзина 
д1а а лой схьавола. Хьело вайшиъ, — ша некъана араяьккхи- 
на юург соьга схьакховдийра Зиавдис. Со и а эцна керта ва- 
хара, жижагах кхоам а хетта, цунах сайна а дакъа дира ас. 
Юха со кет1а ваьлча, Зиавди т1е тужурка а кхоьллина,. 
лаьтташ вара. Книга а эцна, т1оьрмигаш а долуш, новкъа ве- 
лира тхойшиъ.

Кестта хьуьн чу вуьйлира. 1алашо нийсса д1а хьалаэхар 
яра. Цкъа хьалха Зиавди Пятницан духар а дуьйхина ван да- 
гахь хилира. Амма ж1олмаша а, юьхкаша а дег1а т1ера мас- 
сийттанхьара мерцхалг даьккхича, шен бедарш т1еюха дий- 
зира цуьнан. Хьуьнхахь башха хаза дара. Акха кхораш, 1е- 
жаш, хьаьмцаш, стеш, кхин масане дара цигахь Робинзонний, 
Пятницний даа х1ума. Цуьрриг юха а да озалуш дик-диканиг 
а лохуш стоьмаш дуура.

— Робинзон, вайшиъ xlop кхура к1елахь, стеш к1елахь 
иштта веха сецахь, оду Лечанан коьрте тахана д 1а-м кхочур 
вац, — суна хьехар дан вуьйлира Зиавди, бронзан бос болу 
шен юьхь суна т1е а ерзош. Дег1ана оза велахь а, ницкъ бара 
цуьнгахь. Со дул жимма зоьртал а, партал а вара. Бакъдерг 
аьлча, суна х1инцале а к1ордийнера тхаьш лелориг. Хала ма 
дара хаддаза орцаца д1аэха. Делахь а, Робинзон со хиларна, 
яхь д 1а да яла, ас элира:

— Стоьмаш да лахьийча девр дац, Пятница. Т1оьрмигаш 
дуза деза, генахь уыд хуьлий а да хаьа.

Оха тхаыдшинна даан х1ума гулдира. Иаккха буйна 
г1ожмаш а эцна, юха а хьалнехьа д 1аволавелира.

— Гена буй техьа Лечанан Корта? — хаьттира соьга 
Зиавдис. Иза дара делкъахан хилла хир йолуш. Суна-м да

хаьара и мичахь бу а. Айса и аьлча, санй робинзоналлах 
вухур вуйла хууш, ас жоп делира:

— Хуур ду-кх х1окху орцан дукъ т1е вайшиъ ваьлча. Кху- 
зара д 1ахьаьжча гуш бац иза.

Дагахь кхин дара. Орцан дукъ т1е ма веллинехь, д1а а 
хьаьжна, гуш болчу уггаре а генарчу орцан корта и бу алан 
Дертара со.

— Х1ума яа вайшиммо? — Пятницах дагавелира Делвел- 
ла волу со. К1ад ч1ог1а веллера.

— Tie ваьлчхьана юур ю вайшиммо, — реза ца хилира 
накъост. Хьажахь, ша Пятница беи воццушехь, цо лелориг да- 
гадеара суна. Амма цуьнга д1а х1умма а ца элира. Хьанна 
хаьа т!аккха тхойшиннах Робинзон мила хуьлу а? Кхузара 
ц 1а вахча берашна дийца а ма деза тхаьш лелийнарг.

Хьуьнхахь олхазарш декара. Церан бес-бесарчу шакарша 
арц буьзча санна хетара. Халла бен д1а а ца вахалуш юькъа 
хьун яра цхьайолчу меттигашкахь. Гуьйре хиларе терра, г1аш 
мажделла догГура, амма х1инца а лаьттахь шортта буц яра. 
Цхьана кулла юккъехула чекхволуш воллучу сан ши б1аьрг 
ц1еххьана т1енисбелира, дечига т1ехь 1ачу цхьана х1уманна. 
Пза жима месала ц1ога а долуш яра. «Вай», — аьлла со кхе- 
равелла юхаиккхира.

— Ахь х1ун до, Жуьнид? — соьга хьаьжпра Наьхьа вог1у 
Зиавди.

— И д1огарниг х1ун ю? — гайтира ас со кхеравелла жи­
ма экха. Зиавди Надваххана велавелира.

— Иза-х тарсал ю! Цунах стенна кхоьру хьо? Цо х1умма 
а дийр дац, — Зиавдис аьлча, дог дет1ира сан.

— Хьуна мичара хаьа и х1ун ю а, цо х1ума дийр доцийла 
а? — 1оттар йира ас.

Зиавдис тарсалан Ниллакхаш дийцича, тийшира со цунах.
— Кхузахь тарсал хиларна реза вац со. Цхьа х1илла ле- 

ладой техьа цо? —• хаьттира ас Зиавдде- Робинзонна хаа ма 
деза акхаройн г1иллакхаш.

— Тарсал цкъа а стагах леташ яц. Вайна х1умма а дийр 
дац цо. Ма кхера хьо, — Наьхьарчу дешнаша юха а дог да- 
т1ийра сан. Со кхеравелларг лоруш воллу-кх xlapa. Делахь 
а доттаДчуьнца эг1а ца лууш, дагара ца хаийтира ас. Амма 
орцан дукъ т1е тхойшиъ ма веллинехь хиллачо догдохийра 
сан.

Тхаьшшинне охьахаа меттиг карийра суна. Хаза бай а бо- 
луш жима ирзо дара иза. Цигахь 1уьллуш йолчу дечиган цхьа 
гериг новкъара д 1акхосса дагахь, ас хьала ойббушехь, нийсса

сан мера к1ел схьабеара лаьхьано шен корта. Цигахь дог а 
иккхина ца велла со, лийр а вад. Мохь белира соьга. Схьа- 
хьаьддачу Зиавдина ас х1ума алале хиира хилларг. Хьажахь 
цуьнга, со кхеравелла ши б 1аьрг хьет1а а баьлла лаьтта- 
шехь, до т1аьхьа а ваьлла, лаьхьа куьйгашца схьа ма ле- 
цира.

— Жуьнид, xlapa-м вотангара яй, — ц1ога а лаьцна и те- 
кхарг бахьаш, вела а къежаш, ЛевогЬуш валлийца. — Гой хьу- 
на, кхуьнан гай можа ду. XIapa д1аьвше ма бац, — бохуш и 
боьха х1ума а эцна схьат1еван дера воллура, ас дов ца дине- 
хьара-

— Сан г1уллакх дац лаьхьанца. Схьа ма балахь иза, ас, 
т1е г1аж а йиттина, буьйр бу хьуна иза. Суна мичар хаьара и 
вотангар бу-бац? Гай т1е а даьккхина, 1уьллуш-х бацарий 
иза? — элира ас, со и вотангар буйла хиънехь кхералур воду 
сурт х1оттош. Амма суна-м бен а ма дацара. Лаьхьанах кхоь- 
руш чуьра са схьадала доллуш вай со-м. Зиавдис д 1ахийцира 
вотангар.

Тхаьшшиннен т1оьрмигаш чуьра беркъа кхача схьабаьк- 
кхира оха. Стеш-м вич1а девллера. Дарел дикачу хьолехь да­
цара важа долу стоьмаш а. Тхойша ч1ог1а мацвеллера. Схьа- 
вог1уш хаддаза диинера стоьмаш. Х1инца уьш деза а ца деза- 
ра. Сан дог керчара. Багара теза хиш оьхура. Дависарг, жим- 
ма кхалла шийла сискал елахьара, аьлла хетара. Айса Барза- 
на тахана кхоьссина Зиавдин жижиг, бепиг дагахь дара суна. 
Х1инцаа схьаделира уьш.

— Дават1арг, мала хи делира вайшинне, — элира ас.
— Бакъахьа-м дара. Кхин а тоьлашха хир дара, даа жи­

жиг, бепиг хилча, — соьга а хьаьжна балдех мотт хьаькхира 
Зиавдис. Иаккха шен т1оьрмига чуьра цхьа шиша схьадаьк- 
кхира. — Х1окху чохь шура ю. Ах д1а а малий, схьало соьга, 
Робинзон, — до шиша схьакховдийча, хазахийтира суна. Ам­
ма шура ю бохург етта хиллера. И кхин а дика дара. Шиша 
дассийначул Лаьхьа тхан г1еххьа сакъераделира.

— Робинзон, мичхьа бу Лечанан корта? — хьалагГаьтти- 
ра сан накъост. Цо бегаш бо хир бу аьлла хетара суна. Кхин 
тхаьшшиъ д1аг1ур ву аьлла хеташ вацара со. Ткъа Зиавдин 
дагахь кхин хилар хиира суна, цуьнан къорзачу б1аьргашка 
хьаьжча. Доттаг1чун кхин д1а вахарх дог даккхархьама, ас 
гуш болчу орцан баххьех уггаре генарчунна т 1е п1елг хьа- 
жийра.

— Цига д1аваха веза вайшиъ. Сих ца лахь, кхуьур вад,— 
ас п1елг хьажийначу arlop д 1аволавелира Пятница. Пуллакх

ларт1ера даьллера. Со Робинзон хилар ма-дарра гучу ца 
даьккхича дер дацара.

— Пятница, ас аьлча, юха ц1а верзан декхарийлахь ву 
хьо. Со Робинзон хилар дицдина ахь? — буьрса хила rlep- 
таш Дечовхаран кеп х1оттийра ас.

— Ч1и... ич1, Робинзон, со айса юьхьарлаьцначу г1улла* 
кхах юхавер волуш вац, — элира доттаг1чо. — Хьо кхеравел- 
лехь ц1а rlo, — Детуьйхира до.

— Водахь rlypa ву-кх.
— Г1о делахь. Новкъахь тарсал духьал кхетахь, мохь ма 

хьакхалахь, — Гоьттина дег1ах урс чекхдаьккхича, кхин лазор 
вацара со. — Борз т1енислахь-м хьо кхералур воцийла хаьара 
суна, Робинзон.

— Хьо ма ч1ог1а къонаха а ву. Ахь х1ун дийр дара бар- 
зана? — дуьхьалвелира со.

— Борз ц1арах кхоьру. И латон соьгахь сирникаш а ю 
Ца хуьлчу далахь, жима жоммаг1а а ду, — шен тГоьрмига 
чуьра сирникаш, жоммаг1а схьагайтира цо. — Хьо д1аг1о.

Ас цхьаьнгге аьлла дац. Х1инца шуьга боху, бераш. Дот- 
таг1чух а къаьстина ц1а ван со ца вахьарал совнаха, лаан а 
ца лиира. Цуьнца генна д1авахча, садовш бен д1а а кхочур ва­
цара. Ас Зиавдига юхаверза бохуш дехча а, Дуллакх ца хи- 
лира.

— Делахь Робинзон ас хьо хуьлуьйту. Со Пятница хир 
ву. — Иштта хьаьстича иза Деверзаре дог дохуш элира ас.

— Дика ду х1ета, — резахилира иза. — Кхин г1овг1а а ца 
еш, Пятница, суна Паьххье схьавоПур ву хьо, — хьалха чул 
а чехка болар ийцира цо.

Айса аьллачунна со дохко велира. Делахь а дан х1ума да­
цара. Оцу генарчу метте д1аг1ур вара тхойшиъ, нагахь дагахь 
а доцу цхьа х1ума ца хиллехьара. Цхьана ирхенехула тхойшиъ 
д1авоьдуш, ц1еххьана ког тасабелла со охьавуьйжира. Т1ак- 
кха сихха чу шершира. Гена валале цхьана юьхках а тасавел- 
ла со сецира. Ноет хада а йина, суна ц1ий деара. Цу т1е ког 
лазийра. Пха керчина хиллера. Зиавдина хиира суна хил- 
ларг. Кхин со д1авахалур вацара. Зиавди сан цхьа куьг шен 
белш т1е а диллина, со а валош, ц1ехьа вирзира. Ког сихха би- 
стира. Тхойшиъ меллаша охьанехьа оьхура.

Ког лазош айса хьегна хало юьйцур яц ас. Амма суна 
санна боккха ницкъ хилира Зиавдина а. Вайнехан цхьа кица 
ду: «Доттаг1 арахь бен вевзар вац», — олуш. Зиавдис ша дика 
доттаг1 а, накъост а, къонаха а хилар гайтира. Ц1а вог1уш 
хьуьнхахь буьйса а йоьлла, тила а тилла ма лийлира тхой-

шиъ. Х1умма а кхоьруш а вацара хьуьнахула лелан сан

НаКБуьйсанна хан яьллера тхойшиъ ц1а кхамча Тхо ^лаха 
арабевлла хиллера гергарнаш а, лулахои а Дул Паьхьа 
тхойшиннен доттаг1алла кхин a ч1аг1делира ну * У 
хенахь суна дика девзира цуьнан Пиллакхаш, Щ»аъ доцур • 
Цицигах лата а ца даьхьаш долчу тхан жимчу Б а р и и  
х1унда кхоьру хууш вац-кх со. Важа дерг дерр! 
на цунах.



В Е Ш И Н  БУТСЕШ

— Х1окк.\у дуьненчохь уггаре а хаза ловзар х1ун ду? — аьл- 
ла сайга хаьттича, — тхан юьртан юккъерчу майданахь футбо- 
лах ловзар ду-кх, — эр дара ас. Эх1! Ма хаза хуьлу сарахь 
урокаш йина а ваьлла, берашца буьрканах ловзуш.

Тхан командан капитан со ву. Массара а со хаьржир. Лов- 
зош йолу т1аьрсиган буьрка сан ма ю.

Вуьшта и мара ирахъхьаьвзина волчу Жамалдис ч1ог1а 
дог эт1адора сан, шен команда тоьла бохуш. Да висарг, цуь- 
нан санна кога юху мачаш елахьара-м, хоуьйтур дара ас 
Жамалдина футболах муха ловза веза. Иза а ма ву тхоьца 
ловзачу командин капитан.

Сан яра хаза шиблеташ, ц1ен а йолуш. Ма ч1ог1а къегаш 
яра уьш. Хьасттаг1а и мачаш а ювйхина, со ловзуш ший буьр­
ка чу туьйхира ас- Ха, ха, ха, ха! Жамалдин команда ийшира. 
Бакъду, сан хазахетар ц1а веача мамас дохийра-кх.

—- Ой, эцна а ялале мачаш х1унда йохий ахь, хьажахь 
айра схьадаьккхина-кх цо? — бохуш дов дира суна мамас. 
Сан х 1ун бехк бу, мачаш ледара хилча? Айра схьа ца дерриг 
йинехь.

— Гой хьуна, мама! — элира ас нана ца кхетийла а ху- 
уш, — тахана цхьа ч1ог1а дика х1ума дина ас. И хаахьара-м 
иштта оьг1аз rlyp яцара хьо.

— Школехь пхиъ даьккхина хир ду ахь? — хазахетарца 
елаелира иза.

Ма дика ю-кх и! Иштта хаза зуда кху дуьненахь а хир яц. 
Вуьшта пхиъ ас цкъа а ца даьккхина.

— Мама, кхин а дика Луллакх дина оха, — сакъерадалар- 
ца элира ас .— Тахана, ас буьрка шозза чу а тоьхна, оцу кура 
дог долчу Жамалдин команда эшийна. Цкъа а хилла х1ума 
дацара иза, — дозалла дира ас.

Эх1, цунна-м ца хийтира иза х1умма а хаза. Цул т1аьхьа 
хилларг дагдеача, х 1инца а дег1ах гилдигаш дуьйлу суна. 
ОьЛазъяхана оцу сохьтан кхоьлира мама. Т1аккха дов дан 
елира суна. Эх1, хТунда дуьйцу ас, цо сайга баьхнарг. Со ма-

лонча ву а, доьшур доцуш ву а, хьарцахьара лела а, кхин дук- 
кха а вон х1уманаш бехира мамас. Малонча хилча Жамалдин 
команда эша муха ялур яра? Иза-х тхан районехь а тоьлашха 
лоруш ю. Х1ан-х1а, ца кхийтира мама сох. Муха кхета иза, 
футболах ловза хууш а ца хилча? Кхин сан шиблеташ буьр- 
канах ца еттаелира. Мамас суна дихкира уын когахь буьрка- 
нах ловзар.

Со мамас хьийзор дийцира ас Грознехь 1аш волчу сайн 
воккхах волчу веше. Иза футболист ма ву.

— Ваха, соьгахь хьан ши бутси хилча-м эшор яцара тхан 
команда, — элира ас цкъа и волчу вахана волуш,

Цо вела а велла, жоп делира:
— Бутсеш ца оьшу, ас спортивни кГархаш оьцур бу хьуна, 

цаьрца ловзур ву хьо. Футболах дика ловзар мачех доцуш, 
хаарх дозуш ду.

Эх1, иза а ца кхийтира сох. Ас тхешан командерчу бераш- 
ка ма аьллера, кестта сан бутсеш хир ю. Царна ма хаьара 
шиблеташ юьйхина со волуш, тхан команда тоьллийла. Бут­
сеш хилча-м дийца а ца оьшура. Tie и безам боцу Жамалди 
а вара 1иттарш еш.

— Аьчкан'мачаш ахь юьйхича а тоьлур дац шу. Хьастта- 
гТа а ларамаза тоьлла,— бохуш хабар дуьйцура цо.

Пала вахар кест-кеста хуьлура сан.
Цхьана дийнахь со юха а г1ала вахача, Ваха ц1ахь ваца- 

ра. Ас цхьана денна цуьнан бутсеш йийхира вешин зудче. Цо 
уьш къайллаха елира- Oxlo, х1инца-м хуур ду оцу Жамалди- 
на, аьлла хеташ веара со ц1а.

И мачаш суна яккхий яра, делахь а чимчарг1ашца т1е- 
кцевлича, когахь дика латтаре сатуьйсура ас. Ч1ог1а лаьара 
суна уьш а когахь ловзан.

Оццу дийнахь бераш ловза майдана гулделира. Массар- 
Н0, а юххера бутсешка хьовса, куьг 1отта лаьара. Охьа а хии- 
на церан к1омсарш гайта а дийзира. Массо а хьуьйсура, вукха 
командера бераш а т1ехь. Жамалди юххе а ца вог1ура. Т1аьх- 
хьара а иза а ца 1авелира мачашка ца хьаьжча.

И ира з1акарш когах кхетахь хадор ма ву, — цецвели- 
ра,цхьаъ, мачийн айрашна к1елахь йохку к1омсарш гича. Бе- 
рашна юкъахь хабарш даьржира. Со-м дог курра Iapa.

Матч д1айола ма еллинехь, буьрка соьга кхечира. Бутсеш 
дукха.яккхий йолуш со дика вада ца лора. Амма цхьа тама- 
шийна х1ума дара. Цхьа а бер суна т1ег1орта ца даьхьара.

—г Цан берзинчу когах туху ахь мача! — мохь белира 
цхьаьйга-. ^

Тохара хьалха когаш берзина болуш цхьаммо д1атоттуш, 
вукхо 1ункар кхуссуш, кхозлаг1чо хьалхара буьрка д1аядош 
ловзура со. Тахана массо а сох ларлуш вара. Сайна цхьаъ 
юххе пурттушехь ас ког ластабора. Ядийна буьрка ас тхоьда 
ловзучу командин кевнна юххе йигира. Сайн г1ори-г1одцаг1а 
ластиина ког ас буьрканах туьйхира. Кхузахь ц1еххьана цхьа 
х!ума хилира. Буьрка цхьана arlop яхара, бутсе вратара 
схьалецира. Ас чимчарг1ица когашна т1ейихкина йоллушехь, 
иза даста а делла, цхьа мача когара яьлла, д1аяхара. Бер- 
риш а бийлабелира.

Саин мача кога д1а а нисйина, иза юха а д1а а йихкина, со 
буьрканна т1аьхьавелира. Амма иза соьга ца кхочуьйтура. 
Тхан командерачу бераша а ца лора соьга и. Цкъа а, юха т о л ­
п а  а соьгахьа буьрка тоьхча, и схьакхачале Жамалдис д1а- 
ядиира. Со мел чехка вадарх буьрканна т1аьхьа ца кхуьура. 
Яккхийчу бутсеша вада ца волуьйтура. Цхьаммо а со тергал а 
ца вора. Тхан команда ийшира- Шолг1ачу дийнахь Вахас шен 
мачаш д1айихьира.



О Ь П А З А Л Л А

БГаьсте яьлчхьана xlopa дийнахь, школера ц1а даьхкича 
шайна гена йоццуш йолчу жимчу майданахь футболах ловзу- 
ра бераш. Буьрканна т1аьхьа ида меттиг яра цпгахь.

Даиманна а тоьлларг воккхаха ялх к1ант волу цхьа коман­
да'яра. Вуын цхьайтта велахь а, ткъа кегийра бара. Цу т1е 
баккхийчара шайна луъург а дора. Уьш ловзуш цаьрга хьоь- 
жуш хуьлура кегийра бераш а, ворх1алг1ачуй, борх1алг1ачуй 
классашкара зудабераш а.

Цхьана дийнахь кегийчеран командо чутоьхна буьрка, ний- 
са ца тоьхна, аьлла да лерира баккхийчеран капитана Хьу- 
мида.

— Иза ахь «офсайдера» тоьхна, кхетий хьо, Толя? Цун- 
дела лоруш яд, — даррехь хард лоьра Хьумид. Кегийчийн 
командан капитана Толяс а, цуьнан накъосташа а нийса чу 
тоьхна бахарх а, г1уллакх ца хилира. Цхьаьнгге а ла ца ду- 
г1уш, Хьумида буьрка д1ах1оттийра, Толя «офсайд» хил ша 
бохучу меттера д1атохархьама. Хьоьжуш долчу бераша маь- 
хьарий деттара: «Нийса дац, Толяс буьрка бакъонца чутоьх­
на», — бохуш. Царна оьг1азваханчу Хьумида уьш лелхийра. 
Хаьара ша бакъ воцийла- Делахь а юха ца волура. Цунна т1е 
еара борх1алг1ачу классехь доьшуш йолу Зарган.

— Хьумид, хьо хард лоь. Айхьа дийриг дерриге а нийса 
хета хьуна. Кхечара динарг хьайна ца тайча, бакъонца ца ди­
на а лору, — оьг1азе элира Заргана.

— Туь! Хьуна х1ун хаьа футболах? Пуллакх доцург а ца 
дуьйцуш 1ад1е, — йо1а бохург лере а ца уьйхьира к1анта.

— Д1авалахь, Хьумид, дитахь и хабар, буьрка ваьшна чу­
тоьхна лорур ю вай, — элира шен доттаг1чуьнга Коляс. Ше- 
ца цхьаьна классехь доьшуш йолу Зарган харц луьйр йоций- 
ла хаьара цунна. Делахь а Хьумида цхьаммо а бохучуьнга ла 
,ца дуьйг1ира. Дуккха а бара цунна реза боцурш.

...Аьхкенан каникулаш йолуш цхьана сарахь ловзуш дох- 
кучу берашна т1е еара ураман комитетан председатель йолу 
Анна Ивановна. Лохочу дег1ахь а, ерстина а йолу и зуда бе-

рашна езара. Кегийчеран самукъадаккхархьама, дай-нанош- 
кара ахча а гулдина, ловзо цхьацда спортивни г1ирсаш эцне- 
ра до: бадминтон, т1ехула кхиссало т1ийригаш, кхиерш.

— КТентий, схьагуллол, ас цхьа хаза х1ума дуьйцур ду 
шуна, — до аьлча, берриш а т1ебахара, футболе хьевса баьх- 
кинарш а т1ехь- Райисполкомо массо а квартальнешка схьа- 
хаийтина, Грознерчу урамашкарчу берийн футбольни коман- 
дашна юкъахь къийсадаларш хир ду аьхка, аьлла. Тоьлла- 
чунна «Терекан» футболистийн автографаш т1ехь а йолуш 
«т1аьрскган» буьрка лур ю.

— Урре! Урре! — бохуш, маьхьарий детташ, самукъаде- 
лира кегийчийн.

— Шуи тренер хир ву вайн школехь физкультуран уро- 
каш луш волу хьехархо, — хаийтира. зудчо. Юха а «Урре!» 
«Урре!» дийкира. Царна дукха доккха х1ума хетара иза. Фут­
болах ловзар дезаш а, шаыд баккхий хилча, футболистийн 
цхьана команде д1аязбала дагахь а ма бара дарех цхьаберш.

Сакъералуш ц1а дахара бераш. Цу сарахь и дийцар бен, 
кхин х1ума дацара церан хьахош.

Тренер шолг1ачу дийнахь а, кхолг1ачу дийнахь а, я цу 
к1иранах а туча ца велира. Ураман команда вовшахтохаран 
г1уллакх д1адижа доладелира.

Цхьана дийнахь, дагахь а доцуш тренер схьакхечнра. Иза 
вехха хьийжира бераш муха ловзу. Цо цхьацца х1уманаш 
блокнота т1е д1аяздира. ТТаккха кхайкхина ший а команда 
т1е а ялийна, цаьрца къамел дира.

—• Командаш нийса воешэх ца тоьхна, -— д1ахаийтира цо. 
Т1аккха х1оранна мел хан ю а къастийна, керла ши команда 
йира- Ялх накъост кхоккха векъавелира. Тренера гайтира 
футболах ловзаран цхьайолу говзаллаш.

XIopa сарахь вог1уш, цхьана кТирнах ихира иза кегийнаш 
болчу. Оцу хена.хь г1еххьа х1уманаш 1емира урамерачу ко- 
мандашна. Буьрка кога муха сацо еза, иза нийса муха тоха 
еза, кхийолу футболистийн «къайленаш» йовзийтира цо бе- 
рашна. Т1аьххьара ша д1авоьдуш хьехархочо элира:

— Со кест-кеста вог1ур ву шу долчу. Хаалаш, низам хила 
дезийла. Суьдхо Атабаева Зарган хир ю. Цо аьлларг закон 
хила деза. Футболах ловзаран бакъенаш т1ехь йолу книжка 
ас цуьнга елла. Кхийтин шу?

— Кхийти, кхийти! — маьхьарий хьаькхира къоначу фут- 
болисташа, къаьсттина кегийчара, ур-атталла буьрканах лов­
зу хан йоцчара а т1ехь.

Шолг1ачу дийнахь дешархой шайн рог1ерчу матче гулбе- 
лира. Хьумид а, Коля а шина командан капитанаш бара. Тре­
нера елла шок а йолуш, т1е бриджи олу хеча а юьйхина, кечъ- 
елира суьдхо а. Заргана буса ч1ог1а ешнера футболах ловза- 
ран бакъенаш. Комсомольски организацис т1едилланера цун- 
на дешархошца спортивни болх бар.

Матч д1айолаелира. Кхечу урамашкара бераш а даьхки- 
нера кхуза хьовса- ХЗинцалц санна додуш, бераш мелла а 
дика ловзура. Тренера хьехнарг схьаэцнера дара. Бакъду, 
г1алаташ дукха дуьйлура. Делахь а хьалха санна баккхий- 
чара ницкъ а да беш, цхьабосса д1абоьдура къовсам.

Кест-кеста суьдхочуьнан шок екара, т1аккха г1уданна 
буьрка тухура.

—- Вася, ас куьг хьалаайбича, буьрка муха тоха еза х1ун- 
да да хаьа хьуна? — аьлла г1алат тоьхна буьрка юхатохий- 
тира Заргана к1ачте. Къона футболисташ кхийтира суьдхо 
шен г1уллакх девзаш хиларх. Коля капитан волчу командо чу 
туьйхира хьалхара буьрка. Амма кестта Хьумида а изза ди- 
ра. Хьалхара тайм кхин хийцамаш да хуьл-уш чекхъелира.

Шолг1ачу декъехь къовсам ч1аг1белира. Ший а команда 
толам баккха г1ертара. Амма хьалхарчу таймехь дукха ид- 
дарш к1адбеллера. Царех вара Хьумид а. Цо дика-д1аелла 
кхин цхьа буьрка а чутуьйхира цуьнан накъоста Андрейс. 
Ткъа вукха командо йоккха хан юкъа да юлуьйтуш ши буьр­
ка чу а тоьхна, эшо йолийра Хьумид капитан волу коман­
да.

Кхузахь дагахь а доцург хилира- Шайн кевнна уллохь да 
хууш Колин буьрканах куьг кхийтира. «Куьг!», «Куьг!» маь- 
хьарий девлира берийн. Оду секундехь буьрка схьа а эцна, 
кевнна т1ера д1а цхьайтта г1улч госта волавелира Хьумид.

— Ас тоьхна шок йоцуш, ловзар сада х1унда дина аш? — 
т1ехьаьдира Зарган. Важа бераш а т1егулделира. Цхьаболу 
кегийнаш а т1ебевдира. Царна а ма лаьара хьовса.

-— Ой, Коляс буьрканах куьг тоьхна, цхьайтта метр гена- 
ра г1уданна буьрка тоха еза, — бохура пхьаьрса к1елахь буьр­
ка йоллучу Хьумида.

— Хьан х1ун бакъо ю хьайггара и дан, бохий ас-м? Хъай- 
на хуъушехь ахь тоьхна цунах куьг, г1уда шуна тоха деза ,— 
аьлла Зарган д1ах1оьттира Хьумида футбол схьаэцначу мет- 
те, — кхузара д1атоха иза, — куьг хьалаайбира цо. Амма Хьу­
мида цо бохург да дора.

— Хаттал Коле, кхийтирий цуьнан буьрканах куьг, — 
къар да лора Хьумид.

— Ас кхин дкъа а юьйцу хьуна футболах ловзаран бакъе- 
наш. Цу т1ехь аьлла ду, нагахь буьрканах ларамаза куьг кхе- 
тахь, г1уда да тоха торлуш ду, — аьлла шок а тоьхна, ша 
лаьттачу метте куьг хьажийра цо, цига буьрка охьайилла 
езар гойтуш.

— Нийса дац иза. Куьг кхетча, г1уда туху, — юха да во- 
лура Хьумид.

— Охьайилла кхуза буьрка, — оыТазе к1анте д!ахьаьжи- 
ра йо1.

— Ца юьллу ас. Хьо к1ант велахьара ас дан деззарг дийр 
дара хьуна,-— йо1ана т1евирзира Хьумид.

— Ахь х1ун дийр дара цунна? Хьо вахьахь дел, — ши буй 
а къевлинй йишехьа rlo доккхуш, Хьумидана дуьхьалвелира 
Зарганан жимах волу ваша Дауд. Бакъду, летча а иза Хьу- 
мидал т-оьлур вацара, дег1ана а, ницкъана а эг1аз хиларна.

— Д1аваьл х1инца хьо а, — аьлла Хьумида д1атеттнра 
Дауд.

— Хьо валахь, — Дауда важа а теттира д1а, амма Хьумид 
онда хиларна меттах а ца ваккхавелира. Х1инца вукху бе- 
рашна юкъахь къовсам болабелира. Оду хенахь суьдхочо 
элира:

-— Футболах ловзуш хьарцахьара леларна, Хьумид, Дауд ас 
командашна юккъера х1окху матчана дГавоккху.

Дауд меллаша вист а ца хуьлуш, юьстах велира. Хьумид 
вехха латта а лаьттина, цхьаммо а шегахьа rlo ца доккхийла 
хиича, д1авахара.

ШолгГачу дийнахь командаш юха а вовшахкхетча:
— Хьо ца хилча, тхо ловзалур дац, аьлла хеташ вара хьо, 

Хьумид? — аьлла 1оттар йира Дауда.
— И х1ун ду цо дуьйцург? — шен вашас бохург а хиина, 

цунна т1е чевхира Зарган. — Хьумид, схьаюкъавала, хьо во- 
луш санна, дика ца ловзу шун команда.

Хьумидан оьг!азалла д!аелира.



СО МА ВАХИЙТА

Хьасан, Хьусейн шалавина ши ваша вара. Вовшех цхьа- 
тера а, даиманна дхьаьна а хуьлура и шиъ. Кхозлаг1чу клас- 
сехь доьшура. Бакъду, дерриге а дацара цаьршиннен цхьа- 
бооса. Цкъацкъа къовсам болура, вовшах тасалуш меттиг а 
йог1ура. Амма дхьанна т1ехь цхьатера г1иллакх долуш вара 
ши к1ант: берашца ловза ч1ог1а лаьара.

— Хьасан, валол эвлан йистте эса д1алалла г1ол, — элира 
цхьана 1уьйранна кЬанте нанас Марета.

— Мама, со ма вахийтахьа цига, — реза воцуш дийхира 
Хьасана.

— Со лулахошка шура машинах чекхъяккха яха езаш ю. 
Кхин мила rJyp ву цига? — сихха араяла кечам беш йоллура 
Марет.

— Хьастаг1а со вахара, тахана Хьусейн вахийта ахь. — 
хьаьжт1е шад а х1оттийна, корта охьа а бохуьйтуш, д1ах1оьт- 
тира к1ант.

— Х1инца и набарх а ваьккхина, юьхь-куьг а дилнна ва- 
лале, хьо сихха схьавог1ур ву. Хьо дика а вай, Дака, вало- 
хьа, — хьоьстура нанас. Цо шен цхьа гГуллакх хилчий бен да 
дохуьйтура бераш 1уьйранна эса д1алалла.

— Гуттар а со хьежаво ахь массанхьа а, — аьлла, да до- 
г1учу дагца т1е х1ума а юьйхина, зса д1алалла вахара Хьа­
сан. Амма лулара вевзаш волу к1ант кхийтира цунах.

Иза а вара эса д1алалла- воьдуш. Ши к1ант лоезавелира, 
дхьаьна эвлан йисте вахара. Ц1а вог1уш а левзира, вовшашна 
тГаьхьа уьдуш. Уьйт1а ма кхеччи хиира Хьасанна шегара 
яьлла ледарло. Хьусейн школе ваха араволуш воллура.

— Ой, хьо х1ун деш Iapa х1инццалц? Хьо кхин беже ва- 
ханах вацарий? 'Школе ваха везийла да хаьара хьуна? — 
барт беттара нанас.

— Суна да хаьара иштта хан яьллийла. Ахь ма вахийти- 
нехь, -— нана бехке йира к1анта. Лаккха х1ума кхоллуш, да 
кхоллуш сиха д1аиккхира школе ваха.

Даиманна а къуьйсура вежарша шайга канас де аьлларг 
вовшашна т1етуьттуш. Дукха хьолахь Марета ша дора цаьр- 
га де аьлларг, и шиъ къовсаме а волий. Ткъа да балхахь вара. 
Цо аьлларг-м кхин дуьхьало йодуш кхочушдора. Иаьххьара 
Марета майрачуинга дийцира бераша лелориг. Сарахь ша 
балхара ц1а веача, дас кхайкхина чу а валийна, шина к1анте 
«буьрса» къамел дира.

—■ Аш шиммо ша аьлларг да до боху шун нанас. Бакъ 
дуй иза? — оьг1азе ши б1аьрг а бина, кТенташка д1ахьаьжи- 
ра да* Дунна хаьара и шиъ шех ийзалойла. Иштта оьг1азе 
даьрца тховса къамел дича, тоьлашха хйр ду аьлла хетара 
дунна.

—- Ас-м до, xlapa Хьасан да вахар-кх хьастагГа мамас 
шега эса д1алалла rlo аьлча, — сихха, ваша бехке а вина, ша 
диканиг а хуьлуш, к1елхьара вала г1оьртира Хьусейн. Цо бо- 
хучу дийнахь ша эса д1алалла халла бен да воьдуш дуьхьал- 
валар хьаха а да дира.

— Цул хьалха ас лаьллира эса д1а. ХьастаДа хьайга ма­
мас даде схьакхайкха rlo аьлча, хьо д1алечкъира, — вешина 
дуьхьалвелира Хьасан.

— Селхана хьайга аттана хьалха мамас буц йилла аьлча, 
хьо ведда д1авахара.

— Хьо а вахара иза-м.
— Хьо да вахара ткъа? .
Вежарий xlopa а ша диканиг а хуьлуш, важа к1елвита 

г 1ертара. Да кхийтира дара лелочух.
— Х1а-х1а, ши к1ант, — элира цо шен стомма аз декош.— 

Х1окхул тГаьхьа аш шайн нанас бохург да дой, ас могуьйтур 
дац шуна! Дийр дуй аш нанас бохург? — т1евирзира и бе- 
рашна.

Дукха сихвеллачу шина вашас вистхила да кхуьуш кор- 
тош охьате!адора, шаыи нанас бохург дийр дуйла хоуьйтуш. 
Боккъалла а цул т1аьхьа ши к1ант нанас де аьлларг дан во- 
лавелира. Амма цхьа хан яьлча, юха а хьалхалера .амал д1а- 
йолийра. Цкъа юьхьенца меллаша, т!аккха ч!ог1а къуьйсуш 
вовшашна т1е а хьежош, шайга де аьлларг да дора. Юха а 
дов дега а даьлла, цо барт а биттина д!адирзира. Амма 
цхьа мур д1абаьлча, юха а тохарлерчу хорша х1оьттира. Ша 
аьлча, берийн барт хир бу моьттуш волу да а саготта вара, 
к1енташна х1ун дийр ду да хууш.

Цхьана дийнахь вежарий школера ц1а а баьхкина, х1ума 
а йиина, урокаш йинчул т1аьхьа, арабевлла сарралц ловзуш

лийлира. Маретан дукха г1уллакхаш дара дан дезаш. Етт ц1а 
бале хьалха эса дара схьадало дезаш. Нанас шина к1анте 
элира иза схьадало rlo. Ший ia да вахара. Берашца кет1ахь 
ловзуш бара уьш. Дерриге а ша дира Марета. Малх чубуь- 
зира.

— Хьасан, схьавоьл цкъа, — кхайкхина валийра нанас 
к1ант. — Гой хьуна, со шуьшинна кхана школе воьдуш т1е- 
юха х1уманаш юьттуш йоллу, вадий г1ой, маминиг, туькана- 
ра бепиг эдахьа вайна, хьо дика а вай, — хьостуш элира Ма­
рета.

— А... а, со-м да воьду, Хьусейн вахийта ахь, — дуьхьало 
йира к1анта.

— Кхано шун да ц1а веача ас д1а-м дуьйцур ду хьуна, — 
кхерам тесира нанас.

— Дийца, ахь цкъа а Хьусейн цхьанхьа а да вохуьйту, 
аьлла ас хьуна а дера дуьйцур ду, — тергал а да йира 
нана.

— Бепиг да хилахь, влйгахь даан х1ума а дац, — и кхето 
Доьртира Марет.

— Со меда вац, — аьлла, цхьана кога т1ехь кхийсалуш, 
ловза а лелхаш д1авахара к1ант. Мохь а тоьхна, Хьусейн 
схьавалийча, иза а, туькана а да воьдуш, д1авахара.

Кестта ц1а кхаьчначу майрачуьнга д1адийцира Марета 
хилларг. Кхано хан яьллачу хенахь к1адвелла, ыацвелла ц1а 
кхечира ши к1ант.

— Мама, тхо мацделла, яа х1ума лохьа тхуна, — дийхира 
бераша.

— Аш бепиг а да эцна, диси-кх вай даа х1ума доцуш, — 
парг1ат жоп делира нанас.

— Схьайта ахча, тхойша воьду, хьуна; — бедиг зда сихха 
д1ахьаьдира и шиъ туькана. Амма кестта ший а веса юхавеа- 
ра. Туька дГакъевлинера. Бераша чохь юург лехира. Ца ка- 
рийра. Дама а, даьтта а дара.

—- Мама, ва мама, вайгахь дама-м ма ду, ч1епалгаш дехьа 
вайна, — хьасталуш дийхира бераша.

— Нийса лоь. Дел кхарна ч1епалгаш, х1орш меда бу, — 
элира дас.

— Ахь де кхарна ч1епалгаш, со к1адъелла, — ц1еххьана 
элира Марета шен майрачуьнга, къайлах б1аьрг а та1ош.

— Ас-м ца до, ахь де, — ши ваша цецвоккхуш жоп делира 
церан дас. Царна цкъа а хезна дацара шайн нанас дега юург 
е олуш.

— Ас селхана дира, хГинца ахь де, — бохура Марета,

60



— Делахь со кхана балха rlyp вац, сан меттина хьо rlo,— 
д1ахьедира дас.

— Х1ета ас 1уьйранна етт а узур бац, иза д1а а лоллур 
бац, юург а йийр яц, уын ахь де, со зударшца ловза rlyp ю.

— ТЬаккха трактор д1а а тесна, со трактористашца ловза 
rlyp ву, иза ахь лелае. Со цунна т1ехь волу xlapa итт шо ду,— 
бохура дас.

Шайн ден, ненан даьллачу «девне» лаьодг1уш лаьттинчу 
шина вешина шаыншиннех дукха тер,а хийтира цара лелориг. 
Ши к1ант вист а ца хуьлуш хьоьжура. Иаккха кхан х1ума а 
ца олуш, шаьш мотт а биллина, меца, амма дикчу ойланех дог 
дуьзна, д1авижира Хьасан, Хьусейн.

Зудчой, майрчой вовшашца барт а бина, оцу хГоттийначу 
сурто ойла яйтира вежаршка. ШолДачу дийнахь 1уьйрре 
хьала а Даьттина, х1ораммо а йене хаьттира:

— Мама, со эса д1алалла rlo, я бепиг эца rlo?



С И Р Н И К И Й Н  БОТТ

Дуккха а хан ю и хилла.
Гуьйре хаза лаьттара. Нах аренашкара ялташ чу а дер- 

зийна, 1аьнна кечбеллера. Цхьана дийнахь йоккхах йолу йиша 
тхан ненан йиша йолчу яха тохаелира. И хиича, сол жимах 
волчу вашас Мана-с ненаца боккха т1ом г1аттийра.

— Тхойшиъ а вахийта Нани йолчу,— (ишта олура оха 
ненан йишех) дийхира Манас.

— Шуьшиъ дигахь вон лелар ву, ца оыпу, — нанас тергал 
а ца дира цо бохург. Деха волавелира со а. Дкъа хьовха, уьт- 
тазза аьлча а, 1адда 1ечарех вацара тхойшиъ. Юха айта х1ума 
а ца олуш, жимаха волу Мана чу хоьхкура ас. Ткъа важа-м, 
векаш лелара. Нани йолчу вахийта бохуш. Иаьххьара а нана 
къаръелира. Тхуна-м тхаьшшиъ юха а ца ваьлла Нетайра. 
моьттура иза. Амма бахьана кхин дара, йоккхах йолчу йи- 
шас тхойшингахьа rlo даьккхира:

— Мама, ваийтахь xlapa шиъ соьца, со хьожур ю хьуна 
кхаьрга. Х1орш вон а лелар бац, — Наьххьара дешнаш ша- 
шех ца тешат санна элира цо. йишина а ма хаьара шен жи­
мах волчу шина вешин амалш.

— Делахь, гГо шайна. Кхана 1уьйрре кхуьй а цЬа дуьйла- 
лаш. Ши к1ант, варе, варе хьарцахьара ма лелалаш, — 
къаьсттана тхойшинна хьехар дира нанас. Цунна дика вев- 
зара тхойшиъ.

— Лелар вац, мама. Са ма гатделахь. Ч1ог1а дика лелар 
ву, — иене а аьлла, тхо новкъа девлира.

Ц 1енна гена валлалц мас-маликаш хилира тхойшиннах. 
Вовшийн куьйгаш а лаьцна, йишина хьалха а ваьлла, дукха 
ч1ог1а ши къонаха хеташ вог1ура сой, Маний. Ткъа къона- 
хий-м цхьаннан пхиъ, вукхуьнан ялх шо сов эккхаш бен да- 
цара. Куьйгаш а лаьцна новкъа ван тхойшиъ ши бер-х да- 
ций, дагадеара нанна ца гуччу ваьлча. Уьш сихха парг1ат де- 
хира.

— Мана, хьажал суна карийна шога т1улг. Хьан-м бац 
хьуна xlapa саннарг. Х1уьосик, — сайна новкъахь карийна 
т1улг вешина жимма ган а гайтина, сихха кисана боьллира 
ас, и хьегорхьама.

— Суна мокхаза т1улг а дера карий, — дукха хан ялале 
цо а цхьа х 1ума писана яхийтира.

— Хьажийтал, — цунна карийнарг сайчул тоьлла хиларна 
кхоьруш, вешина т1евахара со.

— Ахь хьайчуьнга хьажийта, — реза ца хилира иза.
— Ас цкъа хьажийтина хьо. Х1инца ахь хьажийта, — дуь- 

хьал велира со.
— Жимма беи ца гайтира ахь.
— Х1ета ма гайтира.
— Х1ета ма ца гайтира.
Дов эккхаш доллура тхойшиннен. Амма йиша юкъа а 

йоьлла, цунах кхин х1умма а ца хилира. Иаьххьара а тхаьш- 
на карийна т1улгаш вовшашна гайтира оха шимма- Сайниг 
шога т1улг а, цуьнниг мокхаза а бацара.

— Хьажахь, Шах1ид, хьуьлла 1уьллачу ж1аьле, — цхьана 
нехан кет1ахь сецира хьалха воьду Мана. Оцу хенахь тхан 
йиша цхьана гергарчу зудчуьнца къамел деш сецира.

— И майра дуйла хьажий вайшиъ, — аьлла, дижина 1уьл- 
лучу ж1аьлина т1улг кхоьссира ас. Сан «шога» т1улг оцу 
коьртах кхийтира ж 1аьлина. Ерриге а юрт 1адош санна, мохь 
оьхура цуьнга. Кхеравелла тхойшиъ д1аиккхира. Оцу мино- 
техь арахьаьддачу х1усамдас цхьана маьНаргона бишка 
узура тхойшинна, нагахь йиша юкъа ца г1оьртинехьара. Ара- 
ваьлларг жима стаг а, тхан йиша хаза а хилар бахьанехь, 
тхойшиъ х 1ума ца кхеташ висира. Йиша оьг1азъяхара тхуна.

— Вай Нани йолчу rlyp дац, шу иштта лелахь. Шуьшиъ 
ас х1окху сохьта юха ц1а вохуьйтур ву, — аьлла хьаьвзира 
иза. Амма шен кхерам кхочуш ца бира. Даима а къинхетаме 
яра иза.

Ненан йиша йолчухьа урам дГахьавзичохь лаьтташ цхьа 
к1ант гира тхуна. Тхойшиъ цунна т1е вахара. Цуьнгахь хаза 
сирникийн ботт яра, ах юьзна а йолуш.

— Сирникаш юхкий ахь? — хаьттира ас, сайгахь цунах 
яла кепек а йоццушехь.

— Юхку, — сихха Нетайра важа. '
— Х1ун доьху ахь? — чу кхоссавелира Мана.
— Сом, — ша аьлларг дукха я к1езиг ду ца хууш д1аса- 

хьаьжира сирникийн да. Иза пхи шо хир долуш к1ант вара.
— Соьмах-м цхьа б1е ботт а лур яра, — велавелира со.
— Яра, мич1ин ч1уг, — ца вешира къорза б1аьргаш долу и 

кГант.



ЦГеххьана суна дагаеара сайн кисанахь йолу шекараи 
г1орза. Иза г1улгех хийдинера ас.

— Х1окху шекаран г1орзанах хуьйций ахь? — кисанара ас 
схьа а яьккхина, берашна д 1аоьхьнарг бос башха шекарх те- 
ра болуш ядара. Кисанахь т1улгашций, овголашций цхьаьний 
Гиллина йолу шекаран г lop за б1ал сайда Гаржъеллера.

— Эш, им ма дац шекар, — шеквелира къорза б1аьргаш 
дерг. — Хьажийтал, xlapa х1ун ю, — шекаре хьажа гГоьрти- 
ра иза.

— Цкъа ботт схьало ахь, — ас сирникаш схьаозийра к! ак­
тера. Амма до схьа да хийцира.

— Делахь, мотт а 1оттий, хьажал, — шекаран б1елиг 
д1ауьйхьира ас к1анте. Цо мотт 1оьттира- Шекаран чам хаа- 
белира Шантана.

— Шекар ду иза-м, — ч1аг1дира цо. Х1етахь шекар меха- 
на деза хиларал совнаха, шорта а дацара, юьртахь-м мухха- 
ле а.

— Схьало ботт, — гГорза д1акховдийра ас. Оха шиммо 
мах бира.

— Xlapa муха цГандийр ду? — батт гамъеш шекаре хьаь- 
жира соьца мах бинарг.

— Щахь г1айракх юй шун? — хаьттира ас.
— Ю.
— Цу т1е а хьокхуш, т1ехулара боьха чкъор д1адаккха 

ахь, — хьехар дира ас, и сайна дагадарах куралла а еш.
— Пайракхах хьаькхча, дудах схьаяьлла чан юкъаг1ур 

ю, — дохко валла воллура важа.
— Делахь т1е ков хьакха, — Манас аьлча, нуьцкъала 

т1етайра. Тхо кхин а къуьйсур долуш дара, йишас тхойшиъ 
дГа.ца вигинехьара. Сирникийн ботт суна йисира.

Нани йолчу тхо д1акхаьчча, тхо хьоме хьеший дина тГеий- 
цира. Цуьнан- зудабераш ц1ахь а хилла, йишин дика меттиг 
нисъелира. Ткъа к1ант Гусман цхьанхьа вахана хилар бахьа- 
нехь, тхойшиъ накъост воцуш висира. Со-м башха халахе- 
таш а вацара и тома корта а, даккхий бГаьргаш а долу Гус­
ман цГахь воцуш.

Кхуззахь ала лаьа суна. Хаза-м сан ваша Мана а вацара: 
гГунжара бГаьргаш а, йоккха бага а йолуш вара. Ткъа суна 
массара а, къаьсттина Нанис, дика, хаза кГант, хьарцахьара 
да лела, олура. Мана хьарцахьара хетара. Со, суо хеста мел 
вин, чГогГа дика хила гГертара. Нанина хьалха сурт хГитта- 
дора, дика ву моттийта гГерташ. Тидамна кГелхьара

ваьлча, со санна хьарцахьара бер карой хала дара, тхан ер- 
риге а юьртахь а.

1усман ц1ахь ца хилча, кхии дан х1ума а ца хилла, тхой- 
шнъ Нанин керта ловза вахара. 1аьнна кечлуш шортта rlo- 
дамех такхораш динера бешахь. Тхойшиъ цигахь ловзуш 
воллура. Со д 1алечкъина вара. Ц 1еххьана суна дагадеара 
сирникаш латон. Цхьаъ схьа а яьккхина, лата а йина, д 1а- 
кхоьссира. Иза нийсса такхорана т1е юьйжира. Якъаеллачу 
луьйдигех сихха ц1е кхерстира. Иза д1аяйъа г1оьртира со. 
Амма сан ницкъах г1уллакх хир долуш дацара. Кхеравелла, со 
д1анехьа велира. Со лоьхуш лела Мана ц1арна т1е1оттаве- 
лира.

— Шах1ид, кхузара д1авада вайшиъ, ц1е яьлла хьуна, — 
элира Манас. Тхойшиъ цхьангге а х1умма а ца олуш, сихха 
ц1ехьа боьдучу новкъа велира. Оха шиммо Нанига и хаийтине- 
хьара, сихха орца а даьлла, дерриге а г1одамаш догучуьра 
к1елхьара дохур дара. Синкхетам ца хилира. И ца деш тхой­
шиъ д1ахьаьдира. Генна тсхо девлча, орца доху хезира тхуна. 
Адамаш к1удалш, ведарш, шалгуш, кхийолу х1уманаш карахь 
орцах хьаьвдира.

— Х1ей стаг, х1ун ду цигахь хилларг? — хилларг сайна 
х 1ун ду хуъушехь, хаьттира ас цхьана воккхачу стаге.

— Ц 1е яьлла, бераш, ц1е, — соьга а олуш, Iaca а луьйзуш 
иза а вахара орцах. Бераш а дара цига д1ауьдуш. Ц1арна гена 
ваьлла хьаьдда воьдура вон болх бина волу со, сайца Мана а 
волуш. Тхойшиъ ц1а кхаьчча, мама цецъелира:

— Шуьшиъ ц1а х1унда веана? — хаьттира цо.
— 1усман ц1ахь ца хилча, Наниг1аьргахь хаза а ца хетта 

веана, — доца бахьана х 1оттийра охащиммо.
— Шуьшиъ ц1а вог1уш Нанина хиирий? — резайоцуш 

хаьттира юха а мамас.
— Ца хиира, — ас жоп далале юкъаиккхира Мана.
— Тамаша бу-кх цхьа х1ума доцуш шуьшиъ ц1а веа- 

нехь-м, — тхойшиъ вевзаш йолу мама шекьелира оха лелочух.
— Хаза дацара цаьргахь, — ца дог1учу дагца элира ас.
Сихха шен йиша йолчу яханчу тхан нанна хиира хилларг.

1аьнна гулдина долу дерриге а докъар даьгна хиллера цу дий- 
нахь. Цунна бехке Мана вира Нанас- Цу т1ехь вешин гуьнахь 
доцийла хуъушехь, бехк сайн боллушехь, со х 1умма а ца 
олуш 1адда 1ийра. Нансина а, мамина а хьалха бага боьллина 
п1елг а 1овшур боцуш со суо эсал ву моттийта г1ертара. Ма- 
нина т1е бахара берриге а бехк.

Холчу х1оьттинера ненаца ц1а еана йиша а.
ЭД В1

— Кхин шуьшиъ юххе а ваьккхина цкъа а цхьана а метте 
rlyp яц со. Вай юьхьЛаьржа х1иттий аш шиммо, — йоьлхура 
иза.

И ц1е айса тесна ас ца олуш дикка хан елира. Школе ва- 
ханчул т1аьхьа пионер волуш даре дира ас цунна. Иза иштта 
хилира.

Хаза б1аьсте яра. Некхечира Ленин вина де- Школан уьй- 
т1арчу майданахь пионерийн мог1аршка д 1аоьцуш дара тхо. 
Сох хьоьгуш гена воццуш лаьтташ Мана а вара. Со кхозлаЛ- 
чу классехь доьшуш вара х1етахь. Мана шолг1ачу чохь беп 
вацара.

Оха, школьникаша, торжественни линейке а х1иттина, дуй 
биира, Ленинан г1уллакхана даиманна а муьт1ахь хила, харц- 
дерг ца дийца.

— Бераш, — элира пионервожатис, — тахана Владимир 
Ильич Ленин вина де ду. Тахана аш дош делла Ленинан весе- 
таш кхочушдан. Уьш кхочуш ца динарг пионер вац. Ленин 
санна хилалаш. Ткъа Володя даиманна а массо a xly- 
манна т1ехь хьалха хилла. Цо цкъа а харцдерг ца днй- 
цина.

Пионервожати сайга хьоьжуш санна хетара суна. Дагадеа- 
ра айса такхорах ц1е латор. Линейка чекх ма еллинехь, кочахь 
ц 1ен галстук а йолуш, со Манина т1евахара.

— Мана, со х1инца пионер ву- Ас цхьа бакъдерг дуьйцур 
ду хьуна,— элира ас дечу къамеле ла а ца дуг1уш, сан кочар- 
чу галстуке хьоьжуш волчу веше.

— Ма хаза ю хьан галстук, соьга ехкийтахь и, — шениг 
дуьйцура Манас.

— Пионер ца хилча, хьан бакъо яц, — д1ахьедира ас. — 
ЛадоЛал ас бохучуьнга.

— Х1ун ду и?
— МацаЛа Наниг1еран г1одамех ц1е яьлла дагадоЛий 

хьуна? — и юьстах а озийна дийцира ас.
— Дера доЛу. Массара а со бехке вира цунна-м.
— Ас латийнера, хьуна, иза, — элира ас, ц1еххьана и хез- 

ча Мана акъвер ву моьттуш.
Ткъа цец со суо велира. Манас батт а саттийна, цавашарца 

жоп делира:
— Суна-м хаьара иза. Докъазалла сан коча деара-кх и 

Луллакх. Хьо сайл воккха хиларна, айкх ца волуш 1ийра 
со-м. Сирникийн ботт хьоьгахь ма яра.

Воьхна, вешин б1аьра а ца хьажалуш, лаьттира со вехха.
— Тахана Ленин вина де ду. Ас дуй биина, харцдерг кхин

ца дийца, — йиш йоьхна, вашас х 1ун олу хьожуш ладуьйг1ира
ас.

— Соьга а ца бохуш, Нанига ала ахь и ц1е айхьа латийне- 
ра. Х1етахь сох тешам баррах, х1инца а дика тешаш яц иза,— 
хьехар дира суна жимах волчу вашас.

Цу дийнахь ас Нанина ма-дарра дийцира айса динарг. 
Ишта бохам белира оцу шекаран г1орзанах хийцинчу сир- 

никийн баттах.

Х1УНДА ВИЛХИРА f ИМРАН?

Воккха стаг Наса дийнахь наггахь бен вистхуьлуш а ваца- 
ра. Дукха хенахь дуьйна а иштта г1иллакх дара цуьнан. Цкъа 
а мукъа ца Iapa. Щахь цхьацца дезарш дора. Амма цкъа а 
цхьаьнгге a rlo ца доьхура. Шена оьшург дерриге а ша дора. 
Дуккха а хан яра зуда елла. К1антаца Iapa. Дийнахь сарралц 
шен лекха дег1 а текхош, кога туьйдина тиша калош а йолуш, 
охьахецна коч а юьйхина кертахула цхьацца деш лелара иза. 
Шсн к1ентан ши к1ант Шах1ид, 1имран дукха везара Насина. 
Амма цу шиннах цо къаставора жимах волу 1имран. Иза ден 
дех тера вара. Наггахь бен вист ца хуьлура. Боккха корта а, 
къаьрзина даккхий б 1аьргаш а долуш волчу цунах къахетара 
Насина. Шах1ид дукха луьйш а, х1уъа а дина бехказавала ху- 
ур долуш а вара.

1имранан ша тайпа амал яра. Шолг1ачу классе деша лела­
ра, цигахь доттаг1ий бара. Ткъа ц1ахь дерриге а гергарло ден 
деца дара. Дешарх кхеташ а, сурт дилла дика хууш а вара 
к1ант. Урокаш йинчул Наьхьа цуьнан мукъа хан яьлча ден 
дас, дечигех цхьацца сурташ дора. Жимма дечигпхьола хууш 
вара Наса.

Б1аьстенан цхьана дийнахь 1имрана ша бес-бесарчу къо- 
ламашца диллина говран сурт гайтира Насина. Воккха стаг, 
сурте а хьаьжна, велакъежира. Иаккха 1имранна т1е бирзира 
цуьнан к1орга чукхетта ши б 1аьрг.

— Ахь диллина xlapa, Тхоь? — хаьттира цо, ба 1имран- 
на тиллина ц1е а йоккхуш.

Вукхо шена хилла там лачкъа а ца беш, шен екхна юьхь 
д1ахьажийра воккхачу стаге. Наса кхин вист а ца хуьлуш, 
уьйт1ахь 1уьллучу дечиган салана юкъара цхьа хьаьвзина де- 
чиг а яьккхина, пхьола дан охьахиира. Сарралц ваьллира 
къадвелла ден да дукха везачу 1имраина цунах говр ян rlep- 
таш. Говр йина елира. Ма сакъералора 1имранан! Там хилле- 
ра Насина а.

Берийн нана етт оза яхана а йолуш, чохь шина вешин къов- 
сам белира. Шах1ид вешера говр схьаяккха Ноьртира, вукхо

дуьхьало йира. Иаьххьара а, ша тоьлачура г1уллакх д 1адаьл- 
лийла хиича, Шах1ида, д1атеттира 1имран. И Некхеттачу 
стоьла т1ера охьайоьжна графин юьйхира. Чу кхечира нана, 
х 1етта балхара ц1а веара да а.

— XIapa хьан йохийна? — цецъелира нана.
— 1имрана йохийна-кх, — вешина т1е бехк бахийта кхнира 

х1илла долу Шах1ид. Цунна хаьара, ша аьллачух дай, наний 
атта тешийла.

— Кхо д1а а теттина, т1екхийтира со, — вешина т1е п1елг 
хьажийра 1имрана.

— Хьан теттира хьо д1а? Ша т1е а кхетта, бохург ма ду!— 
юха а элира Шах1ида.

Иза тоьира нанна. Нанас дов дира Ьшранна. Шена барт 
тохарх, еттарх цкъа а воьлхуш вацара иза. Вист ца хуьлуш, 
ненера вала г1ертара к1ант. «Кхин йохор юй ахь, графин? 
Хьоьга ца хоьтту ас? Вистхила», — т1евнрзира к1антана да а. 
Оьг1аздахана даьлла 1имранан дог ч1аг1делира. Хиллачунна 
ша бехке ца хетара цунна. Ц1еххьана не1 схьайиллира. Къола 
деш т1екхаьчча къуй санна дай, наний доьхна хьаьвзира. Тап 
аьлла г1ара-тата д1аяйра. Чоьхьа а ца волуш, nelape х1оьт- 
тира Наса. Цуьнан оьг1азъяхана юьхь к1антаний, несаний 
т1ейирзира. Кху чу цкъа а вог1уш воцу марда гича, нус йоьх- 
нера. Наса вист а ца хуьлуш, лаьттара. Т1аьххьара а метта- 
еанчу песо элира:

— Дада, схьа чу волахьа. Охьахаахьа.
Насас цунна жоп а ца луш, шен цхьа къорачу, дуьхьало 

йича ловр доцчу озаца элира:
— К1антана аш кхин дов дахь, мегар дац шуна... Схьаво- 

ла, Тхьоз.
Беран баккхий б1аьргаш ден дега баркаллица д1ахьаьвси- 

ра. 1имран а эцна шен ото чу д1авахара Наса. Воккхачу ста- 
гана хаьара 1имран цкъа а шена вон болх хиларх воьлхур во- 
цийла. Цунах тамаша а, дозалла а дора цо. Насина иза сто- 
галла йолуш хирг хиларан билгало хетара. Цхьана дийнахь 
хиллачо и ойла кхин а ч!аг1йира.

Малх хьаьжна хаза де дара. Наса бешахь хьаьжк1ашна 
асар дан х 1оьттира. Нус юург ян тохаелира. 1имран уьрсаца 
г1аж ц1анъеш воллура. Ц1еххьана ирачу уьрсо цуьнан п1елг 
хадийра. Тийна, воьхна лаьтта к1ант а, ц1ийша дуьзна куьг 
а гина, схьахьаьдда нана к1антана т1е кхийтира:

— Хьуна х1ун хилла, мичара хадий хьо? — к1анта т1ехьа* 
д1алечкъочу куьйге хьажа г1ертара нана. Мелчу ц1ийх дуьз- 
нера куьг. Н е нанна и ца гайта г1ерташ, цо ц1ий д 1аса а

хьекхна, гуттара дастаме гар долуш дара и. Ненан мохь оьху- 
ра: «Вай, орца дала!» бохуш. Эххара ц1еххьана к1ентан 
ц1ийш дуьзна куьг гича, цуьнан п1елг баьккхина моьттуш, 
цкъа хьалха шийла мохь а баьлла, т1аккха дог а г1елделла, 
юьйжира иза.

Несо мохь хьокху а хезна, бешара Наса а схьахьаьдира. 
Лулахой а кхечира орцах. Царна уьйт1ахь 1уьллуш зуда ги- 
ра. Уьш иза меттаялон Лертара. 1имранна шен хадийна куьг 
дицделлера, нанна цхьаъ хилла моьттуш. Иза куьг куча к1ел 
а лачкъийна, нанна гонах хьийзара, Ша метта йоЛушшехь, 
нанасэлира:

— К1ентан п1елг баьккхина.-.
Адамаш 1имране хьаьвсира. Важа-м куьг д1а а лачкъийна, 

шек а воцуш, лаьттара. Юьхь к1айъеллера.
— Тхьоз, схьавоьл, хьажийтал хьайн куьйге, — олуш сих- 

ха к1антана т1е вахара Наса. 1имрана вист а ца хуьлуш, ла- 
зийна шен п1елг воккхачу стаге д 1агайтира. Иза вон хадий- 
нера. Берриш а к1антах къахеташ бара, цецбевллера.

— Х1умма а хир дац, Тхьоз. Велхахь мегар дац хьуна, — 
бохура Насас.

— Дада, со-м ма вац воьлхуш, — 1имрана аьлчий бен ца 
хиира Насина ша воьхнийла.

1имран сихха больнице вигира. Цигахь шен п1елг д 1абоьх- 
куш а ч1икъ ца баьккхира цо. Х1етахь дуьйна церан жимчу 
юьртахь воккхачунна а, жимчунна а вевзира и жима къонаха.

Дахар тохара санна д 1адоьдура. Амма доьзалехь 1имран 
хьалхачул кхоавора. Насас дихкинчул т1аьхьа, цунна цкъа 
а дов ца дора нанас.

Цхьана дийнахь 1имрана базара йоьдучу шен йене дий- 
хира:

— Мама, сурташ дохку басарш эцахьа суна.
— Х1инца и ма дара хьуна кху т1е оьшуш. Ерриге а чоь- 

наш бехъян воллу хир ву хьо, — тергал а ца вира и нанас. 
К1ант кхоалЛачу классе ваьллера. Цо х1инццалц къоламаш- 
ца дохкура сурташ. Хьехархочо аьллера цуьнга, басаршца 
сурташ дахка 1ама веза. Уьш муха дахка деза хьеха а хьех- 
нера.

ШолЛачу к1иран дийнахь а районе доьдучу йене а, дега а 
изза дехар дира к1анта. Амма баккхиичарна хетара, шайн 
к1анта лелориг оьшуш х1ума дац аьлла. Цу т1е сурташ дах- 
|ар дош хеташ а бацара уьш.

— Х1окху вайн к1антана сурт дилла санна, кхидерг дан а 
хаахьара, дика дара, — олура дас, нанас- Уьш дахка марз-

велча, цо вон дешарна кхоьрура. 1имрана бохург ца хуьлуш 
ши к1ира а делира. К1ант кхоьлина вара. Иза уггаре а хьал- 
ха Насина хааделира.

— Тхьоз, х1уна х1ун цатам хилла? Етта-м ца йиттина хьу­
на? — ша хьалха несаний, к1антаний бина бехкам бохийна 
моьттуш, саготту а волуш, хаьттира цо.

— Х1ан-х1а, — корта ластийра к1анта.
— Паккха ма кхоьлина ву хьо? Схьадийцал хьайна ца 

товщ дерг, — пхьарс а лаьцна, шена т1е озийра жима к1ант, 
хиина 1ачу Насас.

— Тхан класс Советски Эскаран дезчу денна кечлуш ю. 
Х1ораммо а цхьацца совг1аташ кечдо оцу денна. Со а воллура 
сурташ дахка. Мамае уьш дахка суна басарш ца оьцу-кх, — 
б 1аьргаш а кхолийна бетан юьхьиг яхъеш элира к1анта.

— Мичхьа хуьлу уьш?
— Районерчу йоккхачу туьканахь.
— Валол, хьайн йене со кхойкху алал, — Насас аьлча, 

хьаьдда вахана нана а ялош веара 1имран.
— Дада, хьо кхайкхарий соьга? — т1ееара нус-
— Кхана районе rlyp юй хьо? — ша 1аччура несе хьала- 

хьаьжира Наса.
— Ю те. Х1унда бохура ахь, дада?
— Х1окху к1анта боху и басарш-касарш эцалахь, — доц- 

ца элира мардас.
— Дика ду, — г1ийла жоп делира несо.
— Сурт дуьллу чотка а, — т1етуьйхира 1имрана, шен ла- 

ам кхочушхир буйла хууш.
— Эца дера, чотка ца хилча, муха дуьллур ду иза? — ше­

на и г1уллакх девзаш санна, бохура Насас. Цунна хаьара шен 
дешнаша 1имранна там бойла.

— Дада, ас цхьа хаза сурт дуьллур ду-кх! Гур ду хьуна. 
Суна тхан хьехархочо гайтина басаршца сурташ муха дахка 
деза, — хазахеттера к1антана.

Шолг1ачу дийнахь 1имранан лаам кхочушхилира. Сихха 
басарш а эцна, сов ц1а чу вуьйлира 1имран. Вешина Шах1ид- 
на хааделира иза. Цо чу а ваьлла, 1имране хаьттира.

— Хьо х1ун деш воллу?
— Сурт дуьллуш воллу-кх, — жоп делира вукхо-
— Хьажийтахь, хьенан ду иза? — ваша хьажа дагахь 

т1ег1оьртича, вукхо т1е куьг а диллина, д 1алачкъийра ша 
дийриг.

— Диллина валлалц гойтур а дац, дуьйцур а дац, — дуь- 
хьал велира1имран.

, Ткъа Шах1ид а вацара шена дагадеанарг ца дича иштта 
атта 1ийр волуш. И нуьцкъала хьажа г1оьртира жимах волну 
вашас дечуьнга.

-г- Хьуна сурт дилла а ца хаьа, — 1оттар йира Шах1ида,
, вешин догдат1орхьама.

Х1уъу дина а цунна цхьа цатам ца бича 1ийр воцуш вара 
воккхах верг. Иза т1ехьашхула хьажа т1е г1урттушехь, 1им- 
рана ша т1ехь болх бен кехат д1алачкъадора. Т1аккха вехха 
Iapa и юха д 1а ца волалуш, ваша д 1анехьа валлалц. Иаьххьа- 
ра а ШахГида х1илла дан сацийра.

— Со книга а йоьшуш, кхузахь 1ийр ву, хьайн г1уллакх 
де ахь, — вешега а аьлла, кара книга а эцна, иза еша хиира 
к1ант.

Цхьа хан д1аелира xlopa шен-шен г1уллакх деш 1аш. Бакъ- 
ду, Шах1ид тебна Iapa, аьтто баларе сатуьйсуш. Кестта и бе- 
лира. 1имран сурт диллина волуш воллура. Меллаша т1е- 
хьашхула т1е а веана, Шах1ид цо дечуьнга хьажа дагахь, чу- 
кхоссавел^ра. Ц1еххьана 1имранан аьтто куьйган гола д1а а 
теттина, басар т1ехь долчу чоткица кехата т1ехь хьоькх йира.

— Вай, дада! Вай, дада! — аьлла цхьа ч1ог1а мохь белира 
1имранан.

— Ой, х1ун хилла, х1ун хилла? — берзинчу когашца де- 
хьачуьра схьакхечира, шен к1ентан цхьа меже йойна моьт- 
туш, сихъелла йог1у нана. Воьлхург 1имран хилар дагахь а 
доцуш, воккхах волчу к1анте хаьттира цо: «Хьуна х1ун дина, 
х 1ун лазийна?»

— Суна-м х1умма а ца хилла, — вешига д1ахьаьжира ой- 
ла йоьхна Шах1ид.

1имран стоьла хьалха воьлхуш лаьттара. Кхо шо кхаьч- 
чхьана шена цкъа а воьлхуш ца хезна 1имран б 1аьргех хиш 
■а оьхуш «ах1» дина воьлхуш гича, нана цецъелира. Стохка 
вон п1елг хадийча а, дитта т1ера охьавоьжча а ч1икъ ца баьк- 
кхина к1ант велхош дерг доккха х1ума дуйла хаьара цунна.

— Вай, нана яларг, хьуна х1ун хилла, хьо х1унда воьл- 
ху? — к1антана т1еяхара нана. 1имран са уьйзуш лаьттара, 
б 1аьргех хин т1адамаш ца совцуш охьаоьхура.

Чохь г1овг1а хезна Наса а кхечира. Б1аьргех оьхучу хи- 
ша юьхь а яшийна, стоьла уллохь лаьтташ вара 1имран.

— Ой, Тхьоз, хьо х1унда воьлху? — к1антах къахетта т1е- 
вахара Наса-

— Дада, оцу лаьттачу Шах1ида, оцу сан Чапаевна т1аь- 
хьа говрахь вог1учу салтичун мекх arlop даьккхи-кх, — цкъа 
хьалха Шах1идана, т1аккха стоьла т1ехь 1уьллучу ша диллин-

чу суьртана т1е п1елг а хьажош, доьхначу дагца хилла цатам 
д!абийцира1имрана.

Воккха стаг хьаьжира сурте. 1имрана дукха лерина, безам- 
ца дуьххьара басаршца диллина дара иза. Амма вашас куьг 
д 1ататтар бахьана долуш эрча даьккхинера.

— Бехк а ца хилла кхуьнан вилхича а. Боккха бохам бу 
кхунна хилларг, — элира къеначу Ыасас. — Шеи г1уллакхдан 
вита xlapa.

Вуьш чуьра ара а баьхна, 1имран чохь ша витира Насас.



ЭКСКУРСЕ

— Кхана, к1ирандийнахь, шена экскурсе ван луург, 1уьй- 
ранна Capxl сахьт даьлча школана хьалхха схьавог1ур ву 
шух, — пионервожатис Себилас аьлча, берийн хазахетта г1ов- 
r 1а елира.

— Себила Хасановна, мичхьа rlyp ду вай экскурсе? Ци- 
гахь х1ун дийр ду? Буьйса йоккхур юй? — хеттарш дора де- 
шархоша.

— Вай тог1е йолчу кхаччалц д1аг1ур ду. Х1орангахь а 
цхьана денна юург а, яйн бедарш а, мачаш а хила еза. Буьй­
са йоккхур яц- Амма цига вай д 1акхаьчначул т1аьхьа гучу- 
даккха х1ораммо, я масех доттаг1чо цхьаьна цхьа къайлах 
х1ума кечдан деза. Тоьллачуниа совг1ат лур ду, — д1ахаий- 
тира Себилас.

— Уре! Уре!— хазахетта маьхьарий деттара бераша.
— Х1ун созг1ат ду дала кечдинарг? — хаьттира цхьаммо.
— Иза къайле ю, — елакъежира пионервожати. Т1аккха 

т1етуьйхира. — Аш кечден долу совг1аташ а хила деза къай­
лах.

Шолг1ачу дийнахь дешархойн тоба экскурсе яха новкъа- 
елира. Б1аьстенан малхо хаздинера де. Дуккханнен а гихь 
рюкзакаш яра. Пионераш иллеш а бохуш д1аоьхура. Церан 
сакъералора гонахарчу 1аламах, г1аш бечу некъах, пионер­
вожатис дечу къамелех. Дуьйлуш, г1овг1анаш еш, вовшашна 
т1аьхьа уьдуш, ловзуш д 1аоьхура уьш.

Цхьа хан яьлча тог1е йолчу д1акхечира- Цара тайна сов- 
ца хаза меттиг къастийра. Цига охьаехкира шаыи еана xly- 
манаш.

— Байн лагерь кхузахь хир ю, — д 1ахьедира Себилас. — 
Гена д1адаха мегар дац. Цхьана сохьтана д1асадовла бакъо 
ю шуна, цул т1аьхьа х 1окху метте схьагулло. Т1аккха х 1орам- 
мо а шен- шен къайле гучуяккха мегар ду.

— Себила Хасановна, делкъехь гучуяккха мегар дуй Анд­
рей, асий тхешан къайле? — хаьттира Юсупа.

— Мегар ду, — т1етайра вожати.

Бераш тобанашка а декъаделла, сихха д 1асадаьржира. 
Дукхах долу зудабераш шайн пноиервожатица дисира. Ткъа 
Юсуппий, цуьнан доттаг1 Андрей меллаша цгаьшшинан т1оьр- 
миг а эцна, хи долчу arlop д 1авахара. Царшиммо сацийнера, 
м1ерашца ч1ерий а лецна, царех йина чорпа пионерашна яла. 
И говзалла Андрейгахь яра, цуьнан дас 1амийна. Оцу 1ала- 
шонна цара наштара яй а беанера- И яра шина к1ентан къаи- 
ле. Уьш м1ерий дог1а бахара.

Вожатие йиллина хан д 1айоллушехь схьагулделира бераш, 
Божаберинп цхьана тобано зудаберашна а, Себилина а хазчу 
зезагех йина курсаш елира, х 1оранна юкъахь цхьацца шоко- 
ладнн конфета а йолуш. Шина йо1а т1ергех бина ши бннжо- 
лаг беанера. Юх-юххерчу шина диттах д1а а тесна, хехка ч1о- 
rla аьтту болуш хиллера уьш. Ловзон буьрка еанарш а бара.

Берриге а схьагулбеллера шайн лагере, Юсуп, Андрей во- 
цург. Х1ораммо а ша-ша деанарг гучудаьккхира.

— Юсуппий, Андрей стенга вахана? — д 1асахьаьжира 
Себила.

— Хи йистте вахар-кх, — жом делира цхьаммо.
— Сихха ас схьавола боху аллал цаьршинга,— кхайкхава- 

хийтира Себилас вистхилларг.
Цу хенахь дешархошна говрахь т1евеара цхьа стаг. Иза 

кхузарчу дохнан фермин заведующи хиллера-
— Бераш, х1инца аш rlo ца дахь, хьелий меца дуьсу-кх 

тхан, — элира цо говрара охьа а ца вуссуш.
— Х1унда дуьсу уьш меца? Дажа д1алахкахь-м дуьсур 

ма дац, — вистхилира цхьа к1ант.
— Тхан фермера даьхний ара д1а а ца лохкуш, докъар 

схьа т1е а кхоьхьуш, кхобуш ду, — школьникаш кхето г1ерта- 
ра говрахь верг. — Докъар ферме дан лафеташ йог1у моьт- 
туш делккъалц цаьрга хьоьжуш 1ийнера тхо. Делкъал т1аь- 
хьа бен церан йог1ийла хир дац аьлла хабар а кхаьчна, бел- 
халой х1ума яа ц1а бахана. Ткъа лафеташ ц1еххьана схьа- 
кхечи-кх. Механизаторш эрна латтон тарлур дац. Уьш си- 
ха ма бу, х 1инца шуьгара накъосталла оьшур-кх тху- 
на.

— Х1ун дан деза? — т1еяхара цунна Себила.
— Гена йоццуш хьаькхна сийна буц ю, иза кхаа лафета 

т1е юттуш аш rlo дича, ч1ог1а доккха г1уллакх хуьлура тху- 
на. Даа х1ума доцуш фермехь меца лаьтташ ду тхан бежа- 
наш, — дийцира заведующие.

— Тхо ца хиллехь х1ун дан воллура хьо? — эккхийтира 
цхьаммо.

— Юьртара белхалой а балийна г1уллакх дийр дара. 
Уьш маь1-маь11ера схьагулбан беза. Дукха хан йовр ю цу бал- 
хана. Со-м и дан дагахь юьрта воьдуш вара. Шу а гина, 
схьат1евеанера. Шайн йиш яцахь, ловза шу, — аьлла цо говр 
д1аерзошшехь, Себила йистхилира:

— X'lopm пионераш бу, оьшучунна rlo дан кийча а болуш. 
Схьадуьло соьца, rlo дийр ду вай, — говрахь волчунна т1аь- 
хьах1оьттнра Себила. Ши йо! лагерехь а йитина, пионераш 
д1абуьйлабелира. Схьакхечнра Юсуппий, Андрей.

Кхаанхьа бекъа а белла, дешархоша сихха алах йотта 
йолийра лафеташ. Бакъду, и г1уллакх аттачех ца хиллера. 
Делахь а халонна б Го ца къажийра кегийчу къинхьегамхоша. 
Сахьт далале болх чекхбелира.

— Себила Хасановна, совг1ат хьанна лур ду ахь? — хаьт- 
тира цхьаммо пионервожагига.

— Шуна хьанна делча бакъахьа хета? — шен рог1ехь 
хаьттира Себилас.

Массеран а г1овг1анаш евлира. Цхьаболчара зезагаш деан- 
чарна дала деза, вукхара бинжолгаш деанчарна хьакъ ду, 
бохуш маьхьарий деттара-

— Зезагаш деанчарел тоьлларг цхьа а вац, — г1овг1анаш 
сацон езцйла хууш куьг хьаладахийтира Себилас. — Вуьшта 
Юсупий, Андрейс шаьш деанарг хГинца а гучудаккхаза ду. 
Схьагайтал, шайн къайле.

Ши к1ант вуьйхира, вовшашка хьаьжира. Царна дагахь 
дерг аьттехьа а ца хиллера. Цхьана сохьтехь эха сохьтехь хи 
чуьра цхьа ч1еран кГорни ца яьккхинера чГерийлецархоша. 
Уьш жоп дала кхиале, тГевеара фермин заведующи. Цо мас- 
сарна а баркалла элира, доккха накъосталла дарна. ТГаьх- 
хьара а хаьттира:

— Шерий лоьцу м1ерий дуй шуьгахь цхьаьнггехь а?
Дуккханна а тамашийна хийтира цо аьлларг. Щеххьана

Юсупа мохь туьйхира.
— Ду.
— Х1ета, хьуьлларчу 1ома чуьра чГерий даха бакъо ю 

tnуна, — гена боцчу совхозан 1омана т1е куьг хьажийра цо.— 
Х1инццалц цхьанна а елла яц, х1инца шуна лур ю. Стохка чу 
кГорнеш а хецна, чГерий кхуьуш ду цу чохь. Дика бераш хил­
лера шу-

...Шина доттаг1чо 1ома чуьра чГерий а лецна, цу дийнахь 
дика уха олу чорпа кечйира. Кхузза йира иза. Массарма а 
кхечира. Сарахь кГадделла ц1а догГуш долу бераш сакъералуш 
дара. Цара хаза садаьГира, адамашна rlo дира. Массарна а

дагахь бара Юсупий, Анд рейс кечбина кхача. Дукхах болча- 
ра иэа ду дийнахь дуьххьара биинера.

— СоБг1ат хьанна л о вай? — хаьттира Себилас дешар- 
хошка.

— Юсупний, Андрей,ний, — дхьабооса маьхьарнй девли- 
ра.

— Н(ийса лоь, — т1ета$ра Себила.
Цо д1адел,ира совг1ат. Иза ч1ерийлеца1рхочу,н книга хил­

лера. И хиича, берриге а бийлабелира. Совг1атана шен дай 
карийра.



ЛАГРРЕХЬ Х И Л Л А РГ

Сезон йолалуш бераш далош хьалхара автобус схьакхе- 
чпра лагере. Лоькхуш эшарш а йолущ, сакъералуш, дуьйлущ 
дог1ура бераш сада1а. Царна вовшийн хьалха ца девзинехь а, 
схьакхаьчна а довлале, автобуса т1ехь гергарлонаш таса до- 
лийра. Къамелана шера а, т 1ахъаьлла а дерш сихха доттаг1ий 
хиЛира.

Орцарчу хазчу меттехь, хьуьнна юккъехь яра бераша зама 
йоккху йолу меттиг. Юххехула охьадог1уш хи а долуш, тамехь 
йинера лагерь. Сада1а баьхкинарш безаш т1еийцира пионер- 
вожатиша.

— Ши доттаг1 хир ву вайша, реза вуй хьо, Коля? — аьлла 
автобуса т1ера охьавоссарца куьг кховдийра схьавог1уш нов- 
къахь шена вевзинчу к1анте векъана, лекхачу 1усмана.

— Со реза ву. Пала д1авахча цигахь а з1е латтор ю вай- 
шиммо, — элира т1едарчаша юьхь къарзйинчу хьаьрсачу Ко- 
ляс. Цунна везавеллера шен некъахо.

Д1атасаделира цхьаммо а хьехар дина а, х1ума аьлла а до- 
цуш, кегийчу дегнийн лаамца кхолладелла долу доттаг1алла.

Пионераш отрядашка бийкъира. Ханна цхьабосса волу 
Коляй, 1усманний, царшиммо дехарца, цхьана отряде нисвели- 
ра- Кестта кхидолу бераш а девзина, синкъераме садо1ура 
пионераша. Амма ши доттаг1 дукхах 1Йолчу хенахь цхьаьна 
хуьлура. Цу шинна т1екхийтира царел жима волу лоха, бургат 
санна, торга, верстина Леча а.

Кхо к1ант делкъанна х1ума йиинчул т1аьхьа охьа а ца вуь- 
жуш, кест-кестта хьуьнахула зезагаш лоьхуш лелара. Царна 
хазахетара цигахь. Цхьана дийнахь кхаа к1ентан барт хилира.

— Бераш, вай делкъана х1ума йиинчул т1аьхьа хьуьнах 
даха деза. Реза вуй шуьшиъ? — хаьттира 1усмана, гена йоц- 
цуш гуш йолчу орцан басе п1елг а хьажош.

— Oxlo! Со-м ву! — ч1огг1а элира Коляс. — Цигахь юькъа 
|хьун йолчух тера ду, Индерчу джунглешкахь санна.

— Со... со... Цигахь ча хилахь х1ун дийр ду вай? — ша кхе- 
рар хаийтира Лечас.
78



— Эш, д1авала, хьо кхоьруш велахь лагерехь 1е, тхойшиъ 
rlyp ву цига-м, — воьлура цуьнан кхераваларх ца вешаш 
волу 1усман. — Хьо жима ву, чано д 1акхаллахь дан х1ума 
дац вайн.

— Ой! Стениа кхоьру хьо, кхузахь диинахь я ча а, я иорз а 
хир яц, — цецвелира Коля. ,

— Шуьшиъ чах ца кхоьру ткъа? -  Девирззина хаьттира 
жнмчо. Вукхушиммо ца элира, шаьшшнъ чах ца кхоьру. Иза 
хир яц, бохура. Паьххьара ifapa цхьа сацам бира.

— Дуй баий вай цхьана а х1уманех ца кхера? — юкъадаьк- 
кхира 1усмана. — Иаккха вай майрра rlyp ду цига- Чай, борз
йийцича, кхералур ду вай. в

Цунна реза а хилла, бераша дуй биира шаьш хьуьнха даха-
ча цхьана а х1уманах кхера ца дала.

Хьуьнахула д1аоьхуш дагахь наггахь кхерам хаалуш хил- 
лехь а, вовшашца йолчу яхьана иза накъосташка ца хоуьйту- 
ра цара.

Тайп-тайпана зезагаш, акхачу стоьмийн дитташ, юькъа 
хьун йолчу тамехьчу меттехула сакъералуш лелара бераш. 
Аьхкенан бовха малх белахь а, амма хьаннийн 1индаг1ашкахь 
йовха яцара. Зезагийн, бецийн, хазчу хьожано, 'сийначу хьан- 
наша исбаьхьа тадинера гонахара 1алам. Кест-кеста бай бол- 
чу шерачу меттигашкахь охьа а ховшуш, т1екхаьчча шийла 
шовда а молуш дГаихира уьш.

Цкъа новкъахь садо1уш 1аш 1усмана элира:
— Со цкъа а цхьана а х1уманах кхералур вац-кх.
— Oxlo! Со а дера кхералур вац, — т1етайра Коля.
— Делахь со а вац-кх.. ча йоцчух, — т1аьххьара дешнаш 

меллаша багара довлийтира Лечас а.
— Oxlo! Ма ч1ог1а кхоьру хьо чах, и мичара дагаеана 

хьуна? — хаьттира Коляс.
— Ца хаьа суна-м, цунах кхоьру-кх со, — доккха садаьк- 

кхира Лечас-
— Х1а, тоьур ду кхузахь вайн 1ер, х1инца хьуьлла 1инчу 

дисса деза, — т1едожжош элира 1усмана.
Бераш сихха охьадог1ура 1ин чухула. Уьш цхьаьна даца- 

ра. Хьалха 1усман, цунна гена воцуш Коля, цул дикка т1аьхьа 
Леча а волуш, бог1ура уьш. 1ин чу охьабиссира. Уьш лег1ана 
йолчу меттехь ког ца шаршийта куллан генех тийсалора. Ле­
ча т1аьхьакхиаре хьоьжуш 1усман, Коляй охьахиира, бай бо- 
луш екъо меттиг а лехна.

Гена боццуш ц1еххьана дукха ирча, шийла мохь белира 
Лечин.

— Вай мама! Вай мама! Ча ю шуна! — мохь-ц1ог1а аьл- 
ла, хьет1е баьлла ши б 1аьрг а болуш, коьллашна юккъера 
Леча схьаиккхичча, дукха кхеравелла Коляй, 1усман хьала- 
эккха да кхуьуш, гола-бертал воьдуш д 1аиккхира. Царшиннан 
оьхуш долу маьхьарий Лечас хьоькхачул ч1ог1а дара. Р1ок- 
кхачу г1овг1анца и ерриге а хьун екош бевдда бог1ура уьщ. 
Цара новкъахь дуьхьал 1оттаелла коьллаш а, баьПаш а да ло- 
рура. Кхераделлачу берийн б 1аьргашна х 1ума да гора.

Церан г1овг1а а хезна, дуьхьал ваьллачу хьуьнан хехочун- 
на гира маьхьарца ведда вог1у кхо к1ант.

— Х1ун хилла шуна, собарде? — элира хехочо ч1огг1а, 
бераш цхьана х1уманах кхераделла хилар гуш- Кхуьй а хал- 
ла меттавеара стагана шаьш т1екхаьчча. Царна ч1ог!а хаза- 
хийтира хехочуьнгахь топ гича.

— Д 1огахь, дГогахь... — ала да лора сиха садоь1уш Лече- 
а, я вукхаьрга а.

— Х1ун ю дГогахь? Лаьхьа бу? — хаьттира стага.
— Х1ан-х1а, — корта хьовзийра Лечас.
— Борз ю? — юха а хаьттира стага.
— Ча, ча, — халла элира 1усмана.

Дера хир яд ча-м, шу хьера девлла? — элира хьун ларъ- 
еш волчо.

— Кхунна гина-кх иза, — Лечина т1е п1елг хьажийра 
Коляс.

— Сайн шина б1аьрга суна-м гира хьуьллахула схьайо- 
г!уш ча, — ч1аг1дира Лечас.

— Делахь, схьадуьлол, гайтал суна иза гина меттиг, — 
стага а аьлла, цунна т1аьхьах1иттира бераш. Дукха хан яла- 
ле уьш Лечина ча гинчу юххе дГакхечира-

— Шу кхузахь совцалаш, со хьожу цига, — хехочо аьлча, 
бераш шаьш 1ен кхераделира. Ткъа шена тохара ча гинчу мет- 
те хьажа жимма д1анехьо ваьлла Леча мохь а болуш, схьа- 
хьаьдира:

— Эцца лахарчу басешкахь ю ча, — п1елг хьажийра до.
Д1анехьа а бевлла до бохучу метте хьаьвсича, Леча воцург

берриш а бийлабелира. Лечина ча ю моьттинарг месала яьлла 
йолу гомашан к1орни хиллера. КДантана сурта т 1ехь беи цкъа 
а гина яцара ча а, я гомаш а, цундела моттаделла хиллера 
цунна иза ша даиманна кхоьруш волу ча ю. И гича, шаьш бии- 
на дуй бицбеллера Лечина.

ТАЛЛАРХО

Массарна а хууш дара къорза б1аьргаш долу Занбек до- 
заллаш деш вуйла" Иаьххьарчу хенахь гуттар т!ехтийса воьл- 
лера иза, шегара толлуш девлла «хьуьнарш» дуьйцуш.

_ Цкъа сой, дадий бедашна талла вахана волуш, — дуьй-
цура Занбека йоккхачу переменехь шена гуо бинчу дешар- 
хошна, — 1ома т1ехь нека деш лелачу цхьана ерстанчу бедана 
т1енисвелира тхойшиъ.

— И ерстана юйла муха хиира шуна? — ц1еххьана хаьт­
тира башха цо дуьйцучух боккъалла а тешаш воцчу Мусас. 
Занбек цкъа соцунг1а хилира. Иаккха воха а да вухуш, вела 
а велла, курра жоп делира:

— Бад ерстана хилча, накха схьабеана ма хуьлу. — Шега 
вукхара ладуг1уш хилар хиича, цо кхид1а а дуьйцура. — Да- 
дигахь шалгу топ, соьгахь цкъаериг яра. Кулла т1ехьа д1а 
а лечкъина, охашиммо цхьабосса тоьпаш кхоьссира. Амма бад 
т1ап аьлла д1аяйра. Тхойшиъ цец а ваьлла, вовшашка хьаь- 
жира. Иаккха 1ома т1е д 1ахьаьжча, тохарлерачу меттехь 
яра важа-м, х1умма а шек а йоцуш.

— Аш нийса кхоьссина хир яц, — элира цхьаммо.
— Ас ца кхоьссинехь а, дадас-м кхоьссира гоп нийса, — 

дегабаам бира к1анта.
— Делахь дийцал, х1ун хилира цул т 1аьхьа? — дийхира 

гулбеллачара.
— Охашиммо топ кхуссуш, и хи чу д1алечкъаш пхийтта 

патарма-м дера бассийра, — бохура Занбека.
— Эш, д1аваьл! Эдилов Хас-Мохьмада язйинчу книги т1ехь 

дерг ду-кх ахь дуьйцург, — 1оттар йира Мусас. — Я хьуна 
1ома т1ехь бад а ца гина.

Занбекан хабар бакъ а ца хетта, Муса юьстах велира. 
Тохара санна цунах тешаш бацахь а, амма муьлххачу хазчу 
туьйране ладог1а лууш берш севцира. Вукхо сихха къамел 
чекхдаьккхира. Цо схьабахарехь, Цаьххьара а Занбека бад 
йийра, оцу берстанчу некха т1е топ а тоьхна.

Цул т1аьхьа а кест-кеста хьахадора Занбека толлуш шена 
«гинарш», т1е1иттаделларш- Дуккханна а хаьара, до дозал- 
лаш дойла. Делахь а ладуг1ура к1анта ч1ог1а хаздой, тадой 
дийцарна. Амма цхьанна а да хаьара, шайн накъосто дуьйцу- 
чарех дукхах дерш таллархо волну цуьнан дас лелийнарш 
дуйла. Дас чубаьхкинчаьрга дийцинарш дара уыд.

Жимчу таллархочо бахарехь, дул майраниг цхьанхьа а 
хир вацара. Амма Занбекана даиманна дуьхьал хуьлура Му­
са. И да тешара до бечу хестамех. Ткъа вукхо-м ша бакъ хи- 
ларантоыдалла деара школе. Ноябран цхьана дийнахь Зад- 
бека школе еара пхьагалан ц1ока. Массара а дудах тамаша 
бира. К1анта дийцира, ша пхьагал муха йийра. Цо бахарехь, 
дукха генара нийса топ а тоьхна, охьайиллинера цо иза. Т1е.хь 
к1еда чо а болуш, к1ай хаза ц1ока яра цо еанарг. Цхьана 
йоь1ан б1аьргех хиш а девлдра. пхьагалх къахетта. Ткъа Зан- 
бек ч1ог1а майра хийтира царна. Муса а хьаьжира ц1окане.

— Шен дас йийначу пхьагална т1ера схьаяьккхина ц1ока 
ю-кх кхо вайна гайта еанарг, — элира Мусас дог тешна.

Цу т1ехула шина к1ентан къовсам хилира. Иза кхин гена 
да баьллехь а, амма ший а вовшашна реза вацара. Муса те- 
шар вара Занбеках, нагахь цо билгало йоллуш ша таллар­
хо хилар гайтинехьара. Иштта тоьшалла дацара Занбе­
ка н.

Цхьана дийнахь Мусас школе еара кино йоккху шен аппа­
рат. Готтачу пленки т1ехь сурташ дохура цо. Школерчу кино- 
проекторца уьш гайта таро яра. Кинохь санна дерриге а гахь 
а, дуьйцург хезаш да хуьлура. Мусас даьхна сурташ гойтуш 
ч1ог!а сакъералора берийн. Боккъалла а кино яккха луурш а 
бара. Амма цунах Дуллакх хила х1инца а таронаш яцара-

Некхечира 1аьнан каникулаш. Оду муьранна яккхий пла- 
наш яра Мусан. Цо сацийнера, шен аппаратаца тайп-тайпана 
сурташ даха, т1аккха кхано занятеш д 1аюьйлаелча, уьш бе- 
рашна гайта.

— Занбек, хьо хьайн деда талла воьдуш соьга а хаийтахь, 
1ай хьуьнан сурташ дохур дара ас, — ц1еххьана дагадеана 
элира Мусас жимчу таллархочуьнга. Важа резахилира.

Цхьана 1уьйранна Мусан лаам кхочушхилира. Хьалхарчу 
буса ло а деана, хаза де дара.

— Акхаройн лар дика къаьсташ хир ю тахана, — элира 
шаьш новкъа девлча Занбекан дас. КТанта цунна днйцинера 
Муса х1ун 1алашо йолуш шайда вог1у. Дегахь шалгу топ, Зан- 
бекехь цкъа йолу топ яра. Орда к1елахь автобуса т1ера охьа а 
воьссина, кхуьй а хьуьнах вуьйлира.

Бамба санна к1едачу лайно шаръеш к1аййинера лаха охьа- 
хьаьжча гуш йолу шера аренаш. Юххера хьаьжча, жовх1арщ 
санна къегара ло. Хьаннаш т1ехь к1айн чалба хилла 1уьллура 
иза. Цо даздина диттийн генаш ситтина лаьтта дийшша дохку- 
ра. Мусас шен аппаратаца резахилла сурташ дехира исбаьхь- 
чу 1аламан. Хьалха Занбеках ша вешаш да хилар а, иза тал- 
лархо хиларх цатешар а дагадеача, а эхь хийтира цунна. Зан- 
■бека дечу къамелехь а, цунна акхаройн лар йовзарх а хиира 
цунна шен накъост хьалха шена ма хеттара цахилар.

— Дада, xlapa цхьогалан лар ю-кх, — элира Занбека 
цхьана акхарочун лоре а хьаьжина.

— Ю те, — Детайра да. — И кхузашхула д 1адахана дикка 
хан ю. Гой хьуна, цо когаш баьхначу меттигашкахь ло ч1аг1- 
делла.

Хьуьнан- дикка к1орге д1абахара уьш. Акхаройн лорашка 
хьоьжуш волчу Занбекан ден тидам т1ебахара царех цхьан- 
на.

— Axla, х1иица цхьа х1ума хила мега вайлелочух,— элира 
цо дег1 нисдеш д1а а х1оьттина. — Кхузашхула дукха хан 
йоццуш пхьагал д1аяхана. Ас иза схьаэккхор ю шуна, Дак- 
кха цуьнан сурт а доккхуш, лаахь топ а кхуссуш, х1ума де-

— Кхузахула и схьа ца яг1ахь х1ун дан деза? — цецве- 
лира Муса.

— Пхьагал ша д1аяханчу новкъа юхайоДуш ма хуьлу, — 
велакъежира, шена и хаарх дозалла а деш, Занбек.

Мусана хетаделира, шен иакъост дика таллархо ву, аьлла. 
«Цунна-м акхаройн амалш а ма хаьа», — дагадеара Дан- 
тана.

Занбекан дас ши к1ант охьахаа веза меттиг гайтира, мет- 
тах а ца волуш 1адда тебна lap Д е а дуьллуш. Шина к1анта 
шайн-шайн меттигаш д 1алецира. Аппарата чухула хьаьжча, 
Мусана шера гира дерстина деД долу Занбек а, цунна хьал- 
ха'ра майда а. И ейоДу йолу пхьагал а, таллархо а чулоцуш 
гур дара Муса 1ачу меттигера. И дара к1антана оьшург. Ч1о- 
г!а лаьара едда йоДучу пхьагалан сурташ даха.

Таллархо геннахула гуо баьккхина д1авахара, кхаьршинна 
Деталла. Занбек цхьана кхуллана т1ехьа. Муса жимма цунна 
юьстаха йолчу вукху куллана т1ехьа а лечкъина, вист а ца 
хуьлуш Iapa. Х1инций-х1инций пхьагал схьаэккха моьттуш теб- 
нера и шиъ. Занбекан карахь юьйлина топ яра- Муса кино йок- 
кху аппарат кара а лаьцна, сурташ даха кийча вара. Ч1ог1а 
вулавелла 1ачу цаьршинне дукха хан д 1 аяьлча санна хийтира. 
Иаьххьара а пштта садетта к1ордийра.

— Муса, сан сурташ дахахь, ас топ д1алоцу хьуна, — дий- 
хира 1адда1аьш сагаттаделлачу Занбека.

Муса резахилира. Занбек г1еххьа Муса волчу аг1орхьа схьа 
а вирзина, дика нис а велла, иччархочо санна топ а хьежош, 
охьахиира. Мусас цунна т1е а ерзийна шен аппарат болх баи 
д 1айолайолуьйттушехь, ц1еххьана схьаиккхира, ша 1одакхоьс- 
сина овгал санна, маса дог!у цхьогал. «Вай мама!» — мохь а 
болуш Занбека топ охьа а кхоьссина, шина куьйга юьхь д 1а- 
лачкъийра. Муса пленка чохь йолу касета ах яссон кхиира. 
Цуьнан тидам ца хилира Занбека динчуьнан. Цхьогал объек- 
тивана хьалхара д 1а да далийта г1ерташ воллура иза, лента 
хьийзош.

Кхин х 1орш х 1ума дан кхиале цхьогал-м дедда д 1адахара. 
Сихха метта веанчу Занбека топ схьа а эцна, гуш а доцчу 
цхьогална т1аьхьакхоссар, цуьнан да гучувалар цхьаъ хи­
лира-

— Ой, ма кхетар волуш вац хьо, к1ант. Чохь чаччамаш 
хиллехь а кхуссур яра-кх ахь иза иштта боьлла а йоцуш. 
Хьуьлла лаьтта говр ца го хьуна? Цундела цкъа а ца лой ас-м 
хьоьга чохь даш долу патарма, — дов дира т1евеанчо.

«Аьшпийн к1ур хилланий x lap a— дагадеара Муса-на.—- 
Нагахь цо школехь кхин кура къамел дахь, ас ма-варра гу- 
чувоккхур ву xlapa. Молхий бен чохь кхин х1ума доцуш хилла- 
не кхуьнга дас луш долу патармаш».

Талла баханарш сарахь ц1а баьхкира, Занбекан дас дийна 
цхьа цхьогал а дахьаш. Новкъахь х1умма а сакъералуш ва- 
цара Занбек. Муха хуьлу иза, шен сий лакхадаккха дагахь 
тахана хьуьнах вигинчу пакъостана хьалха ша юьхь1аьржа 
х1оьттича?

Каникулаш д 1аевллачул т1аьхьа школехь берашна гайтн- 
ра Мусас яьккхина фильм. Занбек цхьогалх кхеравалар ци- 
гахь гойтуш массо а воьлуш вара. Цуьнан къаьрзипа б1аьр- 
гаш а т1ехь ц1ена гора экрана т1ехь. Оьг1аз а вахана Занбек 
д 1авахара.

^Амма цул тГаьхьа цо цкъа а дозалла ца дира, ша толлуш 
гайтинчу десачу «хьуьнарех» лаьцна- К1апта шен дас лелийна 
бакъдерш бен ца дуьйцура.

П И Ш А

Цхьана юьртахь бехаш бара бертахь доьзал. Дас, нанас бе- 
раш къинхьегам беза, х1умнах пусар дан 1амадора. Барх1 бер 
дара дерзи: ворх1 йоПий, цхьа к1анттий. Ваша цхьаъ бен ца 
хнларе терра, йижарша иза карахь-марахь лелавора. Млсса- 
рел а жимах волчу вешин дуьхьа шайн дахар д 1алур долуш 
бара йижарий.

Школе даха хан хилла бер доьшуш а, дай, наний совхозехь 
белхаш беш а, хьанал бохкура уьш. Дас механизаторан болх 
бора, нанас xlopa шарахь свеклаш лелайора. Берийн канику- 
лаш йолчу а, мукъачу а хенахь дара ч1ог1а rlo дора най­
ма свеклашна асарш дохуш, уьш нилхъеш, гурахь чуер- 
зош.

Ирсе доьзал бара иза. Цкъа а цуьнан барт ийг1ина, вов- 
шашна цатам болу дош олуш ца хезнера цхьанна а. Кегийча- 
ра ладуДура воккхачо аьллачуьнга. Баккхийчара терто йора 
кегийчеран. Массара а 1уналла дийриг доьзалан уггаре а хьо- 
ме волу цхьаъ бен воду к1ант Ваха вара. Амма цхьана дий- 
нахь хиллачо...

Сих ца лур вай и дийца. Дика ладоДалаш, бераш. БГаь- 
стенан цхьана хазчу, декхна деанчу дийнахь 1уьйрре шен йок- 
кхах йолу ялх йо1 а эцна, нана совхозам свеклашна асар дан 
яхара. Цо цхьаъ-ах гектар лелон Делаьцнера цу шарахь. 
Цундела белхаш дуккха а бара.

Свеклаш йолу майда ц1енна дукха гена ца хиларна цу к1и- 
рандийнахь Ваха а, жимах йолу Санет а шеца д1а а ца дуь- 
гуш, ц1ахь дитинера нанас. Цаьрга цкъа наб а яйтина, кхано 
де даьлча, йоккхаха йолу йо1 Даьхьа а яийтина, уьш д 1ади- 
гархьама. 1уьйранна мерзачу набарх шен кегий «к1орнеш» 
яха ца лиира къинхетамечу нанна.

Ткъа наний, бераш-м свеклийн арахь сихделла асарш деш 
дохкура, оцу хенахь шайн ц1ахь мел доккха ирча зулам хуь- 
луш ду а ца хууш.

Санет, Вахий набарх з1овкх оьцуш, дижина 1уьллура. 
Буьйсанна боданехь самадевлча, бераш кхоьруш хиларна,

уьш дуьйшучу чуьра электрически лампа д 1а ца йойъура. 
Ткъа царна дукха сирла да хилийтархьама, лампина гонаха 
сийсара кехат хьарчийнера нанас. Иза дата а даьгна, охьа- 
доьжча, т1енисделлера, чу бамба а биллина, тегначу юрг1ан- 
на. Цунах ц1е летира. Бамба боккха к1ур а болуш, меллаша 
ма богу.

Уггаре а хьалха самаелира Санет. КДуьран дохка юкъахь 
ша юйла хиича, ялх шо бен доцчу беро иене мохь-ц1ог1анца 
орда даьккхира. Амма важа-м хезар долчохь яцара. Цу т1е 
доьзалан ц1а, кхин лулахь нах а боцуш, эвлана йисттехь да­
ра х1етахь. Х1инца-м цигахь гонаха дехаш кхин адамащ. 
а ду.

Санет сихха сехьа чу а иккхина, не1 д1аелла г1оьртира. 
Амма цунна арахьахула дог1а тоьхнера. Оьхучу к1уьрано 
йоь1ан садукъдеш доллура. Йоьлхуш, йовхарш етташ, б 1аьр- 
гаш к1уьро 1ийжош холчу х1оьттанера иза. Шеи са дадон мет- 
тиг боцуш, гуро лаьцна олхазар санна, цхьанхьа эккхаш, 
вукхазхьа эккхаш лелара.

Щеххьана дагадеара, кор а дохийна, цигашхула араяла. 
Цуьнан ирсана юххехь диг а хилла, цуьнца ангали сихха эти- 
ра- Боккхачу ницкъаца халла лекхачу кора т1е елира Санет. 
Иза цигашхула чу эккха аракхевддашехь, цунна дехьа чура 
схьахезира воьлхучу вешин мохь. Цунна дагахь а 'дацара ва­
ша цигахь хилар. Санет кхийтира ша араялахь, Ваха х1аллак 
хирг хиларх. Корах ара а кхевдина, х1аваэхь доккха са а 
даьккхина, юхак1егара охьаиккхира. Корехула к1ур арабуьй- 
луш белахь а, сада1а аьтту хилира беран.

Б1аьрга эшарехь Вахин мотт болчу д1ахьаьдира иза. К1уь- 
ро чоь юкъйина, х1умма а гуш дацара. Вешин метта т1е кхий­
тира Санет, иза беса бара. Б1аьргех оьхучу хиша б1арзйинера, 
Ткъа Ваха шен меттахь ца карийча, холчу х1оьттира жима 
йо1. Щеххьана юххехь йовхарш туху хезира. Д1а куьг 1оьтти- 
ча, Ваха карийра Санетана. Цо караэцча, ц1убдар санна йиши- 
на т1елетира кхо шо кхаьчна ваша.

Иза марахь а волуш, куьнга эшара сехьарчу коре кхечира 
Санет. Иза г1елъеллера, голаш т1е эгара, шиммо а ч1ог1а йов­
харш йора, к1уьро садукъдира, амма марара шен ваш ад1а ца 
хоьцура йишас. Т1аьххьара а шен бухабисина берриге а ницкъ 
тГебахийтина, цо Ваха корах аратесира. Амма ша кора т1е яла 
ницкъ боцуш юьйжира. Цунна хез-ара вашас велхарца цхьана. 
ч1ог1а садоь1уш. И к1елхьара валаран билгало яра иза. Цо 
синтем бира йишина. Кестта и кхетамчуьра елира.

Къйранна базара боьлхачу нахана чохь к1ур а гина, цара 
нет я йохийна чу а лилхина, ц1е яржале и д 1аяйъина, г1уллакх 

Санет сихха больнице йигира. Ша метта йог1ушшехь, цо 
тоьоашка дина хаттар: «Ваша дийна вуй?» — хиллера. Хал- 
къалахь олуш ду, йиша вешина чу са диллина хуьлу. Бакъ
хиллера иза.

